
देशात 
स्वातंत्र्यानंतर 
सामाजिक व 
शैक्षणिकदृष्ट्या 
मागास असलेल्या 
लोकांना आरक्षण 
देण्याची मागणी डाॅ. 
बाबासाहेब 
आंबेडकरांनी केली. नंतर काका कालेकर 
आयोगाच्या शिफारशीनंतर १९५३ मध्ये 
अनुसूचित जाती व अनुसूचित जमातींना 
आरक्षण देण्याची तरतूद करण्यात आली. 
तर इतर मागासवर्गीयांच्या 
मूल्यांकनासाठी १९७९ मध्ये मंडल आयोग 
स्थापन करण्यात आला. पण काँग्रेस 
सरकारने या आयोगाचा अहवाल दडवून ठेवला. 
१९९१ मध्ये व्ही. पी. सिंग सरकार आले. सिंग व 
भाजपात मतभेद निर्माण झाले. सिंग याचे सरकार 
अडचणीत आलेले असताना त्यांनी 'कमंडल 
विरोधात मंडल' अशी भूमिका घेत इतर 
मागासवर्गीयांना (ओबीसी) मंडल 
आयोगाच्या शिफारशी लागू केल्या. या 
विरोधात दिल्लीत तरुणांचे मोठे आंदोलन झाले 
होते. सिंग यांनी राजकीय हेतूने घेतला असला तरी 
ओ.बी.सी. समाजाला न्याय मिळाला. देशात 
विविध समाजांचे आरक्षणावरुन आंदोलन चालू 
आहे. यात हरियाणात जाठ समाजाचे आंदोलन. 
महाराष्ट्रात धनगर समाजाचे आरक्षण प्रश्नावरुन 
आंदोलन चालू आहे. सामाजिक आणि शैक्षणिकदृष्ट्या 
मागास हा आरक्षणाचा पाया आहे. तो स्वातंत्र्य,समता, 
बंधूभाव अशा तत्वांना पूर्ण करणारा आहे. याबाबतची 
मागणी करताना इतर समाजाचा द्वेष करणे, हे कधीच 
न्याय्य होऊ शकत नाही. यात राज्य घटनेच्या ३३४ मध्ये 
केवळ राजकीय आरक्षण दहा वर्षाकरिता तरतूद केली. पण 
आरक्षणाची मुदत दर दहा वर्षांनी वाढत गेली. नंतर ते २० 
वर्षांनी वाढविल गेले आहे. देशात आरक्षण लागू करून ६९ वर्षे 
झाली आहेत! आज आरक्षणाची गरज आहे काय? असा प्रश्न 
विचारला जातोय? २०१४ मध्ये राष्ट्रीय स्वयंसेवक संघाचे 
सरसंघचालक डाॅ. मोहन भागवत यांनी आरक्षणाचे मूल्यांकन केले 
पाहिजे, असे मत व्यक्त केले होते. त्यांचे म्हणणे होते की, देशात 

आरक्षणाचा लाभ किती जणांना 
झाला? आजपर्यत आरक्षणाचा 
ज्यांना लाभ झालेला नाही त्यांना 
लाभ मिळाला पाहिजे. पण 
काँग्रेससह इतर विरोधी पक्षांनी 
याचे राजकारण केले. भाजपा 
सरकार आरक्षण रद्द करणार, 
अशी आवई उठविली होती. 
भागवत यांनी नुकतेच भारतीय 
संविधानाने दिलेले आरक्षण 
संघाला मान्य असल्याचे स्पष्ट 
केले. देशात भेदभाव संपेपर्यंत 

आरक्षण सुरु राहिले पाहिजे, असे म्हणाले. संघाने आरक्षणाबाबत 
भूमिका स्पष्ट केली आहे. पण यावर विरोधी पक्षाने मात्र मौन 
पाळले आहे. 
महाराष्ट्रात मराठा समाजाची संख्या ४० टक्याच्यावर आहे. हा 
समाज कष्टकरी, धाडसी आहे. ग्रामीण भागात बहुतांश समाजाचे 
उदरनिर्वाहाचे शेती आहे. पण राजकीय क्षेत्रात या समाजाचे वर्चस्व 
आहे. राज्यातील अनेक शैक्षणिक संस्था, सहकारी कारखाने मराठा 
नेत्यांच्या ताब्यात आहेत. या समाजात गरीब, तसे धनदांडगेही 
आहेत. देशात शेती व्यवसाय तोट्यात चालत असल्याने 
कर्जबाजारीपणामुळे राज्यातील हजारो शेतकर्‍यांनी आत्महत्या 
केल्या व ते सत्र आजही चालूच आहे. राज्यात प्रथम माथाडी 
कामगार संघटनेचे नेते अण्णासाहेब पाटील यांनी २२ मार्च १९८२ 
रोजी मराठा आरक्षणाच्या मागणीसाठी मुंबईत मोर्चा काढला होता. 
मराठा समाजाची दयनीय अवस्था असताना राजकीय नेतृत्वाने 
समाजाकडे दुर्लक्ष केले. आता 'व्होट बँक' धोक्यात येईल, या 
भीतीपायी समाजाबद्दल पुळका दाखवत आहेत. १९९५ मध्ये 
पहिल्या राज्य मागास आयोगाचे अध्यक्ष न्या. खत्री यांच्याकडे 
मराठा समाजाच्या आरक्षणाचा प्रश्न आला. या आयोगाच्या 
शिफारशीनुसार कुणबी मराठा असलेल्यांचा ओ.बी.सी.मध्ये 
समावेश करण्यात आला. पण इतर मराठा समाजाच्या पुढे व मागे 
"कुणबी' असा उल्लेख नसल्याने त्यांचा इतर मागासवर्गीयात 

समावेश करता आलेला 
नाही. नंतर न्या. आर. एम. बापट आयोगाने 

२००८ पर्यंत सर्वेक्षण करुन अहवाल 
दिला. पण या आयोगाने मराठा 

समाजाला इतर मागासवर्गात 
समावेश करण्यास 

नकार दिला. 

त्यामुळे मराठा 
समाज आक्रमक झाला. 
तेव्हापासून महाराष्ट्रात मराठा 
आरक्षणाच्या मागणीसाठी आंदोलन सुरु झाले. मात्र काँग्रेसने 
२०१४ च्या निवडणुकीवर डोळा ठेवून माजी मुख्यमंत्री पृथ्वीराज 
चव्हाण यांनी २१ मार्च २०१३ रोजी माजी मंत्री नारायण राणे 
समिती गठीत केली. या समितीने हा समाज शैक्षणिक व 
सामाजिकदृष्ट्या मागास आहे का? हे सिद्ध करावयाचे होते. या 
समितीवा तातडीने अहवाल देण्याचे सूचविले गेले. या समितीने 
मराठा समाजाला १६ टक्के व मुस्लिमांना ४ टक्के आरक्षण 
देण्याची शिफारस केली. या शिफारशीला राज्य मंत्रिमंडळाने दि. 
२५ जून २०१४ रोजी मान्यता दिली. पण राज्य शासनाच्या 
निर्णयाला मुंबई उच्च न्यायालयात आव्हान दिले गेले. १४ नोव्हेंबर 
२०१४ रोजी न्यायालयाने स्थगिती दिली. दुसरे दिवशी राज्य 
सरकार न्यायालयात गेले पण न्यायालयाने स्थगिती उठविण्यास 
नकार दिला. त्याच वेळी राज्यात निवडणूका झाल्या. भाजपा व 
शिवसेना सत्ता आली. भाजपाचे देवेंद्र फडणवीस मुख्यमंत्री झाले. 
तेव्हा फडणवीस सरकारने या आरक्षणाचा विषय सर्वेक्षणासाठी 
२०१७ मध्ये राज्य मागास आयोगाकडे दिला. न्या. एस. जी 
गायकवाड आयोगाने यावर सर्वेक्षण करुन १५ नोव्हेंबर २०१८ 
मध्ये अहवाल सादर केला. आयोगाच्या अहवालानुसार फडणवीस 
सरकारने मराठा समाजाला आरक्षण देण्याचा निर्णय घेतला. 
सरकारच्या निर्णयावर मुंबई उच्च न्यायालयात मार्च २०१८ला 
सुनावली झाली. तेव्हा गायकवाड आयोगाचा अहवाल महत्वपूर्ण 
मानला गेला. मराठा समाज हा मागास आहे, हे सिद्ध केले गेल्याने 
आरक्षण देण्याचा अधिकार हा राज्य सरकारला आहे. तो घटनेच्या 
व कायद्याच्या चौकटीत दिला गेला, असे मत उच्च न्यायालयाने 
नोंदविले होते. मात्र न्यायालयाने सरकारने दिलेल्या आरक्षणात 
बदल करत १६ टक्क्यांऐवजी शासकीय नोकरीत १३ टक्के व 
शिक्षणात १२ टक्के आरक्षण देण्याचा निर्णय मान्य केला. 
तेव्हा काँग्रेस व भाजपा सरकारने मराठा आरक्षणाबाबत 
घेतलेल्या निर्णयात हा फरक आहे, हे लक्षात घेतले 
पाहिजे. दरम्यान सर्वेक्षणाला विलंब होत असल्याने मराठा 
समाजाने फडणवीस यांना लक्ष्य केले. राज्यात हिंसक 
आंदोलने झाली. पोलिसांवर दगडफेक व वाहने 
जाळली गेली. फडणवीस यांच्यावर व त्यांच्या 
कुटुंबावर अश्लील टीका केली गेली. तरी फडणवीस 
डगमगले नाहीत. तेव्हा त्यांची मराठा समाजाला 

आरक्षण देण्याची भूमिका होती, ती आजही आहे. यात बदल 
झालेला नाही. राज्य मराठा क्रांती समितीने अनेक ठिकाणी 
शांततापूर्ण मोर्चे काढून आंदोलनाचा नवा इतिहास घडविला. मराठा 
आरक्षणाचा विषय सर्वोच्च न्यायालयात गेला. त्याच वेळी २०१९ 
ला महाराष्ट्रात विधानसभेच्या निवडणुका झाल्या व भाजपा व 
शिवसेनाला बहुमत मिळाले. पण शिवसेनेने भूमिका बदलली. 
ठाकरे हे मुख्यमंत्रीपदाचा हट्ट धरुन बसले! राष्ट्रवादी काँग्रेसचे नेते 
शरद पवार शिवसेनेचे संजय राऊत या जोडीने राजकीय खेळी 
खेळली. या जोडीने सेनेला सत्तेत सोबत घेऊन महाविकास 
आघाडीचे सरकार स्थापन केले. उद्धवांना मुख्यमंत्रिपदाच्या 
खुर्चीवर बसविले तेव्हा तर राज्य सरकारची सूत्रे पवारांच्या हातात 
होती. महाविकास आघाडीचे सरकार हे भ्रष्टाचार आणि खंडणीत 
मग्न होते तेव्हा मराठा आरक्षण विसरले. तेव्हा महाराष्ट्र  
सरकारकडून सर्वोच्च न्यायालयात वकील हजर न होणे, 
न्यायालयाच्या सुनावणीकडे दुर्लक्ष करण्यामुळे त्यात राज्य सरकार 
आरक्षणाबाबत बाजू मांडण्यात असमर्थ ठरले. शेवटी दि. २ मे 
२०२१ रोजी न्यायालयाने मराठा आरक्षण रद्द केले. त्यात राज्य 
सरकारने मराठा समाज हा सामाजिक व शैक्षणिकदृष्या मागास 
आहे, हे जे ठरवलं होतं, ते न्यायालयाने मान्य केले नाही. इंदिरा 
साहनी खटल्यानुसार आरक्षणाला ५० टक्के मर्यादा दिली आहे. हे 
पण लक्षात पाहिजे,असेही म्हटले आहे. राज्यात महाविकास 
आघाडीचे सरकार असताना मराठा आरक्षणावर काँग्रेस व 
राष्ट्रवादी पक्षाच्या नेत्यांनी का निर्णय घेतला नाही? तेंव्हा संघटना 
मूग गिळून गप्प बसलेल्या होत्या.महाराष्ट्रात १९६० पासून 
महाराष्ट्रात वीस मुख्यमंत्री झाले.यात काँग्रेस व राष्ट्रवादी 
काँग्रेसमधील मराठा नेत्यांनी दीर्घकाल सत्ता भोगली आहे. हे नेते 
मराठा समाजाला आरक्षण का देऊ शकले नाहीत?मात्र आरक्षणाचे 
खापल भाजपा व फडणवीस यांच्या नावावर फोडले जात आहे. 

काँग्रेस नेते आता पंतप्रधान मोदी सरकारला आरक्षण बाबत 
सल्ले देत आहेत. केंद्रात व राज्यात काँग्रेसची सत्ता होती, 

तेव्हा नेत्यांनी झोपा काढल्या काय? तेंव्हा मराठा समाजाचा 
विचार कधी केला नाही? हा प्रश्न मराठा नेत्यांना विचारला 

जात नाही. राज्यात२०१९ नंतर  शिवसेनेनेनंतर राष्ट्रवादी 
काँग्रेसमध्ये फूट पडली. मुख्यमंत्री एकनाथ शिंदे हे प्रभावीपणे काम 
करत आहेत. त्यांना फडणवीस व नेते अजित पवार यांची साथ 
मिळाली आहे. त्यामुळे शिंदे व फडणवीस व पवार गटाचा जनाधार 
मजबूत होत चालला आहे. त्यात विधानसभा निवडणुका २०२४ 
मध्ये आहेत. काँग्रेस पक्ष व शरद पवारांची राष्ट्रवादी काँग्रेस, उद्धव 

ठाकरे शिवसेना गटाचे राजकीय भवितव्य अंधारात आहे. 
त्यात शरद पवार गटाचे राजकीय भवितव्य मराठा 

समाजाच्या मतावर आहे. त्यामुळे पवारांनी 
राजकीय पोळी भाजून 

घेण्याचे उद्देशाने जातीची खेळी 
खेळली आहे. पुरोगामी महाराष्ट्रात जातीचे 
राजकारण शरद पवार या नेत्यापासून सुरू झाले, 
असा आरोप मनसे नेते राज ठाकरे यांनी केला होता. उगाच! 
स्व. केशवराव धोंडगे यांनी शरद पवारांच्या तोंडावर 
बिनचिपळ्याचा नारद म्हटले. राज्यात शिंदे व फडणवीस आणि 
अजितदादा  सरकारची भूमिका मराठा समाजाला आरक्षण देण्याची 
आहे. हे सरकार शरद पवारांना खुपते आहे. जालना जिल्ह्यातील 
अंतरवाली सराटी या गावात मराठा आरक्षणाच्या मागणीसाठी 
मनोज जरंगे यांनी बेमुदत उपोषण सुरु होते. मुख्यमंत्री व राज्य 
सरकारचे शिष्टमंडळ या प्रश्नावर तोडगा काढण्याचा प्रयत्न करत 
होते. या वेळी जरागेंची प्रकृती खालावत चाललेली होती. राज्यात 
उपोषणकर्त्याचा मृत्यू होऊ नये, ही सरकारची व प्रशासनाची 
जबाबदारी असते. 
तेव्हा प्रशासनाने जरांगे यांना उपचारार्थ रुग्णालयात चलण्याची 
विनंती केली. पण त्यांनी ती मान्य केली नाही. तेव्हा पोलिस व 
प्रशासनाने त्यांना सक्तीने रुग्णालयात नेण्याचा प्रयत्न केला. त्याला 
विरोध करताना तेथे दगडफेक झाली तेव्हा पोलिसांनी बळाचा 
वापर करत लाठीमार केला, असे पोलिसांचे म्हणणे आहे. पण 
पोलिस व स्थानिक प्रशासनाच्या आततायीपणामुळे शिंदे सरकार 
मात्र अडचणीत आले. या अमानुष लाठीमाराचे समर्थन करता 
येणार नाही. पण दगडफेक करणारे कोण होते? त्यांचा उद्देश काय 
होता? जाळपोळ कोणी केली? याचा शोध घेतला गेला पाहिजे. 
त्यांचेवर कठोर कारवाई करुन शिक्षा देता आली पाहिजे. भारतीय 
घटनेने आंदोलन करण्याचा अधिकार दिलेला आहे, पण 
आंदोलनात हिंसक घटना घडू नये, सार्वजनिक मालमत्तेचे 
नुकसान होऊ नये याची दक्षता घेतली पाहिजे. या घटनेनंतर 
राजकीय नेत्यांनी या मराठा समाजाची चिंता वाटू लागली म्हणून 
नव्हे, तर व्होट बँक साठी जरागेंला भेटण्यासाठी राजकीय लोंढा 
सुरु झाला. मराठा आरक्षणावरुन समाजाचे विशेषत: तरुणांचे माथे 
भडकवून त्यांची मते लाटण्याचे कारस्थान रचले गेले, असेच 
दिसतेय! यात शरद पवारांनी या विषयावर आगीत तेल टाकण्याचे 
काम केले. या संवेदनशील विषयावर पवारांनी ज्येष्ठ नेते म्हणून 
राज्य शासनाला व केंद्राकडे पाठपुरावा करण्याचा सल्ला व 
मार्गदर्शन केले असते तर ते निश्चित शोभले असते. पण राजकारण 
न करतील ते पवार कसले! म्हणे या लाठीमाराचा आदेश राज्याच्या 
मंत्र्यांनी दिला, असे ते म्हणाले. पोलिस नियमावलीत जर नागरिक 
कायदा घेत असेल तर बळाचा वापर अधिकार आहे. त्यासाठी 
मंत्र्याची परवानगी घेण्याची गरज नाही. यात पवार हे अज्ञानी 
आहेत, असे नाही. जेव्हा अजितदादा पवारांनी लाठीमाराचे आदेश 
कोणत्याही मंत्र्यांनी दिल्याचे सिद्ध करुन दाखवावे, आपण 
राजकारण सोडू, असे आव्हान दिले. तेंव्हा शरद पवारांकडे जर 
अधिकृत माहिती असेल तर त्यांनी आव्हान स्विकारले पाहिजे होते. 
पण  हवेत आरोप करून सोडून दिले. मराठवाड्यात १९७८ मध्ये 
नामांतर प्रश्नावरुन दलितांची घरे जाळण्यात आली, हत्या करण्यात 
आल्या. यामागे कोणाची चिथावणी होती? नामांतर प्रश्चाचा लढा 
सोळा वर्षे चालला १९९४मध्ये हा प्रश्न सुटला! तेंव्हा कोणाचे 
सरकार होते? तसेच नांदेड जिल्ह्यात १९७८ मध्ये किनवट पोलिस 
गोळाबारात काँग्रेस कार्यकर्त्याचा बळी गेला. तसेच १९९४ मध्ये 
गोवारी आदिवासी समाजाच्या मोर्चावर लाठीहल्ला केला गेला, 
त्यात ११४ गोवारी आदिवासींचा बळी गेले. तेव्हा शरद पवार 
मुख्यमंत्री होते. २०११ मध्ये मावळला पोलिसांनी गोळीबारात तीन 
शेतकरी मृत पावले होते. राज्यात अनेक पोलिस गोळीबार व 
लाठीमार घटनांची न्यायालयीन चौकशी करण्यात आल्याचे 
उदाहरणे आहेत. यात बहुतांशी घटनेत समर्थनीय असा निकाल 
दिला गेला आहे. युतीचे सरकार असताना १९९७ मध्ये रमाताई 
आंबेडनगर प्रकरण गोळीबारात दहा दलित युवक ठार झाले. तेव्हा 
आदेश कोणी दिला होता काय? मग तो जनरल डायर कोण 
होता?हे ठाकरे शिवसेनेने सांगावे. यात राज्य राखीव पोलिस 
अधिकार्‍यास मात्र दोषी ठरविले गेले. आता शिंदे सरकारने या 
लाठीमार प्रकरणाची चौकशीचे आदेश दिले आहेत. तेव्हा लाठीमार 
करणे योग्य होते की नाही, हे सिद्ध करण्याची जबाबदारी आता 
पोलिस यंत्रणेची आहे. शरद पवारांची मराठा आरक्षणाबाबत 

भूमिका दुटप्पी राहिलेली आहे.तर फडणवीस हे पक्षनिष्ठ अभ्यासू 
व स्पष्टपणे भूमिका घेणारे, संयमी नेते आहेत. महाराष्ट्राच्या 
राजकीय पवारासारख्या ज्येष्ठ नेत्याला भाजपा नेते फडणविसांनी 
आस्मान दाखविले. ही खरी खंत आहे. त्यामुळे फडणवीसांची जात 
पाहून लक्ष्य केले जात आहे. फडणवीस यांनी चौकशीच्या आधीच 
लाठीमार प्रकरणात शासनाच्या वतीने माफी मागितली. तेव्हा कोठे 
तरी चुकले आहे? या शासनाचे पोलिस यंत्रणेच्या कृतीवर 
अविश्वास दाखविला आहे. अशा घटनेत शरद पवारांनी कधी 
माफी मागितली काय? राज्यात शेतकरी आंदोलन झाले तेव्हा 
शेतकर्‍यावर गोळ्या झाडून ठार मारले गेले. ते मराठा नव्हते 
काय? शेतकरी संघटनेचे नेते शरद जोशी हे ब्राह्मण असल्याने 
त्यांना शेतीतील काय कळते? असे म्हणून त्यांची टिंगल केली 
गेली. तेव्हा जोशी यांनी देशात असंघटीत शेतकरी व महिलांना 
संघटीत करुन शेतीचे अर्थशास्त्र शिकविले व लढा दिला. तसेच 
छ. शिवाजी महाराजांवर निष्काम प्रेम करणारे व छ. शिवरायांचा 
इतिहास घराघरापर्यंत पोहचविणारे स्व. बाबासाहेब पुरंदरे यांना 
केवळ ब्राह्मण म्हणून विरोध केला गेला. राष्ट्रवादी काँग्रेसचे नेते व 
ब्रिगेडी संघटना सतत ब्राह्मण समाजाबद्दल गरळ ओकत असतात. 
अशा वेळी पवार बघ्याची भूमिका घेतात!त्यांची कानउघाडणी करत 
नाहीत. छ. शिवरायांच्या मावळ्यात ब्राह्मणही होते. देशाच्या 
स्वातंत्र्याच्या लढ्यात क्रांतीवीरात अनेक ब्राह्मण होते. तसेच समाज 
सुधारणेच्या लढ्यात ब्राह्मण नेते अग्रेसर होते ना! मग याचे 
विस्मरण का होते? ही मंडळी अर्धवट इतिहास सांगतात! सोयीचे 
घेऊन ब्राह्मण समाजाला लक्ष्य करत आहेत. ते योग्य नाही. 
कोणताही समाज वाईट नसतो, त्यातील व्यक्ती वाईट असू शकते. 
फडणवीस राजकीय व भाजपा नेते म्हणून टीका होवू शकते. तो 
त्यांचा अधिकार आहे. पण तसे नाही! फडणवीस यांनी तर 
आरक्षण देण्याच्या बाजूने पुढाकार घेतला आहे. तरी पण त्यांनाच 
लक्ष्य केले जात आहे. हे सर्वांच्या लक्षात येतेय! नेते उदयनराजे 
भोसले व माजी मंत्री श्रीमती सूर्यकांता पाटील यांनी फडणवीसांना 
लक्ष्य केले जात असल्याबद्दल नाराजी व्यक्त केली. राज्यात मराठा 
समाजाला आरक्षण न देण्यास माजी मुख्यमंत्री, समाजाचे नेते 
जबाबदार नाहीत काय? भाजपाचे फडणवीस हे ब्राह्मण जरी असले 
ते ब्राह्मणनिष्ठ नाहीत. मुख्यमंत्रीपदावर असताना त्यांनी ब्राह्मण 
समाजाच्या हिताचे कोणतेही निर्णय घेतलेले नाहीत. पण 
महाराष्ट्राच्या शेजारी तेलंगणात राज्यात ब्राह्मण पुजार्‍यांना मानधन 
व समाजाला इतर सोयी दिल्या जात जात आहेत. महाराष्ट्रात तर 
ब्राह्मण समाज केवळ दोन टक्के आहे. उत्तर प्रदेश प्रमाणे राज्यात 
समाजाची 'व्होट बँक' नाही.म्हणूनच टार्गेट केलं जातंय!आज 
ब्राह्मण समाजाकडे फारशी शेती राहिलेली नाही. त्यांना नोकरीत 
संधी मिळत नाही. आज समाजात अनेक कुटुंबे दारिद्र्यरेषेखाली 
जगत आहेत. ही वस्तुस्थिती आहे. शासन व प्रशासन ब्राह्मण 
समाजाकडे जातीच्या चष्म्यातून बघतेय! या समाजातील गरीब 
कुटुंबाला शासकीय योजनेचे मानधन काय, त्यांना साधे उत्पन्नाचे 
प्रमाणपत्र, धान्य दिले जात नाही. प्रशासन भेदभाव करत असते. 
तरीही ब्राह्मण समाज आरक्षणाची भीक मागत नाही. तरी तो 
स्वाभिमानाने जगतो आहे. तो छोटा व्यवसाय करुन करतो आहे. 
महाराष्ट्रात दारिद्र्यरेषेखालील सर्वेक्षण केले तर अनेक समाजातील 
कुटुंबे दारिद्र्यरेषेखाली असल्याचे दिसून येईल. ब्राह्मण समाजाला 
लक्ष्य केले जात आहे, तरी तो 'मुक्याचा मार व अन्याय सहन 
करत आहे. हा समाज सहनशील व लगेच प्रतिकार करत नाही. 
ब्राह्मण समाजाने टीका करताना संयम ठेवावा. वास्तविक प्रत्येकाने 
इतर समाजाचा आदर केला पाहिजे, ही महाराष्ट्राची संस्कृती आहे. 
मुख्यमंत्री शिंदे- फडणवीस सरकारने सर्व समाजाच्या हितासाठी 
अर्थिक विकास महामंडळ स्थापन केले! मग या राज्य सरकारने 
ब्राह्मण समाजाकरिता आर्थिक विकास महामंडळ स्थापन का केले 
नाही? राज्यात ब्राह्मण समाजाचे अनेक, उद्योगपती व बडी मंडळी 
आहेत. त्यांचे समाजासाठी योगदान दिसत नाही. त्यांना ब्राह्मण 
म्हणावयास लाज व भीती वाटते! ब्राह्मण समाज हा काँग्रेस किंवा 
भाजपाच्या दावणीला बांधला गेलेला नाही. तो विचारपूर्वक व 
डोक्याने मताचे दान करतो! पण दगडापेक्षा वीट बरी! कोणताही 
पक्ष समाजाचे भले करो अथवा न करो ! जो पक्ष सनातन धर्माचे 
रक्षण व राष्ट्रहिताचे काम करत असेल, तर त्या राजकीय पक्षाच्या 
बाजूने हा समाज निश्चितपणे उभा राहणारा आहे. यात ब्राह्मण 
समाजाचा मराठा समाजाला आरक्षण देण्याला मुळीच विरोध नाही. 
उलट ओ.बी. सी. संघटनांचा त्यांच्यातले आरक्षण देण्यास विरोध 
दिसतोय! केंद्रात मोदी सरकारने आर्थिकदृष्ट्या मागासलेल्या सर्वच 
घटकांना आरक्षण देण्याचा कायदा केला. काँग्रेस मोदी सरकारकडे 
बोट दाखवित आहे? हे नेते मराठा समाजाची दिशाभूल करत 
आहेत. सध्या मराठा आरक्षण विषय अतिशय गुंतागुंतीचा होऊन 
बसलेला आहे. त्यासाठी सर्वोच्च न्यायालयात लढाई द्यावी लागेल. 
या प्रश्नावरुन राज्य सरकारला वेठीस धरले जात आहे. यावर 
राजकारण न करता मराठा समाजाला न्याय देता आला पाहिजे. ही 
सर्व राजकीय नेत्यांची भूमिका असली पाहिजे. यात शिंदे 
-फडणवीस व अजित दादा हे नेते मराठा समाजाला आरक्षण 
देण्यासाठी आजही प्रयत्नशील आहेत. यातून निश्चित मार्ग निघेल 
आणि मराठा समाजाला न्याय मिळेल, अशी अपेक्षा करूया!

आधुनिक केसरी  
लोकसभा व विधानसभा निवडणुका तोंडावर आल्याने 

मराठा आरक्षण प्रश्नावरून महाराष्ट्रात राजकारण 
सुरू झाले आहे. जालना जिल्ह्यातील अंतरवाली या 
गावी आरक्षण मागणीवरून उपोषण चालू असताना 
तेथे दगडफेक व लाठीमाराची घटना घडली. याचे 
पडसाद राज्यात उमटले! या घटनेच्या विरोधात 
मराठा समाजाचे आंदोलन करण्यात आले. मराठा 
समाजाला आरक्षण देण्यास ब्राह्मण समाजाचा 
विरोध नाही. मग या आंदोलनातून ब्राह्मण 
समाजाला लक्ष्य का केले जात आहे? पुरोगामी 
महाराष्ट्रात जाती-जातीत व समाजात 
तेढ निर्माण करुन राजकीय पोळी भाजून 
घेण्याचे हे एक कारस्थान आहे.

का ?का ?
लाखमराठा

एक 
मराठा



निरूपण 

डॉ. चन्द्रहासशास्त्री 
सोनपठेकर

आधुनिक केसरी 

प्राप्तं सुमङ्गलं यच्च रक्षणीयं हि तत्त्वया |
धर्मकामार्थसिद्ध्यर्थं दुर्गां देवीं 

नमाम्यहम् || ८५ || जे प्राप्त असे सुमंगल 
आहे, त्याचे तू रक्षण करावेस. धर्म, काम, 

अर्थ यांच्या सिद्धीसाठी मी तुला दुर्गा देवीला 
नमन करतो.

आपल्याला सद्‍गुरूचा आधार वाटावा सदगुरुं चा महिमा
आधुनिक केसरी 

तेथे प्रचंड उत्साह असल्यामुळे मोठ 
मोठी कामे होऊ लागतात फक्त स्व:त 

साठी न जगता 
पक्षी,किडा,मुंगी,व इतर 
जीवांवर हि प्रेम जडते. 
कुठल्याही सतकार्याला 
आपोआप ताकद ,मदत 
मिळत जाते लोकांची 

बघण्याची दृष्टी पूर्णता बदलून जाते असे 
किती तरी वर्णन करावे ते थोडेच आहे सारांश 
म्हणजे सद्गुरूच्या जवळ एका आनंदा 
शिवाय दुसरे काहीही नसते म्हणून आयुष्यात 
जो पूर्णानंद मिळवायचा असतो त्याचा 
पूर्ण मनोमन आनंद मिळतोच . आपल्या 
सद्गुरुनी नामरूपाने जी शक्ति दिली आहे, 
त्याची जाणीव होणे म्हणजे परमार्थ. अन त्या 
जाणिवेसाठी नामाचे अनुसंधान हवे. सद्गुरू 
आपल्याला सन्मार्गावर आणून आपली 
आत्मबुद्धी प्रकट करतात. मग प्रत्येक क्षण 
पूर्णा नंद बनतो. हा प्रवास नामा ने सुरू होतो 
. गुरू एकदा भेटला की आता काही कर्तव्यच 
उरले नाही असे ज्याला वाटते, त्यानेच गुरू 
भेटल्याचे सार्थक केले असे होते. 

विनायक दि.पत्की
संपर्क  क्र. ९४२२२४२५१७ तुकाराम गाथा

आधुनिक केसरी 

याल तर या रे लागें । अवघे माझ्या मागें मागें ॥१॥
आजि देतों पोटभरी । पुरे म्हणाल तोंवरी ॥ध्रु.॥
हळू हळू चला । कोणी कोणाशीं न बोला ॥२॥

तुका म्हणे सांडा घाटे । तेणें नका भरूं पोटें ॥३॥
शिंकें लावियेलें दुरी । होतों तिघांचे मी वरी ॥१॥
तुम्ही व्हारे दोहींकडे । मुख पसरूनि गडे ॥ध्रु.॥
वाहाती त्या धारा । घ्यारे दोहींच्या कोंपरा ॥२॥

तुका म्हणे हातीं टोका । अधिक उणें नेदी एका ॥३॥
पळाले ते भ्याड । त्यांसि येथें जाला नाड ॥१॥
धीट घेती धणीवरी । शिंकीं उतरितो हरी ॥ध्रु.॥
आपुलिया मतीं । पडलीं विचारीं तीं रितीं ॥२॥

● पं. महादेवशास्त्री जोशी, पुणे

 

विश्वास देशपांडे 
संपर्क  क्र. 9403749932

उगवतीचे रंगउगवतीचे रंग
आधुनिक केसरी 

उद्योगासाठी लागणाऱ्या प्राथमिक गरजा किंवा कच्चा माल गावातच उपलब्ध 
असे. तुम्हाला माहितीच असेल की आपल्या पूर्वजांनी बहुतेक सगळी खेडी 
किंवा नदीकाठी वसवली आहेत. त्यातून पाण्याची गरज भागत असे. मोठमोठी 
धरणे नसल्याने, त्याचप्रमाणे जंगलतोड झाली नसल्याने नद्या बाराही महिने 
वाहत्या असत. विहिरींना मुबलक पाणी असे. '  
मध्येच श्यामराव म्हणाले, ' भगवान, अरे मागे आम्ही सोपानच्या गावाहून 
परत येताना या मुलांना फड पद्धतीचीही माहिती सांगितली होती. भगवानराव 
म्हणाले, ' बरोबर आहे. ती पद्धत ग्रामीण भागासाठी खरोखरच फार उपयुक्त 
होती. त्यामुळे शेतीतील पिकांचे उत्तम नियोजन व्हायचे. सगळे गावकरी 
एकत्र येऊन गावाच्या गरजेनुसार पिकांची लागवड करीत. त्यामुळे एखाद्याच 
शेतीमालाचे प्रचंड पीक येऊन त्याचे भाव पडणे किंवा तो माल वाया जाणे 
यासारख्या गोष्टीना आपोआप आळा बसत होता. शिवाय पाण्याची बचत होत 
होती. शेतजमिनीचा कस टिकून राहायचा असे अनेक फायदे होतेच. '  
' इंग्रंजांच्या आणि मुघलांच्या आक्रमणापूर्वीची खेडी तर फार स्वयंपूर्ण होती. 

प्रत्येक गावात पंचायत असायची. या पंचायतीचे काम गावातील भांडण 
तंटे सोडवण्याचे असायचे. जेवढी समस्या मोठी तेवढी पंचायतही मोठी 
असायची. समस्या लहान तर पंचायतही लहान ! मोठी समस्या असेल तर 
कधी कधी दोन तीन गावे एकत्र येऊन पंचायत तयार व्हायची. पण त्यामुळे 
गावातील भांडणे गावातच सुटायची. या पंचायती अशा प्रकारे कुशलतेने 
न्याय देत असत की वादी आणि प्रतिवादी म्हणजेच भांडण करणाऱ्या दोन्ही 
पक्षांचे समाधान व्हायचे. ' भगवानराव म्हणाले. किती छान व्यवस्था होती 
नाही न्यायदानाची ! नाहीतर आजकाल आपण पाहतो न्यायालयात कोण 
गर्दी असते. वर्षानुवर्षे खटले चालत राहतात. प्रचंड पैसा खर्च होतो. शिवाय 
न्याय मिळाल्यानंतर दोन्ही पक्षांचे समाधान होत नाहीच. त्यातून मग जिल्हा 
न्यायालय, उच्च न्यायालय, सर्वोच्च न्यायालय अशा वाऱ्या सुरु राहतात, 
' भार्गवी वहिनी म्हणाल्या. ' नाहीतर काय. मागे एक चित्रपट पाहिला होता. 
आता नाव आठवत नाही. पण ' तारीख पे तारीख ' अशा अर्थाचे संवाद त्यात 
न्यायव्यवस्थेला उद्देशून होते. शहाण्यानं कोर्टाची पायरी चढू नये ही म्हण 
त्यातूनच आली असावी, ' श्यामलाताई म्हणाल्या. ' वहिनी, अगदी बरोबर 
बोललात, ' भगवानराव म्हणाले आणि सगळेच हसण्यामध्ये सामील झाले. 

घराघरात स्वर्वेद, मनामनांत 
स्वर्वेद, जनमनांत स्वर्वेद !
ब्रह्मविद्या पर श्रेष्ठ है, सब विद्या शिरताज ।  
 भानु उदय खद्योत ज्यों, त्यों विद्या सब लाज 

।।२१।। (स्वर्वेद चतुर्थ मण्डल प्रथम अध्याय) 
०४/०१/२१ 

मूळ भाष्याचा मराठी अनुवाद : 
सर्व विद्यांचा आत्मा सर्वश्रेष्ठ, शिरोमणी 

ब्रम्हविद्या आहे. ज्याप्रमाणे सुर्य उगवल्यावर 
काजव्याच्या प्रकाशाचं महत्त्व   राहात नाही, 
त्याप्रमाणेच ब्रम्हविद्येच्या प्रकाशात समस्त 

विद्या झाकल्या जातात.

संदर्भ : हा ग्रंथ तुम्हाला हवा असल्यास 
वाॅट्स‌ॲप करा ८५५४८८३१६६.

स्वर्वेद रचनाकार 
अनन्त श्री सद्गुरू 
सदाफल देवजी 

महाराज 

आधुनिक केसरी 

वेळप्रसंग येईल तसे वागणे उचित आहे, आणि त्याबद्दल मनावर 
परिणाम होऊ देऊ नये. परमात्म्याच्या चिंतनात मन गुंतले असताना 
अवांतर गोष्टींचा परिणाम त्यावर होत नाही. जेवढे झेपेल तेवढेच 
करावे. अभ्यास करावा पण काळजी 
न करता. सर्वस्वी भार भगवंतावर 
ठेवून निवांत असावे. आपल्या मनाचे 
स्वास्थ्य बिघडू न देता आनंदात 
रहावे. वृत्ती आवरून आवरत नाही; 
ती परमात्म्याकडे लावली म्हणजे 
आवरते. राम‍इच्छेने सर्व चालते असे 
लक्षात ठेवावे. संकट, आनंद, दोन्ही 
भगवंताला सांगावीत. ज्या स्थितीत 
भगवंताने ठेवले त्या स्थितीत समाधान 
मानावे. अंतःकरणात सुप्त असलेले 
भगवंताचे प्रेम जागृत होण्यासाठी 
काही निमित्त लागते. तीर्थयात्रा आणि 
साधुसंतांची भेट हेच ते निमित्त होय. 
श्रीरामचंद्रही तीर्थयात्रेला जाऊन 
अनेक संतांची दर्शने घेऊन आले. संतांच्या अहंकाराला जिवंत 
राहताच येणार नाही. कारण 'परोपकार' करायला लावणार 'पर'च 
ठिकाणावर नाही, तर मग 'दुसर्‍याकरिता मी काही केले' ही भावना 
व्हायला आधारच कुठे राहिला ? विषयाच्या लालसेने सत्समागम 

करणे हा खरा सत्समागम नव्हे. संत कधीकधी आपल्याला विषय 
देतात खरे, पण एकंदरीत आपल्याला विषयाचा वीट आणण्याचाच 
त्यांचा प्रयत्‍न असतो. संताच्या घरी नुसते पडून राहिल्यानेही शुद्ध 
भाव येईल. भगवंताच्या नामातच संतसंगती आहे, कारण नामाच्या 
मागे भगवंताचे अस्तित्व आहे. विषयाची ऊर्मी हे मायेचे स्मरण 

होय, आणि नामाचे स्मरण हे भगवंताचे 
स्मरण होय. तपश्चर्येचे सर्वांत शेवटचे 
फळ काही असेल तर परमेश्वराच्या 
ठिकाणी अनन्यभावाने शरण जाण्याची 
बुद्धी होय. ती बुद्धी आपल्याला झाली 
पाहिजे. एकदा शरण गेल्यावर आपण 
उरूच शकत नाही; त्यालाच शरणागती 
म्हणतात; आणि हीच परमार्थातली 
अत्यंत श्रेष्ठ गती आहे. आपण आपल्या 
सद्‍गुरूचे आहोत असे छातीठोकपणे 
सांगत चला. काही नाही केलेत तरी 
चालेल, पण आपले सद्‍गुरू आपल्या 
मागेपुढे आहेत अशी दृढ भावना असावी. 
मला सुखदुःख दोन्ही नाहीत. पण तुम्ही 
दुःखी झालात तर मला दुःख होते. तेव्हा 

तुम्ही मनाला दुःखच होऊ नये असे वागा. प्रपंची माणसाच्या 
दुःखाची मला पूर्ण जाणीव आहे. ती जाणीव ठेवूनच 'भगवंताचे 
नाम घ्या' असे मी सांगतो. जे मी सुरुवातीला सांगितले तेच शेवटी 
सांगतो; तुम्ही कसेही असा, पण भगवंताच्या नामाला सोडू नका.

 समृद्ध प्राचीन भारत  समृद्ध प्राचीन भारत 

सुप्रभात
रविवार, १० सप्टेंबर २०२३ २

आत्मदर्शन
आधुनिक केसरी 

जीवन अमर हवं आहे तर साधकाने 
निर्दोष, निर्णय, नि:स्वार्थ, निष्काम, 
अत्यंत पवित्र अंतःकरणाने रहायला 
हवे आहे. 
उत्तम साधक बनल्यावाचून 
सिध्दांत अवस्था लक्षात येणे अत्यंत 
कठीण आहे. त्यासाठी ||💐🙏🏻श्रीराम जय 
राम जय जय राम|| 
हा पवित्र मंत्रघोषचं आपल्याला 
उपयोगी येईल. आत्मस्वरूप स्वतः 
सिध्द आहे ही गोष्ट वेदशास्त्रात 
प्रसिद्ध आहे.स्वस्वरूप ओळखतो 
त्यालाच तर सिध्द म्हणावे.उगाच 
कुणाला ही सिध्द शब्द लावता येत 
नाही. हे याठिकाणी लक्षात घेणे 
गरजेचे आहे. देहाच्या अवस्थेवरून 
सिध्दाला  ओळखायचे नसते. तर 
संदेहरहित साधन,सदैव स्वरूपानुसार 
आणि आंतबाहेर समाधान ही तीन 
लक्षणे सिध्दासाठी पुरेशी आहेत.

सौ. उज्ज्वला धर्माधिकारी 
संपर्क  क्र.  7588235646

आधुनिक केसरी 

प्रत्येकाने असा आहार सेवन करायला हवा की जो आपल्या 
शरीराचं स्वास्थ्य टिकवून ठेवेल आणि 
रोग उत्पन्न होऊ देणार नाही. गरम, 
स्निग्ध, योग्य मात्रेत, पहिलं अन्न 
पचल्यावर, मनाला आवडेल अशा 
ठिकाणी सर्व योग्य सामग्रीसह, फार 
भरभर नाही आणि हळूही नाही, असं 
न बोलता हसत आनंदी वातावरणांत, 
जेवणाकडे पूर्ण

लक्ष देऊन अन्न घ्यावं. 
आपल्या पचनक्रियेसाठी, शारीरिक 
स्वास्थ्यासाठी ते अत्यंत महत्वाचं, 

म्हणूनच अधिक जरुरीचं असतं. सद्य:स्थितीत धावपळीच्या युगात 
वेळी अवेळी काम करत राहावे लागते. त्यामुळे जेवणाच्या वेळाही 
वारंवार बदलतात. हल्ली अनेकांचा कल फास्टफूड खाण्याकडे आहे. 
फास्टफूड खाल्ल्यामुळे उच्च रक्तदाब, मधुमेह, हृदयरोगाचे विराट, 
अतिवजन वाढणे, किडनीवर परिणाम होणे असे आजार उद्भवतात. 
ह्याची आपल्याला ते खाताना जाणीवच रहात नाही. रस्त्यावरील 
गाड्यांवर, बाहेरचं खाण्याने जुलाब, उलट्या, टायफाईड, कावीळ, 
कॉलरा, अन्नातून विषबाधा, पोटदुखी आदी विकार जडतात. अशा 
ठिकाणच्या पदार्थांचा दर्जा, तेथे असलेली अस्वच्छता ह्याचा देखील 
विचार करणं जरुरीचं असतं. एखादी साधीच व्याधी झाली तरीही ती 
जीवनाची बरबादी ठरू शकते. जसा आहार महत्वाचा तसाच विहार 
देखील महत्वाचा असतो. दिवसातून थोडा वेळ आपण विहाराला देणे 
आवश्यक असते. मोकळ्या हवेतील विहाराचं महत्व आपण समजून 
घ्यावं. परंतू त्याच्याकडे सोयीस्करपणे आपण दुर्लक्ष करत आहोत; 
ह्याची साधी जाणीवही होत नसते. विहार आपल्याला वाहनांतून 
करण्यांत अधिक स्वारस्य असतं. जे विहाराच्या बाबतीत तेच निद्रेच्या 
बाबतीतही अनेकांकडून होत असतं. आवश्यक तितकी शारीरिक आणि 
मानसिक विश्रांती ही केवळ निद्रेच्याच माध्यमातून योग्यरीत्या मिळत 
असते. अपुऱ्या झोपेचा परिणाम सर्वप्रथम आपल्या मनावर आणि 
कालानाताराने शरीरावर व्हायला सुरुवात होते.

आनंदी 
पहाट

विद्यावाचस्पती विद्यानंद 
संपर्क  क्र. 7709612655

आहार-विहारामुळे बाह्यप्रहार 
बंद होतात

नातं...
आधुनिक केसरी 

नातं किती गोड शब्द आहे. नात्याशिवाय  माणूस जगूच  शकत नाही. कोणतंही नातं हे खूप नाजूक असतं. 
नात्याला खूप हळुवार जपावं लागतं. ओंजारून गोंजारून कुरवाळून नातं फुलवावं लागतं.नात्यात अहंकार 
व मी पण  नसेल तर नातं दीर्घकाळ टिकतात. आणि  त्या नात्याच्या  आठवणी ही गोड स्मरणात राहतात.
ज्या नात्यात आठवणी राहतात तेच खरं नातं. नात्याला अनेक नावं आहेत. पण काही नाती अशी असतात की 
ती नात्यांशिवाय फुलत राहतात.  तिथे प्रेम असतं, जिव्हाळा असतो, आपुलकी असते, आदर असतो. आणि 

ओढ ही असते. शब्दांपल्याडचं ते नातं असतं. नात्यात जेवढं प्रेम तेवढाच विश्वास 
असावा.  नात्यात कपट नसावं !! स्वार्थ असेल  तर कुठलंच नातं नको?? 
" कपटी मित्रापेक्षा दिलदार शत्रू बरा"  खूप देवाण-घेवाण केली, रोजच मेसेज 
केला म्हणजे नातं घट्ट होतं असं नाही. " अतिपरिचयात अवज्ञा" असं नको . 
कधीतरी भेटावं  कधीतरी बोलावं. पण नातं शेवळा सारखं घट्ट असावं. लव्हाळ्या 
सारखं पक्क असावं.  नात्यातलं कोणीतरी आपल्यासमोर येतं आणि विचारतो.मला 
ओळखलं का????  नाही !!! पण कुठेतरी पाहिल्यासारखं वाटतं !!! 
कोण बरे आपण???  असं विसराळू नातं नको??  आवाजावरून,स्पर्शा वरून 
नातं ओळखता यावं..  नातं हे पाण्यासारखं स्वच्छ, निर्मळ असावं.  कोणत्याही 
रंगात मिसळून जावं .जीवनात काही कमवू नका पण नाती खूप कमवा. नाती हे 
उतारवयातील धन आहे. नात्यांना सोबत घेऊन जगताना आयुष्याची सायंकाळ खूप 

रम्य होते.  "विकतं ते जातं, टिकतं ते नातं "... नात्याचे रोप वाढवू या त्याचा वटवृक्ष करू या..… 

संस्कारधन

सौ.मंगला चौरे 
संपर्क  क्र. 9422711515

भाग.१४

श्री नवनाथ माहिती
आधुनिक केसरी 

नाथ संप्रदाय हा शैव संप्रदाय आहे. "नाथ" या संज्ञेचा अर्थ रक्षणकर्ता अथवा स्वामी असा होतो. आदिनाथ म्हणजेच 
शिव वा महादेव यांच्यापासून या संप्रदायाचा उगम झाला म्हणून त्याला "नाथ संप्रदाय" असे नाव मिळाले, 

असे सांगण्यात येते. या संप्रदायाची दीक्षा घेतल्यानंतर व्यक्ती आपल्या नावानंतर "नाथ" हा शब्द जोडता येतो. 
तांत्रिकदृष्टय़ा दत्त संप्रदाय आणि नाथ संप्रदाय यांमध्ये भिन्नत्व असले तरी दोन्ही संप्रदायांकरिता पूजनीय असलेल्या 

गुरू दत्तात्रेयांमुळे या दोन्ही संप्रदायांमध्ये सलोख्याचे संबंध असल्याचे आढळते. मध्ययुगीन भारतामध्ये अनेक 
नव्या संप्रदायांचा उदय झाला. त्यापैकी नाथ संप्रदाय हा एक प्रमुख आणि महत्त्वाचा संप्रदाय होय. या संप्रदायाचा 
उद्गम नेमका कसा, कोठे आणि कधी झाला याविषयी अनेक संशोधकांनी विविध मते मांडली आहेत. त्याविषयी 
माहिती घेण्यापूर्वी नाथांच्या संप्रदायाची पाश्र्वभूमी पाहणे आवश्यक आहे. इसवी सनाच्या प्रारंभापासून नवव्या-
दहाव्या शतकापर्यंतच्या सुमारे हजार वर्षांच्या काळात शैव, वैष्णव, बौद्ध, जैन असे अनेक संप्रदाय भारतामध्ये 
नांदत होते. पाचव्या शतकानंतरचा इतिहास पाहता असे दिसते की, शैवांच्या श्रीकुल आणि कालीकुल या दोन्ही 
शाखांमध्ये आणि बौद्धांच्या महायान पंथातून पुढे आलेल्या वज्रयान अथवा तंत्रयान परंपरेमध्ये अनेक वाममार्गी 
साधना पद्धतींचा अंतर्भावही हळूहळू होऊ  लागला. श्रीशैल हे अशा तांत्रिक साधनांचे ख्यातकीर्त केंद्र असल्याचे 
रा. चिं. ढेरेंसारख्या अभ्यासकांनी दाखवून दिले आहे. या पंथांमधूनच स्वतंत्र होत होत सिद्ध परंपरेचा जन्म झाला, 

ज्यामध्ये अशा तांत्रिक आणि वामाचारी उपासना पद्धतींना फाटा देऊन, बाह्य़ाचारावर भर न देता तत्त्वानुभूती, 
भक्ती, योग इत्यादी साधनांवर भिस्त ठेवून मोक्षमार्गाची वाट चोखाळणारा सिद्ध संप्रदाय विकसित झाला. सिद्धांच्या 
या संप्रदायामध्ये जे दीक्षित असत, त्यांना मुख्यत्वेकरून ‘नाथ’ या विशेषणाने संबोधले जात असल्याचे आढळते. 
महाराष्ट्र-कर्नाटक-आंध्र प्रदेश हा प्रांत जरी या संप्रदायाची उदयभूमी मानला, तरी नाथ संप्रदायाचे अनुयायी संपूर्ण 
भारतभरातच नव्हे, तर भारताच्या आधुनिक सीमांच्या बाहेर असणाऱ्या प्रदेशातही पसरले होते असे म्हणावे लागेल. 
नाथ परंपरेप्रमाणे नवनाथांपैकी अनेकांना या संप्रदायाची दीक्षा दत्तात्रेयाकडून मिळाल्याचे दिसून येते. तांत्रिकदृष्टय़ा 
जरी दत्त संप्रदाय आणि नाथ संप्रदाय यांमध्ये भिन्नत्व असले तरी दोन्ही संप्रदायांकरिता अत्यंत पूजनीय असलेल्या 
गुरू दत्तात्रेयांमुळे या दोन्ही संप्रदायांमध्ये सलोख्याचे संबंध असल्याचे आढळते. नाथांच्या परंपरेमध्ये अनेकदा हा 
संप्रदाय म्हणूनच नाथमत, अवधूतमत, अवधूत संप्रदाय, सिद्धमत इत्यादी नावांनी देखील ओळखला गेला आहे.



आधुनिक केसरी न्यूज 

जालना : आमरण उपोषण करणाऱ्या मनोज जरांगे 
पाटील यांनी मराठा समाजाच्या आरक्षणासाठी 
उपोषण सुरूच ठेवण्याचा निर्णय घेतला आहे. ८ 
सप्टेंबरला रात्री सरकार आणि मराठा समाजाच्या 
शिष्टमंडळात बैठक झाली. दोन-अडीच तास 
चाललेल्या या बैठकीनंतर एक बंद लिफाफा 
मुख्यमंत्री एकनाथ शिंदे यांनी अर्जून खोतकर 
यांच्याकडे पाठवला. त्यामुळे शनिवारी मनोज जरांगे 

पाटील उपोषण मागे घेतील, असे वाटले होते. 
परंतु, त्यांनी उपोषण सुरूच राहणार असल्याची 
भूमिका घेतली आहे. उपोषणस्थळी पत्रकार परिषद 
घेऊन त्यांनी भूमिका मांडली. सरकार आणि 
मराठा समाजातील शिष्टमंडळ यांच्यात काल (८ 
सप्टेंबर) दीर्घकाळ बैठक झाली. या बैठकीतून 
तोडगा निघाला असेल अशी आशा व्यक्त केली 
जात होती. दरम्यान, अर्जुन खोतकर बंद लिफाफा 
घेऊन उपोषणस्थळी पुन्हा दाखल झाले. हा लिफाफा 
मनोज जरांगे पाटलांनी उघडून पाहिला. परंतु, मनोज 

जरांगे पाटलांनी सुचवलेल्या दुरुस्त्या या अहवालात 
नव्हत्या. त्यामुळे सरकारच्या जीआरमध्ये दुरुस्ती 
होणार नाही तोवर आमरण उपोषण सुरूच राहणार 
अशी ठाम भूमिका मनोज जरांगे पाटलांनी घेतली 
आहे. 

मनोज जरांगे म्हणाले, २००४ च्या जीआरचा 
आम्हाला काहीही फायदा झाला नाही. ७ सप्टेंबरच्या 
शासन आदेशात सुधारणा झाली नाही. फेऱ्या 
होऊ द्या, मीही इथे झोपलेलोच आहे. सरकारने 
अर्जून खोतकर यांच्याकडे बंद लिफाफ्यात शासन 

आदेश पाठवला. मात्र, त्यात सरसकट मराठ्यांना 
आरक्षणाची दुरुस्ती झालेली नाही. त्यामुळे माझे 
आमरण उपोषण सुरू राहील. अर्जून खोतकर 
आमची भूमिका सरकारला कळवतील आणि त्यात 
सुधारणा करण्यासाठी प्रयत्न करतील. आपल्याला 
शांततेत आंदोलन करायचं आहे. उग्र आंदोलनाला 
या आंदोलनाचा पाठिंबा नाही, असे मत मनोज 
जरांगेंनी व्यक्त केलं. मनपरिवर्तन करा, मतपरिवर्तन 
करा. कोणाच्याही विरोधात बोलू नका. आपण 
शांततेत आंदोलन करायचं, उग्र कोणीही करायचं 

नाही, ही महाराष्ट्रातील जनतेला कळकळीची 
विनंती आहे. मराठा समाजातील जनतेला हात 
जोडून विनंती आहे की, मी जो हा लढा लढतोय, 
मी अखंड महाराष्ट्रासाठी आरक्षण द्यावे, ही मागणी 
करतोय. समज-गैरसमज ठेवण्याचे कारण नाही. 
मराठवाड्यात फायदा द्या, महाराष्ट्रालाही फायदा 
द्या. सरकसकट महाराष्ट्रातील मराठा समाजाला 
कुणबी प्रमाणपत्र द्या, किंवा २००४ जीआरमध्ये 
तातडीने दुरुस्ती करा आणि प्रमाणपत्र वाटप झाले 
पाहिजेत, असेही मनोज जरांगे पाटील म्हणाले.

आता प्रत्येक घराघरात आता प्रत्येक घराघरात 
पतंजलीची उत्पादने...पतंजलीची उत्पादने...

नरेंद्र मोदी म्हणाले, जी २० चा अध्यक्ष म्हणून भारत 
सर्व देशांचे स्वागत करतो. २१ व्या शतकातील 
हा काळ जगाला नवी दिशा दाखवणारा आणि 
नवी दिशा देणारा महत्त्वाचा काळ आहे. हा असा 
काळ आहे जेव्हा अनेक वर्षांच्या अडचणी आता 
नव्या उपाययोजनांची मागणी करत आहेत. म्हणून 
आपल्याला मानवकेंद्री दृष्टीने पाऊल उचलत 
जबाबदाऱ्या पार पाडाव्या लागतील आणि पुढे जावे 
लागेल.
आपण जमलोय त्या ठिकाणापासून काही अंतरावर 
एक स्तंभ उभारण्यात आला आहे. त्यावर ‘मानवतेचे 

कल्याण व सुख नेहमीच सुनिश्चित केले जायला हवे 
असे लिहिले आहे. अडीच हजार वर्षांपूर्वी भारताच्या 
भूमीने हा संदेश जगाला दिला होता. या संदेशानिशी 
आपण या जी २० शिखर परिषदेला सुरुवात करुया, 
असे नरेंद्र मोदींनी नमूद केले.
मोदी पुढे म्हणाले, जागतिक अर्थव्यवस्थेतील चढउतार 
असो, उत्तर आणि दक्षिणमधील विभागणी असो, पूर्व 
आणि पश्चिममधील दुरावा असो, अन्न, इंधन आणि 
खते यांचे व्यवस्थापन असो, दहशतवाद आणि सायबर 
सुरक्षा असो, आरोग्य, उर्जा आणि पाणी सुरक्षा असो, 
वर्तमानासह भविष्यातील पिढ्यांसाठी आपल्याला या 

आव्हानांवर उपाययोजना करण्याकडे वाटचाल करावी 
लागणार आहे. भारताचं जी २० परिषदेचे अध्यक्षपद 
देशांतर्गत आणि देसाच्या बाहेर समावेशकता आणि 
सर्वांना सोबत घेण्याचे प्रतिक झाले आहे. देशातील ६० 
शहरांमध्ये २०० हून अधिक बैठका झाल्या. भारतात 
जी २० जनतेची परिषद झाली आहे. कोट्यावधी 
भारतीय या परिषदेबरोबर जोडले गेले आहेत. सर्वांना 
सोबत घेण्याच्या भावनेनेच भारताने अफ्रीकन संघाला 
जी २० चे स्थायी सदस्यत्व देण्याचा प्रस्ताव दिला 
आहे. मला विश्वास आहे की, या प्रस्तावावर आपल्या 
सर्वांचं एकमत होईल, असेही मोदींनी नमूद केले.

आधुनिक केसरी न्यूज 

मुंबई : गणेश चतुर्थीचा सण अवघ्या 
१० दिवसांवर येऊन ठेपला आहे. 
१९ सप्टेंबरपासून गणेशोत्सवाला 
सुरूवात होणार आहे. तत्पूर्वी शनिवारी 
चिंचपोकळीच्या चिंतामणीचे आगमन 
झाले आहे. भाविकांना गणेशमूर्तीचे 
पहिले दर्शन देखील झाले आहे. दक्षिण 
मुंबईमध्ये भाविकांनी गाजत वाजत 
मूर्तीच्या आगमन सोहळ्यात सहभाग 
नोंदवल्याचे पहायला मिळाले आहे.
दरम्यान चिंचपोकळीच्या चिंतामणीच्या 
आगमन सोहळ्याच्या पार्श्वभूमीवर 

दक्षिण मुंबई भागात वाहतूकीमध्ये बदल 
करण्यात आल्याची माहिती ट्राफिक 
पोलिस विभागाने दिली आहे. दुपारी २ 
वाजल्यापासून ही मिरवणूक संपेपर्यंत 
हे बदल लागू असणार आहेत. यामध्ये 
काही मार्ग तात्पुरते बंद करण्यात आले 
आहेत तर काही ठिकाणी पर्यायी मार्गाने 
वाहतूक वळवण्यात आली आहे अशी 
माहिती ट्राफिक विभागाने दिली आहे. 
गणेशोत्सव मुंबई शहरात वाहतूक 
सुरळीत राहण्यासाठी तसेच प्रवाशांची 
गैरसोय टाळण्यासाठी मुंबई वाहतूक 
पोलिसांनी चोख उपाययोजना केलेल्या 
आहेत. 

चिंतामणीचे आगमन

हा काळ जगाला नवी दिशा दाखवणारा
नरेंद्र मोदी : जी २० शिखर परिषदेस दिल्लीत प्रारंभ

आधुनिक केसरी न्यूज 

नवी दिल्ली : पतंप्रधान नरेंद्र मोदींनी देशाची राजधानी दिल्लीत शनिवारपासून सुरू झालेल्या जी२० शिखर परिषदेत आपल्या पहिल्याच 
भाषणात अडीच हजार वर्षांपूर्वीचा संदर्भ दिला. तसेच भारताच्या भूमीने अडीच हजार वर्षांपूर्वीच मानवतचेे कल्याण व सुख निश्चित करण्याचा 
संदेश दिल्याचे नमूद केलं. या दोन दिवसीय परिषदेसाठी १९ राष्ट् रांचे प्रमुख व युरोपियन युनियनचे सदस्य दिल्लीत दाखल झाले आहते.

तोडगा नाहीच! जरांगे पाटलांचे उपोषण सुरूच राहणार; जीआर दुरुस्तीवर ठाम!

लोकार्पणावरुन खासदार, 
आमदार गटात श्रेयवाद

आधुनिक केसरी न्यूज 

सांगली : नवीन बसच्या लोकार्पणावरून कवठेमहांकाळमध्ये 
शनिवारी आमदार- खासदार यांच्यातील श्रेयवाद उफाळून 
आला. समाज माध्यमावरून सुरू असलेल्या वादात सामान्य 
नागरिकांनीच बसची पूजा करून लोकार्पण करीत राजकीय श्रेयवाद 
मोडीत काढला. हा श्रेयवादाचा सामना समाज माध्यमावर रंगला 
असतानाच प्रशासकीय पातळीवरून पालकमंत्री सुरेश खाडे यांच्या 
हस्ते पूजन करून नवीन बसचा लोकार्पण सोहळाही पार पाडला.
सांगली जिल्ह्याला शंभर नवीन बस मिळाल्या आहेत. या बसचे 
विविध आगाराना वाटप करण्यात आले आहे. यापैकी १८ नवीन 
बस कवठेमहांकाळ आगारासाठी आल्या आहेत. आज या बसचा 
लोकार्पण सोहळा प्रशासकीय पातळीवर सकाळी दहा वाजता 
पालकमंत्री सुरेश खाडे यांच्या हस्ते हा लोकार्पण समारंभ आयोजित 
करण्यात आला होता. मतदार संघामध्ये राष्ट्रवादी काँग्रेसच्या 
आमदार सुमनताई पाटील आणि भाजपचे खासदार संजयकाका 
पाटील यांच्यात श्रेयवादावरून संघर्ष सुरू झाला. आमदार समर्थक 
कार्यकर्त्यांनी प्रशासकीय वेळेपुर्वीच साडेनउ वाजता बसचा 
लोकार्पण सोहळा आयोजित केला. तसे संदेश समाज माध्यमावरून 
शुक्रवारीच प्रसारित करण्यात आले.

विचारपीठ
रविवार, १० सप्टेंबर २०२३ ४

मुक्तीसंग्रामाला पंचाहत्तर वर्ष झाली असताना या लढ्याचे  नायक 
असणाऱ्या स्वामी रामानंद तीर्थ यांचा पुतळा मराठवाडयाच्या 
राजधानीत उभारला जात नाही, ही बाब अत्यंत खेदाची आहे. 
भारतीय स्वातंत्र्यलढ्याचा इतिहास हा या लढयाशिवाय पूर्ण 
होऊ शकत नाही हे वास्तव असताना ते मान्य करण्याचे औदार्य 
उर्वरित भागाकडून होत नाही. मग या साहसी लढ्याला शालेय 
अभ्यासक्रमातून समाविष्ट करून घेणे वगैरे बाबी आज तरी 
दूर दूरच्या वाटाव्यात अशी अवस्था आहे.  औदासिन्याच्या  
या  परिस्थितीत मुक्ती संग्रामाला केंद्रबिंदू ठेवून एखादे 
साहित्यसंमेलन होणे ही बाब या  मातीतल्या चळवळीचे प्रतिबिंब 
आहे. हैद्राबाद प्रांत निजामी जोखडातून मुक्त झाल्यानंतर त्याचे 
भाषिक निकषावर त्रिभाजन झाले. त्यामुळे या लढयाचा केवळ 
भुगोल विभागला गेला नाही तर इतिहासही विभागला गेला . ही 
विभागणी  याबाबतच्या औदासिन्याचे एक कारण असू शकते  हे 
मान्य केले तरी यामध्ये नेतृत्व करणाऱ्या स्वामी रामानंद तीर्थ 
यांची कर्मभूमी राहिलेल्या मराठवाडयाने पूर्ण हैद्राबाद प्रांतात या 
लढयाचे नेतृत्व केले. शंकरराव चव्हाण व शिवाजीराव पाटील 
निलंगेकर या महाराष्ट्राच्या दोन मुख्यमंत्र्यांनी या लढयात प्रत्यक्ष 
सहभाग घेतलेला . तिकडे आंध्र प्रदेशचे मुख्यमंत्री राहिलेले पी. 

व्ही. नरसिंहराव देशाचे पंतप्रधान झाले म्हणजे या मुक्तीसंग्रामाने 
पुढच्या नेतृत्वाची निर्मितीही 
केली . ही बाब प्रामुख्याने 
विचारात घेण्याची गरज 
आहे. 
मुक्तीसंग्रामाच्या निमित्ताने 
निर्माण झालेल्या साहित्याचा 
विचार करता वा. रा. कांत, 
बी.रघुनाथ, हरिहरराव 
सोनुले, अनंतराव भालेराव,  
सुधाकरराव डोईफोडे 
डॉ. प्रल्हाद लुलेकर, डॉ. 
वासुदेव मुलाटे, न्या . नरेंद्र 
चपळगावकर यांच्यापासून 
ते अलीकडच्या काळातील 
प्रा. महेश मोरे यांच्यापर्यंत 
येताना ही संख्या मोठी आहे. 
अगदी काही दिवसांपूर्वी 
आलेला डॉ. जनार्दन "वाघमारे यांचा' हैद्राबाद लढ्याचे अंतरंग' 

हा ग्रंथ अत्यंत महत्वाचा आहे. मात्र अलीकडच्या काळात त्यावर 
फारसे लेखन होत नाही. 
याशिवाय राष्ट्रीयत्वाला 
आकार देणा-या या 
लढयावर केवळ याच 
भागातील लेखकांनी लिहावे 
अशी आखणी उर्वरित 
महाराष्ट्रातील मंडळींनी 
करून घेतली आहे का? 
भारताच्या मध्यभागी 
असणाऱ्या हैद्राबाद 
प्रांताचा प्रश्न सुटला 
नसता तर या अल्सरने 
भारतीय संघराज्याला 
किती त्रस्त केले असते 
? याची कल्पनाही 
करवत नाही. मग उर्वरित 
प्रांतातील साहित्यिकांना  

, समाजधुरिणांना हा विषय त्याज्य का वाटावा? या मुक्ती 

संग्रामाला आपला स्वातंत्र्यलढा म्हणून उर्वरित प्रांताने मनातून 
स्विकारून किमान साहित्याच्या प्रांतातील आमच्या मराठवाडयाची 
उपेक्षा दूर करावी  अशी अपेक्षा ठेवली तर त्यात गैर असण्याचे 
कारण नाही.  अन्याय, अत्याचार, दडपशाही याबरोबरच भाषिक 
गळचेपी याविरुद्ध येथील जनता पेटून उठली होती,  पंचधारांचा 
म्हणजे पाच भाषांचा प्रदेश असणाऱ्या  हैद्राबाद्र राज्यात 
मातृभाषेची गळचेपी सहन होणारी नव्हती. म्हणून त्यावेळी 
उमटणारा बंदी अशी गायनाते करूनी गळे आमुचे हे कापिले 
जरी गातील गाणे मराठी कबंधे मराठी खुल्या माळरानावरी 
हा आवाज मराठीसाठी लढणारा होता. त्याच प्रदेशात आम्ही 
मराठीवरची आक्रमणे मूकपणे पाहत आहोत. 'मराठवाडा हाच 
आद्यमहाराष्ट्र उर्वरित महाराष्ट्र हा बृहन्ममराठवाडा' असे डॉ. 
गो. ब. देगलूरकरांसारखा अभ्यासक ठणकावून सांगतो त्यावेळी 
मराठीच्या संवर्धनाची, मराठीला जपण्याची आपली जबाबदारी 
अधिक वाढते. या पार्श्वभूमीवर मराठीच्या संवर्धनासाठी नव्हे तर 
अस्तित्वासाठी आपल्याला पुन्हा एकदा जागृत व्हावे लागणार आहे 
तरच या मातीच्या पुण्याईचा टिळा कपाळी लावण्याची व जोवर 
गोदामाई आहे तोवर गाणे ( मराठीतून) गाण्याचा आमची मनिषा 
कायम राहणार आहे.

आधुनिक केसरी 

हदै्राबाद मुक्तीसंग्राम हा स्वाततं्र्याची पूर्तता करणारा आह.े या पार्श्वभूमीवर या स्वाततं्र्यसमराकडे भारतीय स्वाततं्र्याची परिपूर्ती म्हणून पाहिले पाहिजे. मात्र  ह ेसमर आजही देशाच्या पातळीवर 
सोडा उर्वरित महाराष्ट् रातही गौरविले जात नाही. या लढयाला पन्नास वर्ष होईपर्यंत त्याला राजमान्यता नव्हती. त्यासाठी सुद्धा आम्हाला संघर्ष करावा लागला यावरून या लढयाची उपेक्षा आपण 
समजू शकतो. हदै्राबाद मुक्तीसंग्राम की मराठवाडा मुक्तीसंग्राम या शब्दछलातच आम्ही या तजे:पुजं लढ्याला विवादित करीत बसलो. तमु्ही कोणत्याही उल्लेखाने बोला पण या शौर्यकथेला 
उपेक्षित ठेवू नका ह ेठासून सांगण्याची वेळ मुक्तीसंग्रामाच्या अमृतमहोत्सवाच्या निमित्ताने आली आह.े 

मुक्तीसंग्रामाची उपेक्षा कधी थांबणार ?

आधुनिक केसरी 

जी-20 परिषदेने भारताची जगात प्रतिष्ठा उंचावली असे 68 टक्के  लोकांनी नमूद केले आह.े नरेंद्र मोदी यांची लोकप्रियता जगात 69 टक्के  आह.े या परिषदेमुळे भारताचे विश्व गरुु म्हणून स्थान उदयास 
आले आह,े नव्या जगामध्ये शाश्वत विकासाला मानवी विकासाचा चेहरा देण्याचा भारताचा संकल्प आह,े या दिशेने दिल्ली घोषणापत्र म्हणजे एका अध्यायाची सुरूवात होय.स्वाततं्र्यानंतर गले्या 

75  वर्षात भारताच्या परराष्ट्र  धोरणात अनेक महत्वपूर्ण आवर्त घडून आले. आपण आल्पितता वादापासून सुरूवात केली आणि सक्रिय आल्पिततावादापर्यंत येऊन  पोहचलो. "भारत प्रथम या मोदी 
सिद्धांतानुसार भारताने विविध शिखर परिषदामध्ये भाग घेताना आपल्या राष्ट् रीय हितावर भर दिला आह"े.  नवी दिल्ली येथे रविवारी होणाऱ्या 18 व्या जी-20 शिखर परिषदेमध्ये भारत आपले विश्वगरुू 
म्हणून नव्या तजेस्वी पर्वाचा श्रीगणेशा करत आह.े  वसुधैव कुटुबंकम् ह ेब्रिद वाक्य घेऊन या परिषदेने रचनात्मक विकास कार्याचा सुभारंभ केला आह.े या संघटनेच संरचना, कार्य पद्धती व प्रक्रिया व 

तसेच कार्याची भावी दिशा याबाबत प्रस्तुत लेखामध्ये विचार केला आह.े

 गत वर्षी इंडोनेशियातील बाली येथे झालेल्या 
शिखर परिषदेत भारताकडे अध्यक्ष पद सोपविण्यात 
आले आणि पुढील वर्षी अध्यक्ष पदाची माळ 
ब्राझिल च्या गळ्यात पडणार आहे.  गेल्या 
वर्षभरामध्ये जी-20 मंत्री स्तरीय 13 बैठका 
झाल्या व विविध विषयावर भारतातील विविध 
शहरातून 189 परिषदा घेण्यात आल्या. त्यामध्ये 
वाढते कर्ज व आर्थिक समस्या, कृर्षी व औद्योगिक 
विकास, उच्च शिक्षण व माहिती तंत्रज्ञान, नव्या 
जगापुढील आरोग्याचे प्रश्न, सामाजिक सुरक्षा, 
महिलांच्या सबलीकरणाचे प्रश्न तसेच हवामान 
बदल व पर्यावरण संतुलन इत्यादी ठळक 
महत्वाच्या प्रश्नांवर चर्चा करून त्या बाबत 
धोरणात्मक प्राधान्य क्रम कोणते आहेत आणि प्रश्न 
सोडविण्यासाठी कोणती व्यूहरचना करावी, या 
बाबातीत विविध प्रश्नांवर सखोल चर्चा करण्यात 
आली आणि अजेंडा तयार करण्यात आला. आता 
या परिषदेमध्ये दोन दिवस खन केल्यानंतर अंतिम 
जारी पत्र येईल. वर्षभरात प्रादेशिक परिषदांचे उत्त्म 
प्रकारे नियोजनकरून भारताने आपली बलशाली 
राष्ट्र ही प्रतिमा तयार केली त्यावर या परिषदेत 
शिखर चढविले जाणार आहे.
मागे वळूण पाहतांना : या संघटनेच्या नांवातच  
तिच्यामध्ये 20 प्रमुख राष्ट्रांचा समावेश होतो, 
असे दिसून येते. अमेरिका, रशिया, चीन, भारत 
, इंग्लड,  जर्मनी, कॅनडा व  ऑस्टोलिया सह 
इंडोनेशिया, इटली, जपान, कोरिया, नॅक्सीको,  
सौदी अरेबिया तेसच दक्षिण आफ्रिका, तुर्की या 
देशांचा समावेश होतो तसेच युरोपियन युनियन 
ही संघटना सुद्धा सदस्य आहे.  जी-20 ही एक 
बलशाली संघटना आहे कारण जगातील एकूण 
जीडीपी च्या सुमारे 85 टक्के आणि जागतिक 
व्यापाराच्या सुमारे 75 टक्के अधिकचा वाटा 
या संघटनेतील सदस्य राष्ट्रांचा आहे. म्हणजेच 
जगाच्या एकूण  लोकसंख्येपैकी 2/3 लोसंख्येचे  
प्रतिनिधित्व ही संघटना करते. ही संघटना जगातील 
या प्रमुख राष्ट्राच्या आर्थिक धोरणांचा परामर्श 
घेते व अनेक मुद्यावर धोरण आणि प्रशासनाला 
दिशा देण्यासाठी व मजबूत भविष्य काळासाठी 
मार्गदर्शन करते. या संघटनेची उद्दिष्ट्ये लक्षात 

घेण्यासारखी आहेत त्यामध्ये प्रामुख्याने 3 उद्देशांचा 
निर्देश करावा लागेल. आर्थिक आघाडीवर 
जागतिक पातळीवर स्थिरता, शाश्वत विकास 
साध्य करण्यासाठी नवी व्याख्या करणण्यासाठी 
धोरणात्मक समन्वये घडवून आणने. जोखीम कमी 
करणाऱ्या आणि भविष्यकालीन आर्थिक संकटांना 
प्रतिबंध करणाऱ्या नियमांना प्रोत्साहीत करण्यासाठी 
प्रयत्न करणे. 
एक नवीन आंतरराष्ट्रीय आर्थिक वास्तु रचना तयार 
करणे  अशा प्रकारे या तीनही उद्देशांचा केंद्रबिंदू 
जगामध्ये नवी आर्थिक रचना करणे हा आहे.
ऐतिहासिक पार्श्वभूमी : 
जी- 20 ही संघटना कशी जन्माला आली, याचा 
इतिहास मोठा उदबोधक आहे.  1991 च्या 
सोव्हिएट रशियाचे कथन झाल्यानंतर शीतयुद्धाचा 
शेवट झाला. त्याच वर्षी ब्राझील, चीन आणि 
भारत या देशामध्ये म्हणजेच ग्लोबल साऊथ 
पट्यात आर्थिक अस्थिरता निर्माण झाली. त्यामुळे 
गुतागुंतीची परिस्थिती उदभवली आणि चिंतेत भर 
पडू लागली. जी-7 सारख्या संघटना परस्थिती 
हाताळण्यात असमर्थ होत्या त्यामुळे नव्या 
संघटनेची गरज भासत होती. उदयोन मुख जागतिक 
अर्थ व्यवस्थांचे प्रश्न हाताळण्यासाठी पूर्वीच्या 
संघटना असमर्थ होत्या त्यामुळे नव्या संघटनेची 
गरज निर्माण झाली. व ती या संघटनेच्या वतीने पूर्ण 
झाली. या वर्षीच्या जी-20 शिखर परिषदेचे ब्रिद 
वाक्य वसुधैव कुटुबं क्रम हे आहे उपनिशेदातील या 
श्रेष्ठ भारतीय तत्वज्ञानाचा अर्थ असा आहे की, जग 
हे कुटुब आहे व पूर्व परंपरा आणि वर्तमान संदर्भ 
लक्षात घेता प्रतिबिंब  त्यामध्ये उमटले आहे.
एक पृथ्वी एक कुटुब तसेच एक भविष्य हे सुत्र 
घेऊन जगाची शांतता पूर्ण शाश्वत विकासासाठी 
भावी वाटचाल कशी करता येईल या दृष्टिने विचार 
केला आहे. आजवर या सघटनेच्या 17 बैठका 
झाल्या व ही 18 शिखर परिषद आहे. या परिषदेत 
रशियाचे अध्यक्ष ब्लाजिमोर पुतिन आणि चीनच 
अध्यक्ष शिजिंपिग हे दोघे उपस्थित राहणार नाहीत 
पण त्यांचे प्रतिनिधी हजर असतील.
चर्चेचे प्रमुख मुद्दे :  जी-20 शिखर परिषदेपुढे 
प्राधान्य क्रमाचे अनेक विषय आहेत. कोरोना 

नंतर जगाचे अर्थकारण 
बिघडले आणि घडी 
विस्कटली. अनेक 
देशापुढे कर्जाचे डोंगर 
उभे आहेत त्यांना कर्ज 
कसे फेडावयाचे या 
बाबतीत मार्गदर्शन हवे 
आहेत. तसेच वातावरण 
बदलानंतर निर्माण 
झालेल्या संकटांखी 
तिव्रता वाढत आहे. 
जागातिल विविध 
देशातून 110 पेक्षा 
अधिक प्रतिनिधी या 
परिषदेस उपस्थित 
राहतील आशिया व 
युरोपमधील आर्थिक 
समस्यांचा गुंता कसा सोडवायचा हा प्रश्न प्रमुख 
केंद्र बिंदू असेल तसेच पर्यटन विकास, सांस्कृतिक 
आदान-प्रदान, सामंजस्य यावरही ओहापोह 
होणार आहे. संयुक्त राष्ट्र संघाच्या सहश्र्ररब्धी 
विकास लक्षाची पूर्तता कशी करावी हा ही प्रश्न 
आहे. तसेच दिर्घकालीन विकास आणि छोट्या 
व मध्यम उद्योगाच्या समस्या हा ही विषय चर्चेत 
असेल. जी-20 चा यजमान या नात्याने भारताने 
दक्षिणेकडील विकसनशील राष्ट्रांचे नेतृत्व करून 
नव्या विकास प्रश्नांना वाचा फोडण्याचे ठरविले 
आहे. अमेरिकेचे अध्यक्ष जोबाईडन आणि पंतप्रधान 
नरेंद्र मोदी यांच्यातील चर्चा ही अनेक प्रश्न 
सोडविण्यासाठी उपयोगी पडेल तसेच जागतिक 
तपमान वाढीचा विक्रम वाढत असतांना हवामान 
बदलानंतरच्या प्रश्नांचा सामना कसा करावा हा ही 
एक महत्त्वाचा प्रश्न असेल. युक्रेनच्या प्रश्नावर 
चर्चा व संवाद (डायलॉग ॲण्ड डिबेट) या मार्गाने 
कोंडी कशी फोडता येईल हा ही विषय महत्त्वाचा 
असे. युक्रेन प्रश्नाबाबत युच्चस्तरीय राष्ट्रे कोणती 
भूमिका घेताता याकडे जगाचे लक्ष लागले आहे. 
तसेच रशिया व युक्रेन यांच्यातील दीड वर्षापासून 
लांबलेले युद्ध थांबविण्यासाठी यजमान भारत देश 
कोणती शिष्टाई करणार याकडे जगाचे लक्ष लागले 

आहे. नव्या युगाची हाक : 	 पंतप्रधान  नरेद्र 
मोदी यांच्या नेतृत्वाखाली भारताने जी-20 शिखर 
परिषदेचे यशस्वी नियोजन करून दक्षिण आशियाई 
देशांचा आवाज बुलंद केला आहे. भारत सर्व 
विकसनशील देशांना मित्र मार्गदर्श व तत्व चिंतक 
या नात्याने निर्णायक दिशा देऊ शकेल अशी 
आपेक्षा व्यक्त केली जात आहे. जव्या जगामध्ये 
सामाजिक व आर्थिक बदल गतीने घडवून एक 
संपन्न व शाश्वत विकासाकडे झेपावणारे नवे 
जग कसे निर्माण करता येईल ही जगापुढील 
चिंता आहे. त्यामुळे जी-20 परिषदेतील विचार 
मंथनाकडे जगाचे लक्ष लागले आहे. अमेरिका,  
चीन, रशिया व युरोपातील अनेक देशांच्या अर्थ 
व्यवस्था संकटात सापडल्या आहेत परंतु भारतीय 
अर्थ वयवस्था मजबूत आहे.  त्यामुळे यजमान 
भारताचे नैतिक बळ उंचावले आहे. भविष्यकाळात 
शांत सुखी व सपन्न मानव समाजाची उभारणी 
करण्यासाठी प्रयत्न करणे ही नव्या युगाची हाक 
आहे. जी-20 परिषदेनंतर जे संयुक्त घोषणापत्र 
जारी करण्यात येईल त्यामध्ये जगाची भावी आर्थिक 
रचना न्याय व समतोल तत्वावर कशी उभारली 
जाईल यावर विशेष भर असेल तसेच भविष्य 
काळात येणारे तापमान वाढ, हवामान बदल, 

प्रदूषण तसेच अन्न पुरवठा साखळीचे सबलीकरण, 
कृषी व आरोग्य सुविधांचा विस्तार, सामाजिक 
सुरक्षा व मानवी कल्याणाच्या नव्या योजना तसेच 
सांस्कृति आदा-प्रदान,  पर्यटक विकास यावर 
भर दिला जाईल. आता जगाला चौथ्या औद्योगिक 
क्रांतिस सामोरे जावयाचे आहे. त्यामध्ये कृत्रिम 
बुद्धीमुत्ता, थ्रीडी प्रिंटीग तसेच रोबोटेक तंत्रज्ञान, 
द्रोण तंत्रज्ञान इत्यादीवरही विचार केला जाईल 
व त्यातून जगाला अधिक सहभागी विकासाकडे 
नेण्याचा यजमान भारताचा प्रयत्न असेल. समारोप 
: अशा प्रकारे नवी दिल्लीत होणाऱ्या जी-20 
परिषदेचे विशेष महत्त्व आहे ही परिषद यशस्वी 
करण्यासाठी पंतप्रधान नरेद्र मोदी व त्यांचे सहकारी 
अव्हर्निष प्रयत्न करत आहेत. भारत मंडपम या 
नव्या वास्तुमध्ये ही परिषद होत असून तीच्यामध्ये 
सहभागी होणारे देश एक नवा विकासाचा संदेश 
घेऊन मायदेशी परततील तेंव्हा त्यांच्या मनावर 
विकसित भारताचा अमिट ठसा उमटलेला असेल. 
या शिखर परिषदेमुळे भारताने केलेली डिजीटल 
क्रांती आणि शाश्वत विकासाचे विविध पैलू याचा 
आदश्र जगासमोर येईल. अशा प्रकारे ही परिषद 
म्हणजे अमृत मोहत्सवी पर्वातील शाश्वत विकासाचे 
एक नवे  सुवर्ण पान ठरेल यात शंका नाही. 

जी-20 शिखर परिषद अमृतपर्वातील नवे सुवर्ण पान

डॉ. वि. ल. धारुरकर 
संपर्क  क्र. 9225313592

कॉ. के.के. जांबकर 
मो. 9422870578

9665544629

Indian, Continental,  
Italian, Chinese, Chat, 

Pavbhaji, Shakes, Desserts

AURANGABAD

GHAI TOWER, BESIDE RAJ 
CLOTH, CANNAUGHT GARDEN, 

CHHATRAPATI SAMBHAJINAGAR

MULTI-CUISINE FAMILY RESTRO

खळबळजनक खळबळजनक 
कॉम्प्युटर, लॅपब्टॉप, 
प्रिंटर, सीसीटीव्ही 

Sales & Services

9420405928

Business Katta Business Katta महाराष्ट्रमहाराष्ट्र

नवीन कॉम्प्युटर

दोन कॅमेरा सेटअप चार कॅमेरा सेटअप

जुने कॉम्प्युटर जुने लॅपटॉप9900/-

7900/- 9900/-

5900/- 6900/-

Generator, Lighting, Mandap, 
Open Mandap, DJ Sound, Stage, 

Chairs & Garden Decorate

DARZI BAZAR, CANTONMENT, 
CHHATRAPATI SAMBHAJINAGAR

Baiju Anna

Abhijeet Shukla
86239043128623904312

97658262529765826252  

मंडप डेकोरेटर्स
ितरुपती 

आधुनिक केसरी न्यूज 

भुसावळ : शिक्षकदिनाचे औचित्य साधून महाराष्ट्र 
शासनाच्या शालेय शिक्षण व क्रीडा विभागातर्फे 
दरवर्षीप्रमाणे यंदाही क्रांतीज्योती सावित्रीमाई राज्य 
शिक्षक गुणगौरव पुरस्कार प्रदान करण्यात आले. 
त्यात जळगाव तालुक्यातील कंडारी येथील जिल्हा 
परिषद मराठी शाळेचे पदवीधर शिक्षक डॉ. जगदीश 
लक्ष्मण पाटील यांना हा पुरस्कार मुख्यमंत्री ना. 
एकनाथराव शिंदे यांच्या हस्ते प्रदान करण्यात आला. 
मुंबई येथील नरिमन पॉईंट परिसरातील टाटा 
सेंटरमध्ये हा पुरस्कार प्रदान सोहळा दि. 5 सप्टेंबर 
2023 रोजी पार पडला. सोहळ्यास मुख्यमंत्री 
ना. एकनाथराव शिंदे यांच्यासह उपमुख्यमंत्री 

अजितदादा पवार, विधानसभा अध्यक्ष अॅड. ना. 
राहूल नार्वेकर, शालेय शिक्षणमंत्री ना. दिपक 
केसरकर, आमदार कपिल पाटील, आमदार विक्रम 
काळे, आमदार प्रताप सरनाईक, प्रधान सचिव 
रणजितसिंह देओल, शिक्षण आयुक्त सूरज मांढरे 
यांची उपस्थिती होती. 

या नऊ मान्यवरांच्या हस्ते बालभारतीच्या 
मराठी भाषा अभ्यास मंडळाचे सदस्य डॉ. 
जगदीश पाटील यांना स्मृतीचिन्ह व प्रमाणपत्र 
देऊन सन्मानित करण्यात आले. डॉ. पाटील यांनी 
आतापर्यंत केलेल्या शैक्षणिक व सामाजिक क्षेत्रातील 
उल्लेखनीय कार्याबद्दल त्यांना हा पुरस्कार प्रदान 
करण्यात आला. शासन निर्णयाला अनुसरून 
असलेल्या निकषांच्या आधारे जिल्हा व राज्य 

पातळीवर झालेल्या मुलाखती दरम्यान त्यांची 
निवड राज्य पुरस्कारासाठी करण्यात आली. राज्य 

शासनाचा पुरस्कार मिळाल्याने डॉ. जगदीश पाटील 
यांच्या शिरपेचात मानाचा तुरा रोवला गेला आहे. 

पुरस्कार मिळाल्याबद्दल त्यांचा विविध संस्था व 
संघटनांतर्फे सत्कार करण्यात येत आहे.

मुख्यमंत्र्यांच्या हस्ते डॉ. जगदीश पाटील यांना राज्य शिक्षक गुणगौरव पुरस्कार 

आधुनिक केसरी न्यूज 

पाचोरा : तालुक्यातील बाळद ब्रुद्रुक येथील जिल्हा परिषद 
शाळेच्या शिक्षिका श्रीमती विजया पाटील यांना "आदर्श शिक्षक 
पुरस्कार"जिल्हास्तरीय हा पुरस्कार प्रदान करण्यात आला. पाच सप्टेंबर 
शिक्षक दिनानिमित्त जिल्हा परिषद केंद्र प्राथमिक शाळा  बाळद बुद्रुक येथील 
श्रीमती विजया भालचंद्र पाटील यांना जळगाव जिल्ह्याचे पालकमंत्री तथा 
पाणीपुरवठा व स्वच्छता मंत्री माननीय गुलाबराव पाटील तसेच  माननीय 
आमदार लताताई सोनवणे यांच्या हस्ते जिल्हास्तरीय आदर्श शिक्षक 
पुरस्कार प्रदान करण्यात आला. कार्यक्रमास जळगावचे जिल्हाधिकारी 
माननीय आयुष प्रसाद तसेच जिल्हा परिषद चे मुख्य कार्यकारी अधिकारी 
माननीय अंकित साहेब व शिक्षणाधिकारी माननीय विकास पाटील साहेब 

देखील उपस्थित होते . विजया पाटील या उपक्रमशील शिक्षिका असून 
त्यांनी स्वतःचा *सावित्रीच्या लेकी* हा शैक्षणिक ब्लॉग तयार केला आहे 
.त्याचप्रमाणे स्वतःचे यूट्यूब चैनल सुरू केलेला असून शाळेतील विद्यार्थ्यांचे 
विविध व्हिडिओ त्यांनी चॅनलला अपलोड केलेले आहेत .  व्ही स्कूल ऍप 
साठी त्यांनी सहावी ते आठवीच्या विद्यार्थ्यांसाठी शैक्षणिक व्हिडिओ निर्मिती 
केलेली आहे .त्या आधुनिक तंत्रज्ञानाचा वापर अध्यापनात वारंवार करत 
असून स्वतः तंत्रस्नेही शिक्षिका आहेत. स्पर्धात्मक परीक्षेत त्यांच्या शाळेचे 
शंभर टक्के विद्यार्थी उत्तीर्ण होतात. त्यांनी लोकसहभागातून शाळा डिजिटल 
केली आहे. त्यांच्या कार्याची दखल घेत जळगाव जिल्हा परिषदेने त्यांना 
हा पुरस्कार देण्यात आला आहे.या जिल्हास्तरीय आदर्श शिक्षक पुरस्कारने 
त्यांच्यावर तालुक्यातून, नातेवाईक, शिक्षकवृंद व मान्यवर यांच्या कडून 
शुभेच्छा वर्षाव होत आहे.

विजया पाटील यांना जिल्हा आदर्श शिक्षक पुरस्कार 

तलाठी मॅडम हकलतात उंटावरून शेळ्या
आधुनिक केसरी न्यूज 

जामनेर : तालुक्यातील शेंदुर्णी जवळ असलेल्या 
लिहे तांडा येथील तलाठी मॅडम हकलतात 
उंटावरून शेळ्या एकीकडे हलक्याऐवजी शहरात 
थाटलेल्या कार्यालयातही तलाठी हजर राहत 
नसल्याने कामानिमित्त येणाऱ्या नागरिकांना 
चांगलाच त्रास सहन करावा लागत आहे.विशेष 
म्हणजे तलाठी केव्हा येणार याची माहितीही 
नागरिकांना मिळत नसल्याने  खेड्या-पाड्यातील 
नागरिकांच्या सोयीसाठी हलक्याच्या ठिकाणी 
राहणे सोडून अनेक तलाठी काही घरुन तर 
काही कार्यालयातूनच तलाठी त्यांचा कारभार 

सांभाळतात आणि गावात झिरो तलाठी ठेवलेला 
असतो. त्यामुळे खेड्यापाड्यातील नागरिकांना 
त्यांच्या कामासाठी ३०-३० किलोमीटरपर्यंत 
प्रवास करून जामनेर शहरात यावे लागते.
जामनेर शहरातील कार्यालयात आल्यानंतरही 
तलाठ्याची भेट होईल, याची काहीही शक्यता 
नाही. कोणी कुठे तर कोणी कुठे असा सर्व प्रकार 
पाहावयास मिळत आहे.

गुरूवारी बाजारच्या दिवशी हा प्रकार 
पाहावयास मिळाला. तलाठी कार्यालयात 
कामानिमित्त अनेक नागरिक आले होते. परंतु 
तलाठी हजर नसल्याने प्रतीक्षा करण्या पलीकडे 
त्यांच्याकडे काहीही इलाज नव्हता. तलाठी 

कार्यालय, जामनेर असे लिहिलेल्या कार्यालयात 
तलाठीच हजर नव्हते. याबाबत माहिती द्यायलाही 
कोणी तयार नव्हते. 

अशीच वागणूक येथे कामानिमत्त येणाऱ्या 
नागरिकांना मिळत असते. त्यामुळे परिसरातील 
शेतकरी प्रचंड त्रस्त झाले असल्याचे दिसून 
येत आहे. शेवटी तलाठी सजा यांना मुख्यालयी 
हजर राहण्याचा शासनाचा आदेश असताना 
शुद्धा केराची टोपली दाखवली जात आहे. 
तहसीलदारांनी तलाठ्यांच्या अशा बेजबाबदार 
व हलगर्जीपणाकडे लक्ष द्यावे व तलाठ्यांना 
कार्यालयात थांबण्याबाबत आदेश द्यावे, अशी 
मागणी नागरिकांकडून होत आहे.

देशात संविधानाची तोडफोड : चंद्रकांत हांडोरे
आधुनिक केसरी न्यूज 

नाशिक : सध्या देशात संविधानाची तोडफोड होत 
आहे. ती थांबावी आणि लोकशाही जिवंत रहावी 
यासाठी काँग्रेसने समविचारी पक्षांना एकत्रित घेत 
इंडिया गटाची स्थापना केली. याचा धसका भाजप 
आणि केंद्र सरकारने घेतल्याने आता पुन्हा एकदा 

भारताचा नारा दिला आहे, अशी टीका माजी मंत्री 
तसेच काँग्रेसचे ज्येष्ठ नेते चंद्रकांत हांडोरे यांनी 
केली आहे. जिल्ह्यात प्रदेश काँग्रेसच्या वतीने 
जनसंवाद पदयात्रा सुरू झाली आहे. पदयात्रेतील 
कार्यकर्त्यांना, पदाधिकाऱ्यांना हांडोरे यांनी मार्गदर्शन 
केले. तत्पूर्वी येथे पत्रकारांशी संवाद साधताना हांडोरे 
यांनी केंद्र आणि राज्य सरकारला लक्ष्य केले. 

मराठ्यांची पूर्वपीठिका

प्रा. डॉ. परुुषोत्तम जुन्ने
संपर्क  क्र. ७५८८४२४२५४

कर्नल जेम्स टॉड यांनी राजपुतांचा इतिहास लिहिताना ज्या छत्तीस 
कुळांचा उल्लेख केला तो संदर्भ महत्त्वाचा आहे. कारण ग्रँट 
डफपेक्षा टॉड यांची शोधकवृत्ती आणि निरपेक्षता डफकडे नव्हती 
हे इतिहाससिद्ध सत्य सर्वांनी मान्य केले आहे. म्हणूनच मराठ्यांच्या 
इतिहासाचा वेध घेताना आपणास राजपुतांच्या इतिहासाचा आधार 
घ्यावाच लागतो. राजपुतांची छत्तीस किंवा त्यापेक्षा कमी अधिक 
कुळे आणि मराठ्यांची शहाण्णव किंवा कमी अधिक कुळे ही मध्य
आशियातील शक, पल्लव, पृथू, अश्व किंवा असीर, मसागेटी 
-महाजाठ, हूण, तार्तार या लढावू बाण्याच्या राजवंशापर्यंत जाऊन 
पोहचते. भारतामधील आगमनानंतर हेच वंश सर्वत्र विखूरले. उत्तर 
भारतातील राजपूत, मध्यभारतातील मराठे आणि दक्षिणेकडील रेड्डी 
हे त्यांचेच वाढीव रूप असल्याचे महर्षी वि. रा. शिंदे यांनी सप्रमाण
दाखवून दिले आहे. टॉडने दाखविल्याप्रमाणे या शकवंशातले समूह 
सॅक्सन, गेटी किंवा गॉथ्स, हूण हे जर्मनी, ऑस्ट्रिया आणि हंगेरीत 
पसरले, तर शक, जाठ, हूण ह्या नावाने इराण, अफगाणिस्तान, 

आणि भारतात पसरले. तेच आजचे राजपूत, मराठे आणि रेड्डी 
होत. भारतीय संस्कृती कोशानुसार महारठ्ठ या शब्दावरून मराठा 
हा शद्ब रूपांतरित झाल्याचे दिसून येते. मुळात मराठा म्हणून 
अशी कोणती जात नसून तो जातीसमूह आहे. कारण मराठ्यांचे 
जे तीन वर्ग करण्यात येतात त्यात मूळ मराठा, म्हणहेच लढवय्या 
आणि शेती बाळगणारा, दुसरा कुणबी म्हणजे स्वतः शेती करणारा 
आणि तिसरा व्यावसायिक मराठा. यात आलुतेदारांचा अंतर्भाव 
इतिहाससिद्ध आहे. ज्या कोणत्या काळी जात बंदिस्त वर्ग होण्याची 
प्रक्रिया भारतात सुरू झाली तेव्हापासून व्यावसायिक मराठ्यांच्या
स्वतंत्र जाती म्हणून पुढे आल्या. एवढेच नव्हे तर जमीन 
बाळगणारा परंतु शेती न करणारा आणि प्रत्यक्ष शेती करणारा 
यातही उच्च निचता दृढ होत गेली. पश्चिम महाराष्ट्रातील मराठे 
स्वतःला कुणब्यापेक्षा श्रेष्ठ समजतात तर वऱ्हाड प्रांतातील कुणबी 
मराठ्यांपेक्षा उच्च समजतात. हा उच्च निचतेचा खेळ मानसिक 
दर्जात्मक असून वंशात्मक किंवा जातीय स्वरूपाचा नाही. जसजसा 
काही कारणामुळे बंदिस्तपणा वाढत गेला तसतसे वर्तनातील 
कठोरपणा उजागर होत गेला. अनेक मान्यवर अशी मांडणी 
करतात की, कुणबी, मराठा, देशमुख, नाईक यात सोयरसंबंध होत
नाहीत. परंतु ही जातीय उच्च निचता नसून वर्गीय बंदिस्तपणा 
होता हे मात्र विसरतात.  रट्ट हा शब्द राजपूत या शब्दातील राज 
या धातूपासून निर्माण झाल्याचे महर्षी शिंदे यांनी गृहीत धरले 
आहे. राज या धातूचा अर्थ अंमल करणे असा असून मराठा किंवा 
राजपूत हे अंमल करणारे होत. पाली भाषेतही रट्ट असा शब्द राज्य 
या अर्थानेच आल्याचे महर्षींनी सिद्ध केले आहे. ते म्हणतात, रट्ट 
शब्दाचा राजपुतांहूनही अधिक संबंध दुसऱ्या एका राजकारणी 
शब्दाशी आहे तो असा. तो शब्द पाली साहित्यातही फार आढळतो. 
तो राष्ट्र उर्फ जात, वंश, टोळी या अर्थानेच आढळतो, ही विशेष 
ध्यानात घेण्यासारखी गोष्ट आहे. रट्ट म्हणजेच राज्य या अर्थाने 
पालीत प्रचार आहे. शिवाय राज्य हा अर्थ रज्य अशा रुपानेही 
पालीत वरचेवर प्रचारला जातो. सिबिरट्ट =शिबीचे राष्ट्र, सोवीरट्ट = 
सोवीरांचे राष्ट्र, कोसलरट्ट = कौसलांचे राष्ट्र, मगधरट्ट, मल्लरट्ट, 
असे प्रचार असंख्य आढळतात. समाजशास्त्रीयदृष्ट्या देखील 
मराठा किंवा कुणबी एकच आहेत. कुड, कुल, कुटुंबी, कुणबी 

असे रूपांतर आपणास दाखविता येईल. यातील कुड म्हणजे एकत्र 
राहणे तर कुल वरून कुली म्हणजेच मजूर हा शब्द तमिळभाषेत 
प्रसिद्ध आहे. संस्कृतमध्ये कुटुंबी, गुजराथेंत कणबी, बिहारात 
कुरमी या नावाचे संबोधन वापरले जाते. मुळात शेती व्यवसायाशी 
ही जात संबंधित असून ज्यांनी फक्त शेती कसली असा गट म्हणजे 
कुणबी आणि शेतीसोबतच मुलूखगिरी करणारा म्हणजे मराठा 
एवढाच काय तो फरक आपणास करता येईल. विवाह, देवक, 
खानपान, आचरण, अंत्येष्टी यात आपणास फरक दाखविता येणार 
नाही. जो काही फरक दिसेल तो प्रांतीय स्वरूपाचा असल्यामुळे तो
आपणास गृहीत धरता येणार नाही. कुणबी किंवा मराठा यात बेटी 
व्यवहार होत नाही असा एक अपसमज आहे. तो मात्र इतिहाससिद्ध 
नव्हे. कारण सोयरसंबंध तयार होत असताना जात हा घटक तर 

महत्त्वाचा तर होताच त्यासोबत वर्गीय जाणीवही त्यात कार्यरत 
होती. त्यामुळे कुणबी आणि मराठ्यांमध्ये बेटी व्यवहार होत नसत, 
हे म्हणणे इतिहासाला धरून होणार नाही. काही मंडळी मराठा 
म्हणजे आर्य आणि कुणबी म्हणजे द्रविड वंशीय होत अशीही
मांडणी करतात, पण त्यात कोणतेच तथ्य नाही. अंमल करणाऱ्यास 
किंवा राजाला जात नसते अशी एक म्हण आहे. जातीभेद मानणे 
आणि तो माजवणे हे धनलोलुप भांडवलशाहीचे लक्षण आहे, 
असे महर्षी शिंदे म्हणतात. मराठा किंवा कुणबी हे दोन्ही मराठाच 
आहेत. त्यास कोणी कुणबी मराठा म्हणो अथवा मराठा कुणबी 
म्हणो. (या लेखातील बहुतांश विचार महर्षी वि.रा.शिंदे यांच्या 
मराठा शोध विचारावर आधारित आहेत) (लेखक गोदावरी कला 
महाविद्यालय अंबड जि. जालना येथे मराठीचे प्राध्यापक आहेत)

आधुनिक केसरी 

भारताचा इतिहास ही एक व्यापक घटना असताना यातील घटकांचा देखील स्वतःचा एक वेगळा इतिहास आह.े या इतिहासाचे सांस्कृति क, सामाजिक पध्दतीने केलेले अध्ययन 
कधी जगण्याची नवी ऊर्जा प्रदान करत ेतर कधी शोषक आणि शोषणाची दाहकता आपल्या पढु्यात मांडत.े इतिहास निरपेक्ष असतो, पण आपल्या सापके्षेने तो आपल्या 
विचाराबरहुकूम ध्वनीत होतो. एक कवी म्हणतात, पूर्व दिव्य ज्यांचे त्यांना रम्य भाविकाळ | बोध हाच इतिहासाचा सदा सर्वकाळ. मग मराठयांचे पूर्वदिव्य तर आहचे तेव्हा भाविकाळ 
कसा असेल ह ेसांगण्याची जरुरी नाही. इथे मराठ्यांचा असा शब्दप्रयोग करत असताना तो जातीवाचक नसून प्रांतिक आह,े ह ेसमजून घेतले तर अनेक गरैसमज दरू होतील.

क्षितिजापल्याडक्षितिजापल्याड

आधुनिक केसरी 

सत्य संकल्पाचा दाता नारायण। सर्व करी पूर्ण मनोरथ ॥१॥ येथे अळंकार शोभती सकळ  । भावबळे फळ इच्छेचें तें ॥२॥ अंतरीचे बीज जाणे कळवळा  । व्यापक सगळां ब्रम्हांडाचा ॥३॥ 
तकुा म्हणे नाही चालत तांतडी । प्राप्त काळ घडी आल्याविण ॥४॥  जगद्गुरु संत तकुाराम महाराज म्हणतात यश येण्यासाठी आधी त्याचा संकल्प होणे गरजेचे असत.े आणि नुसताच तो 
संकल्प असून चालत नाही तर तो सत्य संकल्प असावा लागतो. कोणत्याही प्रकारचा सत्य संकल्प जर आपण केला अर्थात चांगल्या बुद्धीने चांगल्या कामासाठी केलेला संकल्प पूर्णत्वास 
जातोच. कारण तो पूर्ण करण्यासाठी प्रत्यक्ष नारायणच प्रयत्न करतो. म्हणजे त ेचांगले काम भगवंत आपल्याकडून पूर्ण करून घेतोच. अर्थात त्यासाठी म्हटले आह ेकी केलेला संकल्प हा 
सत्य संकल्प असायला हवा आणि असा सत्य संकल्प धारण  करणारा भक्त  कोण असतो...? कसा दिसतो...? त्याच्या अंगावरचे दागिने कोणते असतात....? 

संकल्प

कविता शिगंणे गायधनी 
संपर्क  क्र. 7588181500

तर परमार्थातील सर्व अलंकार म्हणजे भक्ती, वैराग्य,सत्व, त्याच्या 
ठाई असतात.  या भक्तीच्याच बळावर तो कोणतेही संकल्प पूर्ण करू 
शकतो, तेवढा तो सामर्थ्यवान बनतो कारण नारायण म्हणजेच भगवंत 
त्याला ते बळ देतात, सामर्थ्य देतात. 
 जेव्हा एखाद्या चांगल्या गोष्टीसाठी मनामध्ये काही इच्छा निर्माण 
होते, भाव निर्माण होतो तेव्हा तो भाव भगवंत आपल्या अगोदर 
जाणतो. कारण तो सर्व व्यापक आहे. वेळ आल्यानंतर भगवंत तो 
संकल्प पूर्ण केल्याशिवाय राहत नाही. आपण त्याच्यासाठी घाई गर्दी 
नाही करायची. पण मुळात भाग हा आहे की संकल्प करणे. .... 
महाराजा आपली  गाडी तर इथेच आडते ना.... एक जानेवारीला 
आपण किती संकल्प केलेले असतात... काहींचे एक दिवस 
टिकतात... दोन दिवस टिकतात... चार दिवस टिकतात ....आठ 
दिवस टिकतात ....जास्तीत जास्त महिनाभर.... नंतर मात्र आपण 
तो संकल्प जो विसरतो तो पुढच्याच वर्षी त्या संकल्पचीआठवण 
येते... याला संकल्प म्हणायचे का  ...?  संकल्प कसे असावेत 
जो निश्चयाचा महामेरू ।*बहुत* जनासी आधार.. अर्थात छत्रपती 
शिवाजी महाराज .... शिवाजी महाराजांनी जे निश्चय केले, जे संकल्प 
सोडले त्यातून इतरांना आधार मिळाला, जनतेला आधार मिळाला... 
असे संकल्प असावेत. आपण मात्र एक व्यायामाचा संकल्प..  तो  
देखील स्वतःसाठी केलेला संकल्प....तो सुद्धा  पूर्ण करू शकत नाही. 
आपल्या संस्कृतीत व्रतवैकल्य आणि नेम दिलेले आहेत. हे नेम  
आपल्या मनात संकल्पचे बीज  रुजावे यासाठीच असते. नेम म्हणजे 
काय तर एखादी गोष्ट नियमाने, नेमाने, नित्याने ,सातत्याने आणि 
चिकाटीने पूर्ण करायची म्हणून त्याला नेम म्हटले जाते. 
कुठलाही संकल्प करताना ,नेम करताना ते काम आपण भगवंतासाठी 
करत आहोत असा भाव जर मनामध्ये ठेवला तर तो संकल्प पूर्ण 
होण्यास नारायण नक्की मदत करतो . पण आपण देहाचा विचार 
करून, स्वार्थाचा विचार करून त्या योगाने काही संकल्प करत असू 
तर ते संकल्प बऱ्याचदा पार पडत नाहीत. मात्र  केंद्रस्थानी नारायण 
ठेवला तर तो संकल्प निश्चितपणे पूर्ण होतो.  
संकल्प म्हणजे काय....तर मनाचा निग्रह ,मनो:निश्चय, 
संकल्प म्हणजे बुद्धीने घेतलेला कठोर निर्णय, निश्चय. खरंतर 
आपल्या मध्ये असंख्य क्षमता असतात आणि त्या क्षमतांच्या आधारे 
आयुष्यात आपण ध्येयपूर्ती करूच शकतो. कुठलेही उद्दिष्ट पूर्ण करू 
शकतो पण त्यासाठी ते अमलांत आणण्याचे सामर्थ्य अंगी धरावे 

लागते. अर्थात दृढ संकल्प करावा लागतो म्हणूनच संत रामदास 
स्वामी म्हणतात, 
मना अल्प संकल्प तोही नसावा  । 
सदा सत्य संकल्प चित्ती वसावा   । 
जननीं जल्प वीकल्प तोही तजावा  । 
रमाकांत येकांतकाळी भजावा ॥ 

मनामध्ये असंख्य विचार 
येत असतात. जे आपल्या 
हातात नसतात आणि 
म्हणून त्यांना विकल्प 
म्हणतात. पण जे आपल्या 
हाती नाही त्याचा विचार 
करायचा कशाला...?  
आपण जे ठरवतो त्याला 
संकल्प म्हणतात. आपण 
जो निश्चय करतो तो 
संकल्प रूपाने पार 
पडत असतो. विकल्प 

जरी आपल्या हातामध्ये नसले तरी संकल्प आपल्या हातात असतो. 
आणि म्हणून संकल्पांना चिकटून राहिले, संकल्पाचे बळ मनामध्ये 
वाढवायचा प्रयत्न केला तर यश दूर नसते. जे दृश्य आणि अदृश्य 
आहे त्यामध्ये विकल्प दृश्याचा स्वीकार करतात म्हणजे भौतिक 
गोष्टींमध्ये आपले मन म्हणजे विकल्पांमध्ये मन आपले रमत असते 
आणि त्यामुळे संकल्पां  पासून आपण दूर जात राहतो. 
संकल्प या संज्ञेसाठी कितीतरी उदाहरणे आपल्यासमोर आहेत. 
छत्रपती शिवाजी महाराज, लोकमान्य टिळक, स्वातंत्र्यवीर  
सावरकर, अशी असंख्य उदाहरणे आहेत की जी केवळ आणि 
केवळ संकल्पांच्या जोरावर  यशस्वी कार्य करून गेले आहेत  अगदी 
आश्चर्य वाटण्याजोगे काम त्यांनी केले. ज्याने राष्ट्रोद्धार झाला आणि 
देवाने ही त्यांची  संकल्प रुपी कामे त्यांच्याकडून  करवून घेतले 
कारण तो सत्य संकल्प होता. संकल्प आणि कृती याचा अनोन्य 
संबंध आहे आपण बऱ्याचदा संकल्प करतो आणि कृती करतच नाही 
त्यामुळे तो संकल्प पूर्ण होऊ शकत नाही आणि अर्थात या कृती मागे 
दृढ संकल्प असला तर कृती आपोआप घडून येते. म्हणजेच तो सत्य 
संकल्प असेल, दृढनिश्चय असेल तर भगवंत आपल्याला चारी बाजूने 

मदत करतो. त्यानिमित्ताने ज्या ज्या काही अडचणी येणार असतील 
त्या त्या अडचणी सहज सुटत जातात किंवा काही ना काही मार्ग 
आपल्याला ती गोष्ट पूर्ण होण्यासाठी मिळत असतात. कारण तो सत्य 
संकल्प असतो. 
संकल्प हा शब्द आपल्याला जास्त करून माहिती असतो ती एखादी 
पूजा करताना, वैदिक कार्य किंवा कर्म करताना त्यात संकल्प सोडणे 
या प्रकारास अत्यंत महत्त्व असते. संकल्प सोडला म्हणजे ते कार्य 
सिद्धी जाण्यासाठी देवाचा आशीर्वाद मागण्यासारखे असते. म्हणजेच 
जो काही सत्य संकल्प केलेला असतो तो पूर्ण करण्यासाठी आपण 
भगवंताकडे प्रार्थना करत असतो आणि देव त्याच्यामध्ये नक्की यश 
देतो. कारण तो सत्य संकल्प असतो.... नुसते पाणी सोडल्याने ते 
कार्य सिद्धीस जात नाही तर त्यातला मनोनिर्धार  हा ते कार्यास सिद्धी 
देण्यास कारणीभूत असतो. मनाला दिलेला आदेश बुद्धीच्या बळावर 
आणि कृतीशीलतेने करताना त्यात आत्मबळ महत्त्वाचे असते. त्यामुळे 
जितका निग्रह कठोर आणि न डगमगणारा असतो तितका त्याचा 
परिणाम यशस्वी असतो. समर्थ रामदास स्वामी म्हणतात, 
मना पाप संकल्प सोडोनि द्यावा । 
मना सत्यसंकल्प जीवीं धरावा । 
मना कल्पना ते नको वीषयांची । 
विकारें घडे हो जनी सर्व छी छी ॥
समर्थ वारंवार तेच सांगतात की मनामध्ये असणारी वासना सोडून 
दे. म्हणजे विकल्प सोडून द्यावा. जे टिकणारे आहे अर्थात भगवंताची 
भक्ती जी संकल्पाने पार पडते त्याची इच्छा करा. ते आवडीने करा. 
फक्त देहाच्या सुखाच्या मागे लागू नकोस. इंद्रिय सुखाच्या नादी 
लागलेल्या माणसाची जगात फजितीच होत असते. समर्थांनी देखील 
सत्य संकल्प या संकल्पनेवरच प्रकाश टाकलेला आहे अर्थात 
कुठल्याही संकल्पाच्या मागे जर नैतिकता असेल.... योग्य विचार 
असेल... इतरांचे भले करण्याचा दृष्टिकोन असेल तर असे संकल्प 
आयुष्यात नक्की पार पडतात. कारण त्याचा दाता भगवंत असतो. 
भगवंत आपल्याकडून तो संकल्प पूर्ण करवून घेतो. सत्य संकल्प 
आणि विकल्पांचा संकल्प याचे अगदी उदाहरणच बघायचे म्हटले 
तर रामायणामध्ये राजा भरतानी  श्रीरामांच्या पादुका मस्तकी लावून 
राज्यकारभाराचा संकल्प केला आणि तो पुढील चौदा वर्षात कणभरही 
ढळू दिला नाही. श्रीरामांच्या नावानेच त्यांनी राज्य चालवले. अगदी 
मातेने दिलेला राज्याचा मोह सुद्धा त्यांना झाला नाही. 

याउलट दुर्योधनाने केलेला संकल्प मात्र फळाला आला नाही कारण 
तो संकल्प सत्य नव्हता. 
संकल्प होताच.... उत्कर्ष आणि विध्वंस.... दोन्ही  पूर्ण होण्यास 
संकल्पच कारणीभूत होता परंतु नारायणाने बळ दिले की चांगली 
गोष्ट घडून येते आणि नारायणाचे सहकार्य नसेल तर त्यातून विध्वंस 
निर्माण होतो. अर्थात एक सत्य संकल्प होता आणि दुसरा विकल्पांचा 
संकल्प होता. अध्यात्मात प्रगती होण्यासाठी स्थिर, निग्रही विचारांची 
गरज असते. अर्थात ती शक्ती प्रत्येकामध्ये असते. परंतु विकल्पांवरती 
आपण किती विजय मिळवू शकतो. विकल्पांना आपण किती दूर 
करू शकतो यावर आपली अध्यात्मातली प्रगती अवलंबून असते. तो 
संकल्प पार पाडताना त्यामागचा दृढनिश्चय, त्यासाठीचे सातत्य हे 
जर असले तर आपण विकल्पांपासून दूर जाऊ शकतो. 
आणि संकल्प पार पाडू शकतो. 
 अर्थात तुकाराम महाराज याबरोबर हेही सांगतात की संकल्प पार 
पडला  तरी त्याचे रक्षण करणे हेही तितकेच महत्त्वाचे असते. 
म्हणजेच तो संकल्प किंवा त्या संकल्पाचे यश हे टिकायला हवे. या 
दृष्टीने देखील प्रयत्न करणे गरजेचे असते. 
तुकाराम महाराजांचे भाऊ कान्होबा म्हणतात, की हे नारायणा माझ्या 
सर्व इंद्रियांचा निग्रह कर. त्यांचा भ्रम तोडून टाक आणि माझे सगळे 
इंद्रिय तुझ्यापाशीच राख. 
सकळ इंद्रियांचा निग्रह करुनि एक । 
राखवी पृथक तोडोनी भ्रम ॥४॥ 
तुकया बंधू म्हणे तेचि वाट प्राणा । 
पडता नारायणा विसर तुझा ॥५॥ 
अर्थात कोणताही संकल्प पार पाडण्यासाठी तो सत्य संकल्प असणे 
गरजेचे आहे म्हणजे नारायण तो संकल्प पार पाडतातच. 
राजकीय विचार दूर ठेवून आपण जर आयोध्येच्या श्रीराम मंदिराकडे 
बघितले तर असे लक्षात येते की लोकांसाठी केलेला संकल्प आणि 
धर्मरक्षणासाठी उचललेले पाऊल यातून केलेला संकल्प जो सत्य 
संकल्प होता तो अल्पावधीत श्रीरामाने पूर्ण करून घेतला. त्यासाठी 
करोडो मदतीचे हात  स्वतःहून पुढे आले. संकल्प या विषयाच्या 
निमित्ताने आज आपण सर्वच मनोमन हा संकल्प करू की आपल्या 
भागवत धर्माची पताका सतत आपल्या खांद्यावर झळकत राहील 
आणि ती पुढे पुढे नेऊन भागवत धर्म विश्वव्यापी बनेल. त्यासाठी 
आपण श्री ज्ञानेश्वरीची एक तरी ओवी नित्य वाचू.

आधुनिक केसरी 

जीवन म्हणजे जीवन असत.ं जीवन जितकं सोप ंअसत,ं तितकंच जीवन कठीण असत.ं जीवनाची अनेक रुप आहते. जीवन नदीसारखं आह.े कोणत्या रुपात जीवन कधी कसं वळण घेईल कुणालाही सांगता 
येत नाही. माणसाचं जीवन कधी डबक्यासारखं असत,ंतर कधी झळुझळु वाहणाऱ्या नदीसारखं असत.ं माणसानं जीवन कसं जगावं ह ेमाणसाच्या  हातात नसत.ं त्याची जी स्वप्नं असतात ती सर्व परु्ण 
होतातच असं नाही. किबहुना काही स्वप्नं पूर्ण होण्यासाठी बराच कालावधी लागतो. तरीसुद्धा माणसाने स्वतःची नोकरी, व्यवसाय सांभाळत, सांसारिक जबाबदारीची कर्तव्ये ज्यात पत्नी, मुले,मुली व वृध्द 
आईवडील यांचा अंतर्भाव होतो, अशी सर्व कर्तव्ये पार पाडत स्वतःची स्वप्ने पूर्ण करण्यासाठी कार्यरत असावे लागत.े ही भावना व जबाबदारीची जाणीव  तीन -चार दशकांपूर्वीच्या पिढीमध्ये होती.

दिव्यत्वाची जेथे प्रचिती तेथे कर माझे जुळती

 आजच्या ह्या काळात एकविसाव्या शतकाच्या तिसऱ्या दशकात तर 
ही भावना व मनापासून जबाबदारीची जाणीव आता पूर्णतः नाहीशी 
होण्याच्या मार्गावर आहे. त्यातही मी आणि माझं कुटुंब हीच भावना 
प्रबळ होत आहे. त्यातही कुटुंबात आईवडीलांचा समावेश नाही 
असं चित्र आजच्या समाज घटकात दिसून येत आहे. ही कसली 
विभक्त कुटुंब पद्धती असली विचारधारणा माणसाला माणसापासून 
तोडते आहे. हया परदेशीय विचारधारणेचा स्विकार आता भारतात 
नि महाराष्ट्रातही झपाट्याने होतो आहे. परदेशाप्रमाणे इथेही भारतात 
नि महाराष्ट्रात माणसामाणसातील नाती दूरावत चालली आहेत. 
आपली भारतीय संस्कृती खूप महान आहे. चिरंतन आहे. पण,त्या 
महान संस्कृतीचा सांस्कृतिक वारसा आजच्या काळातील माणसं 
विशेषतः आजची तरुणपिढी विसरत चालली आहे. त्याऐवजी ते 
पाश्चिमात्य देशांमधील संस्कृतीचा अवलंब करीत आहेत.  अशा 
या कपाळकरंट्या लोकांचे प्रमाण वाढत चालले आहे. दैवयोगाने 
आणि पूर्वसंचिताने आणि पूर्वजन्मीच्या पुण्याईने त्यांना मनुष्यजन्म  
मिळाला आहे आणि तोही महाराष्ट्रात मिळाला आहे.यासारखे 
भाग्य ते कोणते! पण, या कर्मदरिद्री माणसांना ते समजत नाही. 
अशा माणसांचा स्वभाव कळते पण वळत नाही असा झाला आहे. 
माणूस म्हणून जन्माला आला आहात तर माणसासारखे वागा! 
माणूसपणा दाखवा! माणूसपण टिकवा! ती आजच्या काळाची 
खरी गरज आहे. माणसाचा उत्कर्ष हा अंगभूत कलागुणांत व 
आदर्श आचारविचारात असतो. त्यातूनच त्या माणसाची व त्याच्या 
कुटुंबाची, पर्यायाने त्याच्या राज्याची व देशाची प्रगती होत असते. 
देश सामर्थ्यशाली होत असतो. याचे उत्कृष्ट उदाहरण म्हणजे 
आपल्या भारताचेथोर,अत्यंतकुशाग्रबुद्धीचे,निष्णात, इस्रो या 
अंतराळ संशोधन संस्थेचे शास्त्रज्ञ आहेत. त्यांच्याच बुध्दीच्या व 
अत्यंत उत्कृष्ट कौशल्याच्या जोरावर आणि भारताचे मा. पंतप्रधान 
श्री. नरेंद्र मोदीजींच्या भक्कम आर्थिक, मानसिक पाठिंब्यामुळे व 
सुयोग्य मार्गदर्शनानुसार भारताने आंतरराष्ट्रीय स्तरावर अंतराळ 
संशोधन क्षेत्रात अत्यंत उल्लेखनीय व नेत्रदीपक अशी जाज्वल्य 
सुयशाची कामगिरी शेकडो उपग्रह अवकाशात सोडून केली आहे. 
नुकतेच भारताने २३ऑगष्ट २०२३ रोजी चांद्रयान-३ मोहिमेअंतर्गत 

पुर्णतः भारतीय बनावटीचे चांद्रयान चंद्राच्या दक्षिण ध्रुवावर 
यशस्वीरीत्या उतरविण्याचे अभूतपूर्व व वैज्ञानिक जगतातील 
अनमोल ठेवा ठरणारे अंतराळ जगतातील अद्वितीय अमौलिक 
कार्य  इस्रोचे अध्यक्ष एस.सोमनाथन यांच्या उत्कृष्ट नेतृत्वाखाली 
हजारो शास्त्रज्ञांनी अत्यंत परिश्रम घेवून हे अंतराळातील मैलाच्या 
दगडाचे अमौलिक कार्य मा. पंतप्रधान मोदीजींच्या नेतृत्वाखाली 
यशस्वीपणे पार पाडले आहे. त्यांच्याच अधिपत्याखाली भारताची 
जागतिक महासत्ता होण्याच्या दिशेने यशस्वी वाटचाल चालू आहे. 
त्यासाठी, सर्वांनी निस्वार्थ बुध्दीने देशहितासाठी शांततेने आपले 
कर्तव्य,कर्म करीत स्वतःची व देशाची उत्कृष्ट रितीने प्रगती 
करीत जगात देशालाही खूप वैभवशाली, आणि  सामर्थ्यशाली 
केले  पाहिजे. हे प्रत्येक भारतीयाचे प्रथम कर्तव्य आहे. भारताला 
सामर्थ्यशाली आणि जगात सार्वभौम करण्यासाठी आपले पंतप्रधान 
मा. मोदीजी अनेक आदर्श योजना राबवित आहेत. याबाबत जपान 
देशाचा आदर्श आपल्या देशातील प्रत्येकाने जपण्यासारखा आहे. 
त्या देशातील प्रत्येक जपानी माणूस त्याच्या देशाशी एकनिष्ठ आहे. 
आणि त्या निष्ठेतूनच तो स्वतःची नोकरी स्वतःचा व्यवसाय कर्तव्य 
भावनेतून करीत असतो. त्यादृष्टीने देशाचा नावलौकिक वाढवित 
असतो.त्या देशातील जनतेचा आत्मविश्वास, सचोटी,जिद्द,मेहनत 
यागोष्टी वाखाणण्याजोग्या आहेत. दूस-या महायुध्दात त्या 
देशातील हिरोशिमा आणि नागासाकी या दोन मोठ्या शहरांवर 
अणुबाँब टाकला गेला होता. त्यामुळे, ती दोन शहरे पुर्ण बेचिराख 
झाली होती. तसेच,  इतर शहरांचेही खूप नुकसान झाले होते. 
फिनिक्स पक्षी ज्याप्रमाणे मातीतून भरारी घेवून पून्हा आकाशात 
उंच उडतो. त्याप्रमाणेच, जपाननेही शून्यातून विश्व निर्माण केले. 
आज जगात जपानी तंत्रज्ञान खूप प्रगत झालेली आहे. तोच जपान 
देश आज सर्व जगाला संगणकीय कार्यप्रणालीचा पुरवठा, रेडीमेड 
प्राॅडक्टसचा पुरवठा करीत असतो. तसेच, सार्वजनिक वाहतूकीतही 
शिस्तबद्ध कार्यप्रणालीने तेथील सर्व जनता नियमांचे काटेकोरपणे 
पालन करीत रस्त्यावरुन जा ये करीत असते. जपानमधील रेल्वे 
अत्याधुनिक संगणकीय कार्यप्रणालीने अत्यंत वेगाने कोणत्याही 
अपघाताविना मार्गक्रमण करीत असते. महाराष्ट्र पातळीवर आणि 

देशपातळीवर अत्यंत प्रगत अशा राष्ट्रांसारखी  अत्यंत प्रभावी अशी 
संगणकीय कार्यप्रणाली  अंमलात आणली पाहिजे. जिच्या वापराने 
अपराध,किंवा गुन्हे करणाऱ्यांना व बेशिस्त वाहनधारकांना पकडणे 
व ताबडतोब त्यांच्यावर कडक कारवाई करणे शक्य होईल.  
तेराव्या शतकापासूनच भारताचा स्वातंत्र्यलढा चालत आलेला आहे. 
तो विसाव्या शतकापर्यंत चालू होता. १५ऑगष्ट १९४७ ला भारताला 
स्वातंत्र्य मिळाले. हे ख-या अर्थाने सार्वभौम स्वातंत्र्य मिळाले. परंतु, 
हे स्वातंत्र्य सहजपणे मिळालेले नाही. त्यासाठी, शतकानुशतके 
तेराव्या शतकापासूनच भारत देशातील लाखो स्वातंत्र्यवीरांना 
अखंड लढा द्यावा लागलेला आहे. त्यांच्या बलिदानातून हे स्वातंत्र्य 
भारताला मिळालेले आहे. इसवीसन १५व्या शतकापासूच भारतीय 
स्वातंत्र्य लढ्याची सुरुवात झाली.असे म्हटल्यास वावगे होणार 
नाही. कारण, उत्तर भारतात चितोडचा राजा  राणा प्रतापसिंह, 
तसेच, झाशीची राणी लक्ष्मीबाई तसेच, इतर राजपूत राजानी 
त्यांच्या आयुष्याची पर्वा न करता शेवटपर्यंत निकराचा लढा दिला. 
झाशीची राणी तर पाठीवर झोळी मध्ये पोराला बांधून धैर्याने, 
शौर्याने शेवटच्या क्षणापर्यंत "मेरी झांसी नही दूंगी" म्हणत लढत 
राहिली. ही आपल्या हिंदूस्थान देशाची परंपरा आहे.हा स्वातंत्र्याचा 
लढा पूढेही चालूच राहिला. पूढे सोळाव्या शतकात भारतात एका 
क्रांतीपर्वाची सुरुवात झाली.भारतभूषण,महाराष्ट्रभूषण छत्रपती 
श्री शिवाजी महाराजांचा जन्म झाला. तेव्हापासूनच महाराष्ट्राच्या 
स्वातंत्र्याचा मार्ग मोकळा झाला. महाराष्ट्रभूषण राजमाता जिजाऊ 
माँसाहेबांच्या उत्कृष्ट संस्कारांनी भारतभूषण छत्रपती श्री शिवाजी 
महाराजांनी तोरणा किल्ला जिंकून स्वराज्याचे तोरण बांधले. 
अनेकानेक किल्ले बांधून, तसेच, मोगलांचे अनेक किल्ले जिंकून 
महाराष्ट्राचे स्वतःचे स्वराज्य स्थापन करुन ते समृद्ध केले.
जात,पात, धर्म यांचा विचार न करता अठरापगड जातीच्या लोकांना 
एकत्र करुन श्री शिवाजी महाराजांनी स्वराज्य समृद्ध केले. स्वत:चा 
अहंपणा न ठेवता शिवाजीराजे! हे रयतेचे राज्य आहे असे म्हणत. 
आणि आयुष्यभर समस्त रयतेच्या कल्याणासाठी, सुखासाठीच 
ते आदिलशाही, मोगलशाही आणि इंग्रजांशी लढत राहिले. 
त्यांना त्यांच्या जवळच्या मराठा स्वकीयांनीच खूप त्रास दिला  

नाहीतर,त्यांनी तेव्हाच, संपूर्ण हिंदुस्थानात भगवा ध्वज फडकविला 
असता. छत्रपती संभाजीराजेही खूप शूरवीर होते. त्यांची समशेर 
प्रचंड वजनाची होती. तरी ते तिला सहजगत्या फिरवून शत्रूच्या 
चिंधड्या चिंधड्या करीत असत. परंतु, त्यांनाही स्वकियांच्याच 
घातकी कारवायांमुळे स्वराज्य भारतात सर्वत्र वाढविता आले 
नाही. तदनंतर, श्री राजारामराजे व त्यांची पत्नी ताराराणी यांनी 
स्वराज्याचा कारभार सांभाळला. परंतु, प्रकृती अस्वास्थ्यामुळे श्री 
राजाराम राजे जास्तकाळ राज्याचा कारभार पाहू शकले नाहीत. 
त्यांच्या निधनानंतर मात्र स्वराज्य रक्षक शूर, मर्दानी ताराराणी 
यांनी औरंगजेबाला सळो की पळो करुन सोडले  आणि स्वराज्याचे 
रक्षण केले. त्यांच्याच कर्तृत्वाच्या कार्यकाळात औरंगजेबाचा मृत्यू 
झाला. एका दूष्ट राजवटीचा अंत झाला. नंतर छत्रपती श्री शाहू 
महाराजांनीही स्वराज्याचा कारभार अत्यंत उत्कृष्टपणे सांभाळला 
व स्वराज्याला समृध्द केले. नंतर पेशवे घराण्याने व श्रीमंत 
माधवराव पेशव्यांनी, स्वराज्याचा कारभार यशस्वीपणे सांभाळला. 
सतराव्या शतकाच्या शेवटी,१८व्या शतकापासूनच मात्र, भारतीय 
स्वातंत्र्याच्या लढ्याची सुरुवात झाली. कारण, भारतावर इंग्रजांनी 
वर्चस्व मिळवून या देशावर आधिपत्य गाजवायला सुरुवात केली 
होती. त्या शतकातील सर्व जाती, धर्मांच्या क्रांतिकारकांनी तन, 
मन व धनाने स्वातंत्र्याचा लढा निकराने लढला.त्यांनी स्वतःच्या 
जीवाची व स्वतःच्या कुटुंबाच्या जीवाची पर्वा कधीही केली नाही. 
त्या सर्व स्वातंत्र्यवीरांना त्यांच्या कुटुंबातील सर्व सदस्यांनीही अत्यंत 
मोलाची साथ दिली. यात, श्री.वि.दा.सावरकर यांचा व 
त्यांच्या कुटुंबियांचा, लोकमान्य टिळकांचा व कुटुंबियांचा तसेच, 
भगतसिंग, सुखदेव,व राजगुरू, श्री चंद्रशेखर आझाद,श्री.वासुदेव 
बळवंत फडके, चापेकर बंधू तसेच, संपूर्ण भारत देशातील इतर 
ज्ञात वअज्ञात अशा स्वातंत्र्यवीरांचा अत्यंत मोलाचा सहभाग 
होता.अशा या अद्वितीय महापुरुषांच्या, महादेवींच्या चरणी सहजच 
भारतातील समस्त देशवासीयांचे हात जोडले जातात. समस्त 
भारतीय त्यांच्या चरणी नतमस्तक होतात.  म्हणूनच," दिव्यत्वाची 
जेथे प्रचिती तेथे कर माझे" जुळती हीच भारताची संपुर्ण विश्वात 
अत्यंत श्रेष्ठ असलेली अखंड भारतीय संस्कृती आहे. 

शेतमाल निर्यात व सरकारचे धोरण
आधुनिक केसरी 

द्राक्षे भारत हा शेतीप्रधान देश आह.े ठरवले तर भारत देश हा शेतमालाच्या निर्यातीतनू करोडो नव्हे अब्ज खब्ज रुपयांचे परकीय चलन मिळवू शकतो. मात्र कें द्र सरकारचे नेहमीच शेतकरी 
विरोधी धोरण राहिले आह.े जेव्हा शेतमालाचे देशांतर्गत भाव वाढतात तेव्हा सरकार तातडीने निर्यातबंदी किवा अवास्तव शुल्क लावत.े जेव्हा शेतमालाचे भाव पडतात तेव्हा सरकार गायब 

असत.े त्यामुळे आगामी काळात शेतकऱ्यांना मदत करता आली नाही तरी चालेल मात्र सरकारने हस्तक्षेप थांबवावा असे म्हणण्याची वेळ आली आह.े यावर्षी सरकारच्या वक्रदृष्टीतनू द्राक्षे, 
टोमॅटो, कांदा, साखर, गहू, तांदळू यातील एकही पीक सुटले नाही, त्यामुळे शेतकरी देशोधडीला लागले आहते. 

महाराष्ट्रात चार लाख एकरावर द्राक्ष शेती होते, 
तसेच देशातून युरोपियन देशांमध्ये निर्यात होणाऱ्या 
द्राक्षांमध्ये महाराष्ट्राचा ९८ टक्के वाटा आहे. 
सन २०२१ मध्ये ७ हजार ९६४ आणि मागील 
हंगामात ७ हजार ८७४ कंटेनर द्राक्षांची निर्यात 
झाली. द्राक्षांच्या निर्यातीतून देशाला वर्षाला 
अडीच हजार कोटी रुपयांचे परकीय चलन 
मिळते. अशा या फलोत्पादन क्षेत्राला केंद्राचा 
मदतीचा हात मिळाल्यास परकीय चलन दहा 
हजार कोटींपर्यंत नक्कीच पोहोचेल. मागील 
वर्षी बांगलादेशमध्ये निर्यात होणाऱ्या द्राक्षांवर 
दुप्पट निर्यात शुल्क लावल्यामुळे व्यापार्‍यांनी 
होणारे नुकसान शेतकर्‍यांकडून काढले त्यामुळे 
बांगलादेशला पाठवण्यात येणार्‍या द्राक्षांची निर्यात 
थांबली. दुप्पट निर्यातशुल्क भरण्यापेक्षा दरवर्षी 
४० ते ४५ रुपये किलोने बांगलादेशला पाठवण्यात 
येणार्‍या अनुष्का, आरके, एस.एस.एन, सोनाका 
या व्हरायटीची द्राक्षे भारतातच ३५ ते ४० रुपये 
दराने व्यापार्‍यांना देण्यात द्राक्ष उत्पादकांनी पसंती 
दर्शवली. याचा फटका मात्र दरवर्षी देशांतर्गत 
विकल्या जाणार्‍या थॉमसन सारख्या द्राक्षांना 
बसला. 
 ● कांदा :- कांदा उत्पादनात महाराष्ट्राचा ३३ 
टक्के वाटा आहे. महाराष्ट्रातील सरासरी उत्पादन 
इतर राज्यांपेक्षा जास्त आहे. शिवाय येथील 
कांद्याची प्रत चांगली असल्याने निर्यातीमध्ये 
महाराष्ट्राचा सिंहाचा वाटा आहे. महाराष्ट्रातील 
नाशिक, पुणे, सोलापुर, सातारा, अहमदनगर, 
धुळे, बुलढाणा आणि जळगांव इ.जिल्हे कांदा 
उत्पादनासाठी प्रसिध्द असुन महाराष्ट्रातील एकुण 
कांदा उत्पादनात नाशिक जिल्ह्याचा २९ टक्के 
वाटा आहे. आलेल्या कांदा आवकेपैकी ७० ते ८० 
टक्के कांदा निर्यातयोग्य असतो. चालु वर्षी माहे 
मार्च, एप्रिल व मे या कालावधीत ठिकठिकाणी 
अवकाळी पाऊस झाल्याने येथील शेतकऱ्यांचा 
कांदा शेतातच मोठ्या प्रमाणात खराब झाला. 
शिल्लक उन्हाळ कांदा येथील शेतकऱ्यांनी 
एप्रिल, मे मध्ये चाळीत साठविला. कांदा 
साठवणुकीमुळे वजनातील घट, मार्च एप्रिलच्या 

अवकाळी पावसामुळे खराबीचे प्रमाण, उत्पादन 
व साठवणुकीचा खर्च आदी बाबींचा विचार करता 
कांद्यास मिळणारे सर्वसाधारण १९०० रु. भाव 
कमी आहे. यातून उत्पादन खर्चही निघणे अवघड 
आहे. गुजरात, राजस्थान, मध्यप्रदेश, कर्नाटक 
व पश्चिम बंगाल या राज्यांसह महाराष्ट्रातील 
नाशिक, पुणे, सोलापुर या जिल्ह्यात उन्हाळ 
कांद्याचे उत्पादन मोठ्या प्रमाणात झाल्याने 
देशांतर्गत कांद्याची मागणी कमी होत असतांनाच 
केंद्र सरकारने कांदा निर्यातीवर ४० टक्के असे 
अवास्तव शुल्क लावले आहे. केंद्राच्या या 
निर्णयामुळे शेतकऱ्यांचे मोठे नुकसान झाले आहे. 
केंद्र सरकारने कांदा निर्यातीवर अवास्तव शुल्क 
लावल्यानंतर शेतकरी वर्गाबरोबरच निर्यातदार 
देखील अडचणीत आले आहेत. भविष्यात 
निर्यातदारांनी निर्यात थांबवली किंवा भारताच्या 
धरसोडीच्या प्रवृत्तीमुळे परकीय देशांनी कांदा 
आयात थांबवली तर देशातील कांदा उत्पादक 
देशोधडीला लागणार आहे. मुंबई, ठाण्यासह 
महामुंबई परिसराची रोजची कांद्याची गरज १२०० 
टन आहे. संपूर्ण देशात रोज साधारणपणे ४० हजार 
टन कांदा लागतो. केंद्राने अचानक निर्यात शुल्क 
वाढवल्यांतर थांबलेल्या मलेशिया, श्रीलंका, दुबईत 
पाठविण्यात येणाऱ्या मुंबई पोर्टवरील १७२ आणि 
नाशिक जिल्ह्यातील जानोरी येथील ३४ असा २०० 
कंटेनरमधील चार हजार टन कांदा सडण्याची भीती 
होती. त्यामुळे निर्यातदार हवालदिल झाले. नुकसान 
टाळण्यासाठी काही व्यापाऱ्यांनी ४० टक्के शुल्क 
भरून कांद्याचे कंटेनर निर्यात केले, तर काहींनी 
निर्यातीऐवजी कांदा स्थानिक बाजारात विक्रीसाठी 
पाठविला.  केंद्र सरकारने कांदा निर्यातीवर ४० 
टक्के शुल्क आकारण्याच्या निर्णयानंतर, शुल्क 
भरणे परवडणारे नसल्याने आणि परतीचे मार्ग बंद 
झाल्याने जेएनपीए बंदर परिसरात निर्यातीसाठी 
२५ कार्गो कंटेनरमधून आलेला ८०० टन कांदा 
सडला आहे. कांदा निर्यातीवर ४० टक्के शुल्क 
आकारण्याच्या निर्णयाअगोदरच जेएनपीए 
(जवाहरलाल नेहरू बंदर प्राधिकरण) बंदरात 
आणि बंदराबाहेरील विविध कंटेनर यार्डमध्ये सुमारे 

२०० कंटेनर आलेले होते. त्यातून कांदा परदेशात 
जाणार होता. मात्र निर्यात शुल्कामुळे व्यापाऱ्यांची 
माेठी अडचण झाली. काही व्यापाऱ्यांनी शुल्क 
भरून कांद्याची निर्यात केली. यामुळे निर्यातदार 
डबघाईस आले आहेत. त्यामुळे आगामी काळात 
निर्यातदार कांदा निर्यात करण्यास धजावतील कि 
नाही ही एक शंकाच आहे. याचा थेट परिणाम मात्र 
कांदा उत्पादकांवर होणार आहे. अशातच अमृतसर 
पंजाब येथे अफगाणिस्थान मधून कांदा विक्रीस 
आला आहे आणि त्याला भारतीय कांद्यापेक्षा जास्त 
म्हणजे सरासरी २१०० ते २२०० रुपये प्रतिक्विंटल 
भाव मिळत आहे. ग्राहकांसाठी केंद्र सरकारची 
टोमॅटोची आयात; तर मग शेतकऱ्यांसाठी निर्यात 
का नाही? मध्यंतरी देशांतर्गत टोमॅटोचे भाव 
काहीसे वाढल्यानंतर केंद्र सरकार नेपाळ येथून 
टोमॅटो आयात करत असल्याचे केंद्रीय अर्थमंत्री 
निर्मला सितारामन यांनी संसदेत सांगितले. टोमॅटोचे 
भाव वाढले म्हणून खडबडून जागे झालेले सरकार 
एप्रिल व मे मध्ये शेतकरी टोमॅटो रस्त्यांवर फेकून 
देत होते, तेव्हा निर्यातीसाठी सरकार पुढे आले 
नाही. अर्थमंत्र्यांनी एप्रिल, मे महिन्यात शेतकऱ्यांवर 
आलेल्या संकटाची माहिती संसदेत द्यायला पाहिजे 
होती. शेतकऱ्यांना टोमॅटो किलो मागे अनुदान 
जाहीर करायला हवे होते. भाव पडल्यानंतर 
टोमॅटो निर्यातीसाठी सरकारने झटपट पुढाकार 
घ्यायला पाहिजे होता. पाकिस्तान, बांगलादेश, 
श्रीलंका आदी देशांची भारतीय टोमॅटोची मोठ्या 
प्रमाणात पसंती असते. शेतकरी टोमॅटो फेकून देत 

होते, त्यावेळी बांगलादेशामध्ये टोमॅटोचे चांगलेच 
भाव वाढलेले होते तसेच पाकिस्तान मधूनही 
टोमॅटोला मोठी मागणी होती. मात्र,सरकारने 
त्यावेळी निर्यातीसाठी पुढाकार घेतला नाही, 
या काळात भाव कमी असताना टोमॅटो निर्यात 
झाली असती तर दर काहीसे स्थिरावले असते. 
त्यावेळी शेतकऱ्यांना मोठ्या प्रमाणात फटका 
बसला नसता, टोमॅटो लागवडीही एवढ्या घटल्या 
नसत्या आणि आता टोमॅटोच्या भावामध्ये विक्रमी 
वाढही दिसली नसती. त्यावेळी शेतकऱ्यांचा 
वाहतूक खर्चही निट निघत नव्हता. या आधीच्या 
हंगामांमध्येही शेतकऱ्यांवर स्वतःच्या खिशातून 
पैसे टाकण्याची वेळ आली होती. या कारणानेच 
टोमॅटो लागवडी कमी झाल्या. अशातच अवकाळी 
पाऊस, तापमानामधील अचानकपणे होणारे बदल 
याचाही टोमॅटो पिकाला चांगलाच फटका बसला. 
त्यामुळे टोमॅटोची बाजारामधील आवक कमी 
होऊन टोमॅटोच्या दराने चांगलीच भरारी घेतली 
होती. केंद्रीय कृषी मंत्रालयाच्या सन २०२२-२०२३ 
च्या हंगामामधील पहिल्या फलोत्पादन अंदाजात 
देशातील टोमॅटो उत्पादन हे गतवर्षी ०.४ टक्क्यांनी 
घटण्याचा अंदाज व्यक्त केलेला होता तसेच 
केंद्राच्या अंदाजानुसार, देशभरात टोमॅटो लागवड 
जवळपास ९ लाख हेक्टर इतक्या क्षेत्रात झाली 
होती. टोमॅटो उत्पादन २०६ लाख टनांवर स्थिरावले 
आहे. अशातच पावसाळी हंगामात पिकाचा उत्पादन 
खर्च हा जास्त असल्याने शेतकरी खूपच कमी 
लागवड करतात. त्यामुळे जून महिन्यात टोमॅटोची 

बाजारातील आवक हळूहळू कमी होत गेली व 
भाव वाढले. मात्र केंद्राने टोमॅटो आयात केले 
या केंद्राच्या आडमुठ्या व चुकीच्या धोरणामुळे 
शेतकरी कर्जबाजारी झाला आहे. 
● तांदूळ :- देशातील महागाईला आळा 
घालण्यासाठी केंद्र सरकारने बिगर बासमती 
तांदळाच्या निर्यातीवर बंदी घातल्यानंतर केंद्राने 
अटींसह बासमती तांदळाच्या निर्यातीवरही बंदी 
घातली आहे. यामुळे देशातील तांदळाचा साठा 
वाढेल आणि भाव घसरतील अशी सरकारने 
व्यवस्था केली आहे. केंद्र सरकारने सर्व प्रकारच्या 
बिगर बासमती तांदळाच्या निर्यातीवर बंदी घातली 
होती. अशा परिस्थितीत बिगर बासमती तांदळाच्या 
नावाखाली मोठा घोटाळा होत असल्याचे सरकारला 
वाटत होते. बासमती तांदळाच्या नावाखाली 
व्यापारी बिगर बासमतीची निर्यात करत आहेत. 
अशा परिस्थितीत त्यांनी काही अटींसह बासमती 
तांदळाच्या निर्यातीवरही बंदी घालण्याचा निर्णय 
घेतला. या पाऊलामुळे बिगर बासमती तांदळाच्या 
निर्यातीला ब्रेक लागेल असा सरकारचा अंदाज 
आहे. विशेष म्हणजे, भारत हा जगातील सर्वात 
मोठा तांदूळ निर्यात करणारा देश आहे. जागतिक 
बाजारपेठेत ४० टक्के तांदूळ भारतातून जातो. 
यामध्ये एकट्या बासमती तांदळाचा वाटा ४० 
लाख टन आहे. सरकारच्या या निर्णयामुळे अनेक 
देशांमध्ये तांदळाचा मोठा तुटवडा भासणार 
आहे. भारत सरकारच्या या पावलामुळे जागतिक 
बाजारपेठेत तांदळाची किंमत १२ वर्षातील सर्वोच्च 
पातळीवर पोहोचल्याचे बोलले जात आहे.  
● साखर :- भारतात यावर्षी १० लाख टनांनी 
साखरेचं उत्पन्न कमी झाले आहे. ऑक्टोबर 
महिन्यात भारत सरकार साखरेवर निर्यातबंदी 
लादण्याची शक्यता व्यक्त केली जात आहे. सात 
वर्षांमध्ये पहिल्यांदाच भारतावर अशी वेळ येणार 
आहे. कमी पावसामुळे साखरेचे उत्पादन कमी 
झाले आहे. त्यामुळे सरकार साखर बंदीचा निर्णय 
घेणार आहे. भारताने साखर निर्यात बंदी केल्यानंतर 
याचा थेट फायदा आपल्या स्पर्धक देशांना होणार 
आहे.

किरणकुमार आवारे
संपर्क  क्र. 9423086021

 मधुकर ए. निलेगावकर            
संपर्क  क्र. :  ९४२१३७५६९१

आधुनिक केसरी 

मी शाळेत शिकत असतानाची गोष्ट. आमच्या वर्गावर मराठीचा तास घेणारे अमृतकार सर इतके तन्मयतनेे शिकवायचे की आम्ही त्यात रंगनू जायचो. तास कधी संपला ह ेकळायचे नाही. 
त्यातनूच आमची मराठीच्या अवांतर वाचनाची आवडही त्यांनी फुलवली. कधी कधी भा. ल. कोतकर सरही आम्हाला मराठी शिकवायचे. अमृतकर सर आम्हाला इंग्रजीही शिकवायचे. गणिताचे 
के पी वाणी शिक्षक कठीण समीकरणे, प्रमेये अशा काही खुबीने शिकवायचे की घरी त ेसोडवताना मजा यायची. विक्रम पाटील, करंदीकर सर विज्ञानाचे शिक्षक कधी प्रयोगातनू तर फळ्यावर 
काढलेल्या आकृतीतनू एखादा विषय छान समजावून द्यायचे आणि त ेकायमस्वरूपी लक्षात राहायचे.  रावशास्त्री म्हणजे संस्कृ तचे विद्वान. असे सगळेच शिक्षक उत्तम शिकवत.

होय, मला शिक्षक व्हायचं आहे 

आधुनिक केसरी  

आधुनिक काळात अनेक साधनांनी आपल्याला व्यापनू टाकले आह.े सगळीकडे धावपळ सुरु आह.े कुणी दषु्काळाच्या झळा सोसतोय तर कुणी बाळंतपणाच्या कळा सोसतयं! ज्याचं त्यालाच जगणं म्हणजे 
मोठं आव्हान झालंय! असं खडतर, धकाधकीचं जीवन भोवताल व्यापलेलं असतांना एखादा विचार किवा ग्रंथ माणसाला थोडासा ओलाव्याची जाणीव करून देतो. एखाद्या माणसाचे चरित्र आपल्याला आधार 
देऊन जात.े  असेच एक व्यक्तिमत्व आणि त्यांचं लेखन म्हणजे तकुोबा आणि त्यांचा उरला सुरला अभंग गाथा! सतरावे शतक म्हणजे धर्म आणि माणसाचे वैयक्तिक जीवन विविध राजेशाहीने प्रभावित झालेले 
होत.े  माणसांच्या समोर अनंत समस्यांचे पर्वत उभे होत.े 

तकुारामनीती
भाग -67

प्रा.  डॉ. विठ्ठल जायभाये
संपर्क  क्र. 9158064068

विरोधाचे मज न साहे वचन । बहु होते मन कासावीस॥

स्वातंत्र्यापासून माणूस कोसो दूर होता. धर्म, धर्मग्रंथ, वैयक्तिक 
आणि सार्वजनिक जीवनाला अनंत मर्यादा होत्या. वर्णव्यवस्था 
आणि जातीपातीत संपूर्ण समाज कडेकोट भिंतींनी विभागला 
होता. अभिव्यक्ती आणि जीवन जगण्याचे स्वातंत्र्य नसतांना 
अनेकांनी अनेक महान वचनांची रचना केली. अनेक अद्भुत, 
अनमोल-अविस्मरणीय ग्रंथ निर्माण झाले. एवढेच नाही तर 
अनेक शास्त्रज्ञांनी विज्ञानात अनेक अविश्वसनीय शोध लावले. 
हे असे असतांना सतराव्या शतकात तुकोबाराय अत्यंत कमी 
वयात संसाराचा भार सहन करून थकले होते. भयंकर दुष्काळ 
अनुभव! जवळची माणसे सोडून गेली, काही दगावली! कुठेही 
दूरदूर पर्यंत कुणाचाही सहारा दिसत नसतांना तुकोबांना निर्वाणीचा 
एक पांडुरंगच दिसतो! देवाची साथच त्यांना जवळची वाटू लागते! 
संसारातील जवळपास सर्वच भौतिक गोष्टी त्यांना आता नकोशा 
झाल्या होत्या. आता दिनरजनी फक्त आणि फक्त गोविंदाचे पोवाडे 
सुरु होते! अन्य काहीही त्यांना आवडीचे वाटत नव्हते. अशा 
एकांत अवस्थेत तुकोबा      
विरोधाचे मज न साहे वचन । बहु होते मन कासावीस॥१॥ 
म्हणवूनी जीवा न साहे संगती । बैसता 
एकांती गोड वाटे॥धृ॥ देहाची भावना 
वासनेचा संग । नावडे उबग आला 
यांचा॥२॥ तुकाम्हणे देव अंतरे 
ज्यामुळे । आशामोहजाळे दु:ख वाढे॥३॥
अशी अनमोल वचने बोलून जायचे. सुदैवाने त्यांचे अत्यंत थोडे 
अभंग मागे राहिले आहेत, त्यापैकीच हे गाथ्यातील साडेचार 
हजार अभंग होत. असे लिहितांना तुकोबा एका विशिष्ट अवस्थेला 
पोहोचले आहेत. पावलोपावली विचित्र अनुभव त्यांच्या पदरी येत 
आहेत. त्या सर्वच अनुभवांना ते मोठ्या मनाने स्विकारतात. एका 
नंतर एक खडतर प्रसंग त्यांनी अनुभवले आहेत. अगदी जवळचीच 
माणसे त्यांची विरोधक झाली आहेत. क्षुल्लक कारणावरून त्यांना 
लोकांनी मारले आहे. एवढे होऊनही तुकोबा कुणालाही दोष देत 
नाहीत. याउलट ते आत्मपरीक्षण करतात. हे लोक आपल्याला 
मारतात म्हणजे नक्की यांचे काहीतरी कर्ज आपल्यावर असले 
पाहिजे याउद्देशाने ते स्वतःला आणि ईश्वराला एकमेकांशी संवादी 
करतात. या अवस्थेतील हा एक अभंग असावा! तुकोबाराय 
म्हणतात, कुणी माझा किंवा माझ्याकडून एखाद्याला होणारा 

विरोध आणि त्या संदर्भाने येणारा एखादा शब्द किंवा वाक्य 
सुद्धा मला नको आहे. अशी विरोधाची प्रक्रिया ऐकूण माझा जीव 
कासावीस होतो. त्यामुळेच आता तुकोबांना कुणाच्याही संगतीची 
गरज वाटत नाही. त्यांना एकांतात आनंद वाटतो आहे. लोकांतात 
बोलतांना लोक कुणाला तरी विरोध करतात, दोष देतात. त्यामुळे 
तुकोबांना एकांत सुखद वाटतो आहे. एवढेच काय तुकोबांना 
स्वतःच्या शरीराचा देखील वीट आला आहे. देह म्हटले की 
काहीतरी अपेक्षा-वासना आलीच. त्यासाठी त्यांना शरीराचा सुद्धा 
उबग आला आहे. लोकांत, शरीर, आशा, मोह, माया या सर्वच 
बाबी दु:ख देणाऱ्या आहेत. विशेषतः यांच्यामुळेच माणसाला देव 
अंतरतो. ह्याच गोष्टी माणसाला देवापासून दूर घेऊन जातात. 
त्यासाठी तुकोबांना एकांत आवडतो आहे. तुकोबांची झालेली 
अशी भावविभोर अवस्था इथे आपल्यासमोर या अभंगाद्वारे प्रकट 
होते. तुकोबांचे अभंग म्हणजे विल्यम शेक्सपिअरच्या नाटकातील 
स्वगातासारखी स्वागतं आहेत. त्यांनी उत्कट अवस्थेतून स्वतःच्या 
मनाला केलेला उपदेश म्हणजे त्यांचा एकएक अनमोल अभंग 
आहे. तुकोबांच्या अभंग निर्मितीचा विचार करता सहज आपल्या 

लक्षात येते की; तुकोबांनी भरपूर अभंग लिहिले असावेत. 
एवढेच काय, एक संशोधक तर म्हणतो, 'तुकोबांनी तीन 
लक्ष अभंग लिहिले असावेत. एक लक्ष भंडारा डोंगरावर 
ईश्वराचा साक्षात्कार झाला तेंव्हा, एक लक्ष इंद्रायणीला 

दिले आणि एक लक्ष लोकांना देतांना त्यातील शिल्लक राहिले ते 
केवळ साडेचार-पाच हजार अभंग!' त्या त्या त्या वेळी तुकोबांची 
प्रतिभा फुलून आली होती. भंडारा डोंगरावर एक सप्ताह अन्न-
पाण्याविना अनुष्ठान मांडून भजन केल्यानंतर त्यांना श्री विठ्ठलाने 
साक्षात दर्शन दर्शन दिले! असा त्यांच्या अनेक अभंगात उल्लेख 
आहे. त्यावेळी तुकोबांनी भावविभोर होऊन वेड्यासारखे नाचत 
अनंत अभंग म्हटले असावेत. ते लिहून घ्यायला तिथे कोण होता? 
असे एक ना अनेक प्रसंग त्यांच्या जीवनात आल्यानंतर त्यांनी त्या 
त्या वेळी अभंग म्हटले असणार, परंतु त्या वेळी टिपण अथवा 
लिहिण्याची कोणतीही व्यवस्था नसल्यामुळे ते अभंग मागे राहू 
शकले नाही. त्यामुळे एवढा प्रतिभावंत-अनुभव समृद्ध  लोककवी 
अगदी थोडासाच शिल्लक राहिला! आज सगळीकडे शालेय 
अभ्यासक्रमापासून ते पदव्युत्तर शिक्षणात तुकोबांच्या अभंगांचा 
समावेश अनिवार्य करायला हवा. एवढेच काय इतर वाणिज्य, 

तंत्र शिक्षण, वैद्यकीय शिक्षण इत्यादी शैक्षणिक अभ्यासक्रमात 
सुद्धा तुकोबांचे अभंग अनिवार्य करायला हवेत. याचे कारण 
म्हणजे एकीकडे माणूस उच्च शिक्षित, उच्च विद्याविभूषित होतोय 
परंतु दुसरीकडे त्यांच्यातील संयम, सहिष्णुता, आपुलकी, प्रेम, 
जिव्हाळा, संघर्ष वृत्ती, सामाजिक-वैचारिक मुल्ये, दूरदृष्टी हरवत 
चालली आहे. त्याच्यातील अनमोल प्रतिभा प्रकट होतांना दिसत 
नाही. माणसाकडे ज्ञान किती आहे? त्याच्याकडे किती पदव्या 
आहेत? तो किती महागडे कपडे वापरतो? त्याच्या अंगावर किती 

दागिने आहेत? त्याच्याकडे संपत्ती किती आहे? यावर त्याचे 
श्रेष्ठत्व ठरत नसून तो काय विचार करतो? तो काय बोलतो? 
त्याचे चरित्र-चारित्र्य कसे आहे? त्याची संगती कुणासोबत आहे? 
तो कुठे बसतो? यावर प्रत्येक व्यक्तीचे श्रेष्ठत्व ठरत असते. हे 
होण्यासाठी माणसांना तुकोबांच्या अभंगांची नितांत आवश्यकता 
आहे. सर्वच लोकांनी तुकाराम महाराजांचा गाथा आवर्जून वाचला 
पाहिजे. त्यांच्या अभंगातील खरा खुरा मतितार्थ समजून घेतला 
पाहिजे. असे झाल्यास माणसे मजबूत होतील. लहान-सहान 
संकटाना कुणी घाबरणार नाही. सत्ता-संपत्ती गेली म्हणून कुणी 
दु:खी-कष्टी होणार नाही. आपल्या प्रारब्धात आहे तेव्हढेच 

आपल्याला प्राप्त होत असते. एखादा जवळचा व्यक्ती ईश्वराला 
प्रिय झाल्यास त्यासाठी कुणी अनावश्यक शोक करणार नाही. उद्या 
काय होईल? पाऊस पडेल की नाही? पिके येतील का जातील? 
ही गोष्ट आपल्या हातची नसल्यामुळे माणूस याचा अनावश्यक 
विचार म्हणजेच चिंता करणार नाही. तो नेहमी आनंदी राहील. 
त्याच्या समोर असलेल्या समस्या त्याला क्षुल्लक वाटतील. माणूस 
मनाने आनंदी झाला की; त्याचे शरीर आपोआपच सकारात्मक 
कार्य करायला लागते. हे सगळे तंत्रज्ञान तुकोबांच्या एकाएका 
अभंगात आपल्याला अनुभवायला आणि वाचायला मिळते. 
त्यासाठी सर्वच क्षेत्रातील लोकांनी तुकोबांच्या गाथ्यातील अभंगांचे 
अवलोकन करायला हवे. त्याच्या जोडीला संत तुकारामांचे 
चरित्र सुद्धा अभ्यासायला हवे. असे झाल्यास सर्वच क्षेत्रातील 
लोकांना तुकोबांचे सरळ-साधे-सोपे जीवन जगण्याचे तत्वज्ञानाचे 
अवलोकन होईल. त्यातूनच मानवाच्या जीवनात अमुलाग्र बदल 
घडून येतील.असा सकारात्मक बदल सर्वत्र जाणवायला लागला 
की; तुकोबांचा समाजाच्या तनामनात संचार होईल. तुकोबांचा 
गाथा घराघरात वाचला जाईल. सगळीच माणसे तुकोबा समजून 
घ्यायला लागतील. याच्या जोडीला वर्तमानात कीर्तनकारांनी 
आपल्या कीर्तनात इतर गप्पा मारण्याऐवजी तुकोबांच्या विविध 
अभंगांचे रोखठोक विवेचन करायला हवे. त्यासाठीच मी ही हे 
एक छोटेसे काम घेऊन निघालो आहे. या तुकाराम नीतीच्या 
माध्यमातून इतरांना मी काय सांगतो आहे? मी काय लिहितो 
आहे? हे कितपत आणि कसे आहे(?) हे मी सांगू शकत नाही, 
परंतु दै.आधुनिक केसरी हे महाराष्ट्रातील सुप्रसिद्ध वर्तमानपत्र 
नियमितपणे माझे लेखन प्रकाशित करत असून वेळप्रसंगी मला 
लिहायला भाग पाडत आहे. केसरीच्या संपादकांचे हे ऋण 
मी शब्दांत उत्तराई होऊच शकत नाही. यामुळे माझ्याकडून 
जगद्गुरू तुकोबांच्या विविध अभंगांचे आणि विचारांचे चिंतन 
मंथन होत आहे. यामुळे माझ्यामध्ये अनेक सकारात्मक बदल 
मला जाणवू लागले आहेत. माझ्यासाठी ही फार मोठी उपलब्धी 
आहे. तेव्हा वाचक माय-बापहो, आपणही जगद्गुरू तुकोबांच्या 
अभंगांचे बारकाईने अवलोकन करा. त्यावर चिंतन करा. त्याचा 
काही प्रमाणात का होईना प्रयत्नपूर्वक जीवनात अंगीकार करा. 
असे केल्यास नक्कीच आपल्यालाही तुकोबांचा अलौकिक स्पर्श 
झाल्याशिवाय राहणार नाही! जय तुकोबाराय!

 आमच्या शाळेचे मुख्याध्यापक पी बी देशपांडे सर तर लीलया 
कुठलाही विषय शिकवू शकायचे. पण एखाद्या कार्यक्रमाच्या दिवशी 
सगळ्या विद्यार्थ्यांना उद्देशून ते जे भाषण करीत असत, ते मला 
आजही आठवते. ते म्हणायचे, ' माझ्या शाळेत तुम्ही फक्त मराठी, 
इंग्रजी, गणित, विज्ञान शिकण्यासाठी येत नाहीत. ते तर तुम्हाला 
शिकायचं आहेच पण त्याचबरोबर एक उत्तम नागरिक तुम्हाला 
व्हायचं आहे. तुम्ही ए बी हायस्कुलचे विद्यार्थी  होता, म्हणून बाहेर 
तुम्हाला ओळखले गेले पाहिजे.  या ठिकाणी काही शिक्षकांची 
नावे मी उदाहरणादाखल घेतली पण सगळेच शिक्षक असे जीव 
ओतून शिकवणारे होते. हे सगळे शिक्षक म्हणजे आजच्या भाषेत 
सांगायचं तर आमचे रोल मॉडेल्स होते. मला असं नेहमी वाटायचं 
की मी सुद्धा यांच्यासारखंच शिक्षक व्हावं. पण त्यांचा तो वसा 
घेणं सोपं नव्हतं हे मला जेव्हा मी शिक्षक झालो, तेव्हा अनुभवानं 
लक्षात आलं. पण शिक्षक होणं हीच मुळात किती भाग्याची आणि 
छान गोष्ट आहे ! तुम्ही जेव्हा शिक्षक होता, तेव्हा तुमच्यासमोर 
असतात रसरशीत कोवळे चेहरे, त्या चेहऱ्यांवर उत्सुकता असते, 
काहीतरी नवीन शिकण्याची उर्मी अंतरात असते आणि नवीन 
काही  शिकल्यानंतर दिसणारे समाधान चेहऱ्यावर स्वच्छ झळकत 
असते. देशाची भावी पिढी घडवण्याचे भाग्य शिक्षकाच्याच भाळी 
असते. पण काळ बदलला. शिक्षक होणं सोपं राहिलं नाही. शाळा, 
कॉलेजात शिक्षक म्हणून लागण्यासाठी संस्थांच्या वतीने अक्षरशः 
लाखो रुपयांची मागणी करण्यात येऊ लागली.  एवढे पैसे सामान्य 
माणूस कुठून आणणार ? समजा, अगदी कर्ज काढून किंवा जमीन 
वगैरे विकून पैशांची व्यवस्था केलीच तरी तो कायम होईल का, 
त्याचा पगार सुरु होईल का वगैरे प्रश्न असतातच. कोणत्याच 
गोष्टीची शाश्वती देता येत नाही. अर्थात मी हे जे सांगतो आहे, 
ते उघड सत्य आहे. या गोष्टी सगळ्यांना माहिती असतात पण 
सगळेच त्या दबक्या आवाजात बोलत असतात. नियुक्ती करणारे 
संस्थाचालक, त्या नेमणुकीला मान्यता देणारे अधिकारी, राजकारणी 
या सगळ्यांची एक साखळीच कार्यरत असते. एवढे सगळे होऊनही 
एखादा युवक वा युवती शिक्षक झालाच, तर त्याला त्याच्या मनाने 
काम करण्याचे कितीसे स्वातंत्र्य उरते ? नेमून दिलेला अभ्यासक्रम 
पूर्ण करणे, अधिकाऱ्यांना सारखी ही ना ती ऑनलाईन माहिती 
पाठवत राहणे, शाळेतील विविध प्रकारची लेखी कामे करणे, 
दिनविशेष साजरे करणे, संस्थाचालकांची हाजी हाजी करणे या 

सगळ्यात तो बिचारा गुंतून पडतो. शिवाय निवडणुका, जनगणना 
किंवा अशीच काही आणखी कामे यासाठी तो हक्काची व्यक्ती 
असतो. त्याची निम्मीअधिक शक्ती अशा गोष्टींमध्ये खर्च होते. 
या सगळ्या गोष्टीतून वेळ मिळेल तसे अध्यापन करणे, आपला 
अभ्यासक्रम पूर्ण करणे अशी कसरत त्याला करावी लागते. 
संस्थाचालकांची सभा असो वा शाळेत एखादा प्रमुख मोठा पाहुणा 
आलेला असो, शाळेच्या मुख्याध्यापक आणि इतर शिक्षकांना 
अतिशय सन्मानाने वागणूक दिली आहे, असे क्वचितच आढळते. 
बऱ्याच ठिकाणी अशा प्रसंगी त्यांना एखाद्या सेवकाप्रमाणे राबावे 
लागते. त्या शाळेमध्ये शिकणारे हजारो चिमणे डोळे ज्यांच्याकडे 
आपले आदर्श म्हणून लागलेले असतात, त्यांची अशी परिस्थिती 
पाहून वाईट वाटल्याशिवाय राहत नाही. शिक्षक दिनाचा एखादा 
अपवादात्मक कार्यक्रम सोडला तर शिक्षकांना प्रमुख पाहुणे म्हणून 
बोलवावे असे क्वचितच कुणाला वाटत असेल. साहित्य संमेलन 
असो, एखाद्या उपक्रमाचे उदघाटन असो वा अन्य काही प्रसंग.  
एखाद्या शिक्षकाला त्या प्रसंगी प्रमुख पाहुणा म्हणून बोलावले आहे 
असे फारसे आढळत नाही. वर्षानुवर्षे ज्यांनी प्रामाणिकपणे आणि 
अतिशय तळमळीने आपल्या विद्यार्थ्यांना ज्ञानदान केले आहे, अशा 
गुरुवर्यांना व्यासपीठावरील समोरच्या रांगेत कुठेतरी कोपऱ्यात 
बसवले जाते. नव्हे तेच संकोचून आपले स्थान मागेच आहे हे 
समजून स्वतःच त्या ठिकाणी बसतात. ज्यांची त्यांच्या पायाशी 
बसण्याची लायकी असते, ते सन्मानाने व्यासपीठावर विराजमान 
होतात. अर्थात सगळेच संस्थाचालक, राजकारणी वा अधिकारी 
असे असतात असे नाही. काही सन्माननीय अपवादही असतातच 
पण आज मात्र सगळीकडे असेच दृश्य पाहायला मिळते हे मात्र 
खरे ! या गोष्टीला दुसरी एक बाजूही आहे. काही लोक असेही 
म्हणतील की शिक्षक तरी पूर्वीसारखे आपल्या ज्ञानदानाचे काम 
समर्पित भावनेने कुठे करतात ? तेही आपला स्वाभिमान विसरून 
संस्थाचालक, राजकारण्यांची हाजी हाजी करण्यात धन्यता मानतात. 
मग त्यांच्या या अधोगतीला जबाबदार कोण ? हा युक्तिवाद बरोबर 
वाटत असला तरी टाळी कधीच एका हाताने वाजत नाही. अशी 
परिस्थिती त्यांच्यावर का आली याचाही विचार व्हायला हवा. तरी 
अशाही परिस्थितीत अनेक शिक्षक बंधू भगिनी आजही समर्पित 
भावनेने काम करीत आहेतच हेही तितकेच खरे.  
भारताचे माजी राष्ट्रपती डॉ राधाकृष्णन, डॉ ए पी जे अब्दुल कलाम 

हे आधी आणि नंतरही शिक्षक होते. विद्यार्थ्यांमध्ये रमायला त्यांना 
अतिशय आवडत असे. हजारो लाखो विद्यार्थ्यांचे ते आदर्श होते. 
डॉ कलाम जेव्हा राष्ट्रपती झाले, तेव्हा त्यांना आपल्या शिक्षकांची 
आठवण आली. आपल्या शपथ समारंभाच्या वेळी आपल्या 
शिक्षकांना त्यांनी अतिशय सन्मानाने आमंत्रित केले. त्या त्यांच्या 
गुरूंना अशा प्रसंगी किती धन्यता वाटली असेल !  
संदीप वासलेकर यांनी त्यांच्या एका लेखात मागे एक प्रसंग 
सांगितला होता. युरोपात स्वीडन आणि डेन्मार्क या देशांच्या सीमेवर 
लुंड विद्यापीठ आहे. हे विद्यापीठ आपले ज्ञानदानाचे कार्य गेल्या 
पाचशे वर्षांपासून करीत आहे. काळाच्या ओघात काळाला अनुकूल 
असे अनेक बदल या विद्यापीठाने आपल्या शिक्षण पद्धतीत केले 
आहेत.  
या विद्यापीठातर्फे एक नियतकालिक चालवलं जात. ते विद्यार्थीच 
चालवतात. पण त्याचा दर्जा आंतरराष्ट्रीय आहे. सकाळ पेपरमध्ये 
यावर एक लेख आला होता. संदीप वासलेकर यांनी तिथे जाऊन 
त्या विद्यार्थ्यांची मुलाखत घेतली. तिथे एक विद्यार्थिनी त्यांना भेटली. 
त्या विद्यार्थिनीचे आंतरराष्ट्रीय राजकारण, अर्थकारण, साहित्य इ 
क्षेत्रातील ज्ञान पाहून ते प्रभावित झाले. ती अत्यंत बुद्धिमान अशी 
असलेली विद्यार्थिनी नॉर्वेची नागरिक होती व लुंड विद्यापीठात 
शिक्षण घेत होती. त्यांनी तिला विचारले की पदवी नंतर काय पुढे 
काय करण्याची इच्छा आहे ? त्या प्रसंगी त्या दोघांमधील झालेला 
संवाद त्यांच्याच शब्दांत- 
ती म्हणाली, ‘‘माझी महत्त्वाकांक्षा खूप मोठी आहे; पण ती 
मला साध्य करता येईल की नाही, हे मला माहीत नाही.’’  मी 

विचारलं, ‘‘तुला यूनो, नॉर्वेचं पराराष्ट्र मंत्रालय, नॉर्वेतल्या 
तेलाच्या आंतरराष्ट्रीय कंपन्या इथं मोठ्या जबाबदारीवर काम 
करण्याची इच्छा आहे का?’’ ती म्हणाली, ‘‘बिलकूल नाही. माझी 
महत्त्वाकांक्षा खूप मोठी आहे. ती खूप प्रयत्न करूनही साध्य नाही 
झाली, तर मग परराष्ट्र मंत्रालय, यूनो, वगैरे इतर बाबींचा विचार 
करता येईल.’’मी पुन्हा विचारलं, ‘‘तुझी एवढी मोठ्यात मोठी 
महत्त्वाकांक्षा आहे तरी काय, हे मला सांगू शकशील का?’’ ती 
म्हणाली, ‘‘मला नॉर्वेतल्या एका ग्रामीण शाळेत शिक्षिका होण्याची 
महत्त्वाकांक्षा आहे; पण आमच्याकडं शिक्षिकेची नोकरी अतिशय 
प्रतिष्ठित समजली जाते. ती मिळवण्यासाठी सर्वांत हुशार विद्यार्थी 
व विद्यार्थिनी प्रयत्न करतात. त्यामुळं प्रवेश मिळणं सोपं नाही.’’पण 
अशी इच्छा वा महत्वाकांक्षा असणारी ती विद्यार्थिनी अपवादात्मक 
नव्हती. युरोपमध्ये ऑक्सफर्ड, केंब्रिज, सोबोर्न, लुंड, उपसाला, 
हाइडलबर्ग या विद्यापीठांतल्या अनेक युवक व युवती शिक्षक 
अथवा अध्यापक होण्याची महत्त्वाकांक्षा बाळगतात.' 
आपल्या देशात अनेक तरुण बुद्धिमान युवक युवती आहेत. बरेचसे 
परदेशात जाऊन नोकरी करण्याची इच्छा बाळगतात. आपल्या 
देशातही त्यांनी नोकरी करायची ठरवली, तरी त्यांचे ध्येय शिक्षक 
होण्याचे नसते. ते संशोधक, अधिकारी होण्याचे स्वप्न पाहतात. 
त्यांचे बरोबरच आहे. दोष त्यांचा नाही. त्यांना शिक्षक व्हावेसे 
वाटेल अशी परिस्थिती आपण निर्माण करू शकलो नाही हा आपला 
दोष आहे. काही मुले कौटुंबिक परिस्थिती अनुकूल नसतानाही 
आपल्या बुद्धिमत्तेच्या जोरावर पुढे येतात. अशी मुले अपवादात्मक 
असतात. काही मुलांना चांगले पालक लाभतात. ते त्या मुलांच्या 
शिक्षणाकडे नीट लक्ष देतात, त्या मुलांना घडवतात. अशी मुले 
खरोखर सुदैवी म्हटली पाहिजेत. भारताची लोकसंख्या १४० 
कोटींच्या आसपास आहे. अशा विशाल लोकसंख्येच्या देशाला दिशा 
द्यायची असेल, तर देशात उत्तम शिक्षक निर्माण झाले पाहिजेत. 
त्यासाठी केवळ अपवादात्मक किंवा सुदैवी विद्यार्थ्यांवर अवलंबून 
राहून चालणार नाही. वर दिलेल्या उदाहरणातील त्या नॉर्वेतील 
विद्यार्थिनीला जसे ग्रामीण भागात जाऊन शिक्षक व्हावेसे वाटते, तसे 
ज्या दिवशी आमच्या देशातील बुद्धिमान युवक युवतींना वाटायला 
लागेल, तो दिवस भारताच्या दृष्टीने सुदिन असेल. त्याचवेळी 
आपण डॉ कलाम यांचे उज्ज्वल भारताचे स्वप्न खऱ्या अर्थाने 
साकार करू शकू.  

विश्वास देशपांडे 
संपर्क  क्र. 9403749932

जी २० चे अध्यक्षपद भारताच्या मुत्सद्देगिरीचे यश
आधुनिक केसरी 

भारत एक उदयोन्मुख जागतिक शक्ती बनत  आह.े  जागतिक स्तरावर भारताचा दर्जा उंचावला आह,े एक उदयोन्मुख जागतिक शक्ती बनत आह.ेजागतिक स्तरावर उच्च स्थान मिळवण्यासाठी 
भारत दीर्घकाळापासून प्रयत्नशील आह ेआणि जी २० या शिखर परिषदांचे यजमानपद भारत त्या स्थानावर पोहोचल्याची साक्ष आह.ेजागतिक स्तरावर भारताचे स्थान लक्षणीयरीत्या उंचावले आह े

आणि भारत इतर देशांना एकत्र आणणारा देश म्हणून स्वतःला स्थान देत आह.े जी २० चे वर्तमान अध्यक्ष म्हणून भारत ९-१० सप्टेंबर रोजी नवी दिल्ली येथे प्रभावशाली गटांची वार्षिक शिखर परिषद 
आयोजित करत आह.े दक्षिण आशियाई देश पहिल्यांदाच शिखर परिषदेचे आयोजन करत आह.े 

जागतिक स्तरावर उच्च स्थान मिळवण्यासाठी भारत दीर्घकाळापासून 
प्रयत्नशील आहे आणि या शिखर परिषदांचे यजमानपद भारत त्या 
स्थानावर पोहोचल्याची साक्ष आहे. वर्ष २०२३ हे भारताचे वर्ष 
हे  वर्ष भारताचे वर्ष आहे. कारण या कालावधीत नऊ महिन्यांहून 
अधिक काळ जगातील सर्वाधिक लोकसंख्या असलेली आणि वेगाने 
वाढणारी अर्थव्यवस्था जागतिक प्रसिद्धीच्या झोतात आहे.डिसेंबर 
२०२२ मध्ये भारत संयुक्त राष्ट्र सुरक्षा परिषदेचा (UNSC) 
अध्यक्ष होता. जानेवारी २०२३ मध्ये, भारताने ग्लोबल साउथ 
समिट बोलावले आणि मे २०२३ मध्ये जपानमध्ये जी ७ आणि 
क्वाड शिखर परिषदेत भाग घेतला.विशेष म्हणजे भारताने जुलैमध्ये 
शांघाय कोऑपरेशन ऑर्गनायझेशन शिखर परिषद आयोजित 
केली होतीजुलैमध्ये, भारताने शांघाय कोऑपरेशन ऑर्गनायझेशन 
(एससीओ) शिखर परिषदेचे आयोजन केले होते आणि दक्षिण 
आफ्रिकेतील ब्रिक्स (ब्राझील, रशिया, भारत, चीन आणि दक्षिण 
आफ्रिका यांचा समूह) शिखर परिषदेच्या विस्तारात भाग घेतला 
होता हे विशेष! भारत ही एक उगवती जागतिक शक्ती आहे आणि 
इतर देशांना आपल्या शब्द आणि कृतीतून एकत्र आणणारा देश 
म्हणून स्वत:ला प्रस्थापित करत आहे. जी-२० शिखर परिषद किती 
मोठी घटना आहे हे या बैठकीला उपस्थित राहिलेल्या देशांच्या 
आणि आंतरराष्ट्रीय संस्थांच्या यादीवरून समजू शकते. भारतात 
पहिल्यांदाच जी २० शिखर परिषद होत आहे. समूहाचा अध्यक्ष 
कुठलाही देश असो, तिथेही शिखर परिषद आयोजित केली जाते. 
भारतात होणारी शिखर परिषद ही जी २० ची १८  वी शिखर 
परिषद आहे. ही एक संधी आहे ज्याद्वारे यजमान देश जागतिक 
समुदायामध्ये आपली ताकद ओळखू शकतो आणि भारत यासाठी 
पूर्णपणे तयार आहे. जी २०च्या वार्षिक शिखर परिषदेसाठी पूर्णपणे 

तयार आहे. भारत १ डिसेंबर २०२२पासून या गटाचे अध्यक्षपद 
स्वीकारत आहे. तेव्हापासून भारत या गटाच्या सर्वात मोठ्या 
बैठकीच्या म्हणजेच जी २० शिखर परिषदेच्या तयारीत व्यस्त 
आहे.नवी दिल्ली येथे सप्टेंबरमध्ये होणाऱ्या बैठकीसाठी ९ देशांचे 
राष्ट्रप्रमुखही निमंत्रित म्हणून भारतात येणार आहेत. आमंत्रित 
देशांमध्ये बांगलादेश, इजिप्त, मॉरिशस, नेदरलँड, नायजेरिया, 
ओमान, सिंगापूर, स्पेन आणि संयुक्त अरब अमिरातीचा समावेश 
आहे.याशिवाय अनेक आंतरराष्ट्रीय संस्थांचे प्रतिनिधीही या 
शिखर परिषदेत सहभागी होणार आहेत. यामध्ये संयुक्त राष्ट्रसंघ, 
आंतरराष्ट्रीय नाणेनिधी, जागतिक बँक, जागतिक आरोग्य संघटना, 
जागतिक व्यापार संघटना, आंतरराष्ट्रीय कामगार संघटना, आर्थिक 
स्थिरता मंडळ आणि आर्थिक सहकार्य आणि विकास संघटना 
(OECD) यांचा समावेश आहे. याशिवाय, आफ्रिकन युनियन, 
आफ्रिकन युनियन डेव्हलपमेंट एजन्सी (AUDA-NEPAD) 
आणि ASEAN, दक्षिणपूर्व आशियाई राष्ट्रांची संघटना, सुद्धा 
प्रादेशिक संघटना म्हणून जी २० शिखर परिषदेत सहभागी होतील. 
या व्यतिरिक्त भारताने अध्यक्ष म्हणून आंतरराष्ट्रीय सौर आघाडी, 
आपत्ती प्रतिरोधक पायाभूत सुविधा (CDRI) आणि आशियाई 
विकास बँकेला या बैठकीसाठी आमंत्रित केले आहे. भारतात प्रथमच 
जी २०शिखर परिषद जी-२० शिखर परिषद किती मोठी घटना आहे 
हे या बैठकीला उपस्थित राहिलेल्या देशांच्या आणि आंतरराष्ट्रीय 
संस्थांच्या यादीवरून समजू शकते. भारतात पहिल्यांदाच जी २० 
शिखर परिषद होत आहे. समूहाचा अध्यक्ष कुठलाही देश असो, 
तिथेही शिखर परिषद आयोजित केली जाते. भारतात होणारी शिखर 
परिषद ही जी २० ची १८ वी शिखर परिषद आहे. ही एक संधी 
आहे ज्याद्वारे यजमान देश जागतिक समुदायामध्ये आपली ताकद 

ओळखू शकतो आणि भारत यासाठी पूर्णपणे तयार आहे. पायाभूत 
सुविधांच्या विकासाच्या बाबतीत भारताची पावले किती पुढे गेली 
आहेत हेही 'भारत मंडपम' दाखवते. १२३ एकरमध्ये पसरलेल्या 
कॅम्पस क्षेत्रासह, IECC कॉम्प्लेक्स भारतातील सर्वात मोठे 
MICE गंतव्यस्थान म्हणून विकसित केले गेले आहे. इव्हेंटसाठी 
उपलब्ध असलेल्या कव्हर केलेल्या क्षेत्राच्या बाबतीत IECC 
कॉम्प्लेक्स जगातील शीर्ष प्रदर्शन आणि अधिवेशन संकुलांपैकी 
एक आहे. त्याचे भव्य बहुउद्देशीय हॉल आणि प्लेनरी हॉल यांची 
एकत्रित क्षमता सात हजार लोकांची आहे. हे ऑस्ट्रेलियातील प्रसिद्ध 
सिडनी ऑपेरा हाऊसच्या आसन क्षमतेपेक्षा जास्त आहे. त्याच्या 
भव्य अॅम्फीथिएटरमध्ये ३,००० लोक बसू शकतात. जी २०अध्यक्ष 
या नात्याने भारताला जागतिक मुत्सद्देगिरीत आपली ताकद 
दाखवण्याची संधी मिळाली आणि गेल्या ८ महिन्यांत भारताने तिचा 
पुरेपूर वापर केला आहे. आता जी-२० शिखर परिषदेत कोणत्या 
घोषणांवर एकमत होईल, ज्यामध्ये संपूर्ण जगाला भारताच्या वाढत्या 
सामर्थ्याची जाणीव होईल, यासाठी भारताने पूर्ण तयारी केली आहे. 
आफ्रिकन युनियनला स्थायी सदस्य बनविण्यावर भर जी २० शिखर 
परिषदेत भारताच्या यशाच्या दृष्टीकोनातून, युरोपियन युनियनच्या 
धर्तीवर ५५ सदस्यीय आफ्रिकन युनियन (AU) या गटाचे 
स्थायी सदस्यत्व मिळवणे हे सर्वात मोठे पाऊल असेल. भारताच्या 
पंतप्रधानांनी तसा प्रस्ताव दिला होता आणि त्याबाबत सर्व देशांमध्ये 
एकमत निर्माण करण्यासाठी भारत प्रयत्न करत आहे. अलीकडेच, 
जी २०  साठी भारताचे शेर्पा, अमिताभ कांत यांनी माहिती दिली 
होती की भारताच्या या प्रस्तावाबाबत सदस्य देशांचा सकारात्मक 
दृष्टिकोन आहे. आफ्रिकन युनियन कायमस्वरूपी सदस्य झाल्यास... 
भारतीय नेतृत्वाखाली हे घडले तर भारताचा तो मोठा राजनैतिक 

विजय असेल. याद्वारे भारताला जी २० सारख्या गटात लोकसंख्या 
आणि क्षेत्रफळाच्या दृष्टीने जगातील दुसऱ्या क्रमांकाचा महाद्वीप 
असलेल्या आफ्रिका खंडातील सर्व देशांचा सहभाग सुनिश्चित 
करायचा आहे. याद्वारे ग्लोबल साऊथच्या देशांसाठी भारत बुलंद 
आवाज बनल्याच्या भारताच्या दाव्यालाही जागतिक मान्यता 
मिळणार आहे. यामुळे आफ्रिकेतील ५० हून अधिक देशांमध्ये 
भारतावरील विश्वास अधिक दृढ होईल. तसेच आफ्रिका खंडात 
भारतीय हितसंबंधांचे संरक्षण सुनिश्चित करण्यात मदत होईल. 
याशिवाय जगातील १०० हून अधिक गरीब आणि अविकसित 
देशांचा भारताकडे पाहण्याचा दृष्टीकोन खूप बदलणार आहे. 
रशिया आणि युक्रेनमध्ये फेब्रुवारी २०२२ पासून युद्ध सुरू आहे. या 
संघर्षाला १७ महिन्यांहून अधिक काळ लोटला असून अद्याप तो 
संपण्याची शक्यता नाही. या युद्धाचा फटका रशिया आणि युक्रेनला 
बसत आहे, त्यासोबतच जागतिक अर्थव्यवस्थेवरही मंदीची छाया 
पडू लागली आहे. याचा सर्वाधिक फटका अन्न पुरवठा साखळीला 
बसला आहे. सध्या रशिया आणि युक्रेन दोघेही मागे हटण्याच्या 
मनस्थितीत नाहीत. यापैकी रशिया हा जी २० चा सदस्य आहे आणि 
भारताचे संबंधही खूप चांगले आहेत. भारताने या युद्धाबाबत रशियाचे 
हित लक्षात घेऊन कधीही उघडपणे रशियाचा निषेध केलेला नाही. 
असे असतानाही भारताची बाजू ठेऊन पंतप्रधान डॉनरेंद्र मोदीया 
काळात अनेक वेळा म्हटले आहे की युद्धाने कोणतीही समस्या 
सोडवता येत नाही आणि संवाद हाच एकमेव मार्ग आहे ज्याद्वारे या 
संकटावर मात करता येईल. त्यांनी मानवतेविरुद्धचे युद्धही पुकारले.
पुतीन शिखर परिषदेसाठी भारत दौऱ्यावर येण्याची शक्यता आहे. 
रशियाचे राष्ट्राध्यक्ष व्लादिमीर पुतिन जी-२० परिषदेत सहभागी 
होण्यासाठी भारतात येण्याची शक्यता आहे.

जीवन आणि साहित्य, चळवळीचा संगम : धुरंधर 

प्रा. गंगाधर अहिरे हे नाशिक जिल्ह्यातील निफाड 
तालुक्यातील नांदुर्डी चे रहिवासी असलेले. नंतर ते कुंभारी 
गावात राहण्यासाठी येतात. खरे तर नाशिक जिल्हा हा 
आंबेडकरी चळवळीचा बालेकिल्लाच आहे. याच नाशिकमध्ये 
डॉ. बाबासाहेब आंबेडकरांनी काळाराम मंदिर प्रवेशासाठी 
सत्याग्रह केला होता. त्याचबरोबर नाशिक जिल्ह्यातील येवला या 
ठिकाणी १९३५ साली 'मी हिंदू म्हणून जन्माला आलो असलो 
तरी हिंदू म्हणून मरणार नाही'अशी धर्मांतराची घोषणा केली. 
स्वतंत्र मजूर पक्षातून नाशिक जिल्ह्यातून दादासाहेब गायकवाड 
यांच्या माध्यमातून १९३७ च्या प्रांतिक निवडणुकांमध्ये 
प्रतिनिधित्व मिळविले. शांताबाई दाणी यांचेही नेतृत्व याच 
जिल्ह्यातून उदयाला आले. अशा या दादासाहेब गायकवाड 
यांच्यासोबत खंदे कार्यकर्ते म्हणून प्रा. गंगाधर अहिरे यांच्या 
आजोबांनी, मामांनी , आई,बहिणींनी व नातेवाईकांनी आंबेडकरी 
चळवळीत कार्य केले. त्यांचे आजोबा,मामा हे जलसेकार होते. 
याच आंबेडकरी चळवळीच्या संस्कारातून, वातावरणातून 
घडलेलं व्यक्तिमत्व म्हणजे प्रा. गंगाधर अहिरे हे आहे.

प्रा. गंगाधर अहिरे यांचे जीवन मुंबईमध्येही विक्रोळी, 
घाटकोपर येथे काही दिवस गेले. नंतर महाविद्यालयीन शिक्षण 
घेण्यासाठी नाशिक येथे आले. महाविद्यालयीन शिक्षण घेत 
असतानाच महाविद्यालयीन निवडणुकीत त्यांच्याबाबत जे  
जातीय राजकारण घडले. त्यातूनच ते आंबेडकरी चळवळीकडे 
आकर्षित झाले. संघटन करून जातीय अन्याय अत्याचाराच्या 
विरुद्ध लढू लागले. उत्तम कलाकार, कार्यकर्ता, प्राध्यापक, 
लेखक, संवादक, वक्ते, संपादक म्हणून त्यांचे व्यक्तिमत्व 
घडले. आंबेडकरी चळवळीशी एकनिष्ठ राहून प्रामाणिकपणे 
कार्य करू लागले. या सर्वांचा आलेख 'धुरंधर' या त्यांच्या 
गौरव ग्रंथात आलेला दिसून येतो. ते मुलाखतीत म्हणतात 
की,'ढाले -ढसाळ यांच्या 'दलित पॅंथर' चळवळीचा माझ्या 
पिढीवर प्रभाव होताच आणि ढसाळांच्या कवितेचं गारुड 
माझ्यावर होतं. राजाभाऊंच्या भेटीमुळे मी त्यांच्याकडे आकृष्ट 
झालो. आंबेडकरी चळवळीतील एक कार्यकर्ता म्हणून, पुढील 
जणघडणीत ही भेट माझ्यासाठी वळणबिंदू ठरली, असे म्हणता 
येईल. तद्वतच माझ्या घरात आंबेडकरी चळवळीचं असलेलं 
वातावरण हे त्यास पूरक ठरलेलं होतं.'(३६८) त्याचबरोबर पुढे 
म्हणतात की,'मास मुव्हमेंट चे नेते करुणासागर पगारे, जयंत 
भालेराव, बाळासाहेब तिघोटे आदींच्या मार्गदर्शनामधून राजा 
ढाले यांनी स्थापन केलेल्या'प्रशिक विद्यार्थी संघ'या संघटनेत 
सेक्रेटरी म्हणून काम केले तेव्हापासूनच आंबेडकरी चळवळीत 
सामील झालो.'(३७१) संपादक देवेंद्र उबाळे संपादन सहाय्यक 
बुद्धभूषण साळवे, प्रदीप जाधव संपादक मंडळ अमोल बागुल, 
करुणासागर पगारे, अरविंद सुरवाडे, दिनकर पवार, रोहित 
गांगुर्डे, डॉ. रेखा मेश्राम, ॲड. अशोक बनसोडे, नितीन 
भुजबळ, उद्धव गांगुर्डे व किशोर शिंदे आदींनी गौरव ग्रंथाच्या 
निमित्ताने साहित्य चळवळीच्या संदर्भात एक मोलाचा ग्रंथ व 
आजच्या तरुणांना चळवळीच्या संदर्भातील एक प्रेरणादायी 

मेजवानीच दिली आहे. ३८४ पानाच्या ग्रंथात  मंथन, प्रा. गंगाधर 
अहिरे यांची साहित्य संपदा: अवलोकन, चळवळीचा गोतवळा, 
मैत्र,गणगोत, मुलाखत आणि प्रतिबिंब अशा सात विभागात या 
गौरवग्रंथाची रचना करून वाचकांच्या हाती दिला आहे.

पहिल्या'मंथन'विभागात आंबेडकरी चळवळीच्या विविध 
पैलूवर, आंबेडकरी चळवळीच्या संदर्भातील 
प्रश्नावर सांगोपांग अशी अभ्यासू चर्चा 
करणारे काही दीर्घ लेख दिले आहेत. 
त्यामध्ये आंबेडकरी विचारधारेतील कला 
संस्कृती-प्रा. गौतमीपुत्र कांबळे, आंबेडकरी 
चळवळीच्या दस्तावेजी करण्याची समस्या-प्रा. 
सचिन गरुड, हिंदु, हिंदुत्व आणि लोकशाही-
मोतीराम कटारे, आंबेडकरी स्त्रीवादाच्या 
नजरेतून जात आणि पितृसत्ता- डॉ. श्यामल 
गरुड, फुले आंबेडकरी स्त्रीवादाच्या दिशेने- 
डॉ. संजय मून, लोक साहित्यावरील सांस्कृतिक 
प्रभुत्व बदलण्याची गरज- डॉ. मिलिंद कसबे, 
नवीन राष्ट्रीय शैक्षणिक धोरण २०२०: 
आंबेडकरवादी दृष्टिकोनातून वाचन- डॉ. अशोक 
पळवेकर, लोकशाहीचे आधारस्तंभ: आम्ही 
भारतीय लोक-ॲड. विजय निरभवणे, खरा 
तो एकची धर्म जगाला प्रेम अर्पावे-ॲड. निशा 
शिवुरकर आधी मान्यवर विचारवंत, साहित्यिकांचे 
वाचनीय आणि अभ्यासपूर्ण वैचारिक लेख 
आहेत. या विविध लेखातून वाचकांना निश्चितच 
दिशा,प्रेरणा मिळणारी आहे.

प्रा. गंगाधर अहिरे  यांची साहित्य संपदा: 
अवलोकन या दुसऱ्या भागात प्रा. गंगाधर अहिरे 
यांच्या ग्रंथावर ज्यांनी ज्यांनी समीक्षणात्मक लेखन 
केले आहे किंवा पुस्तक परीक्षण लिहिले आहेत 
त्या सर्व पुस्तक परीक्षणांचा यामध्ये समावेश केला 
आहे.सीमा सरकताहेत-फ.मु. शिंदे, समता संगराची 
पन्नास वर्ष-प्रतिमा जोशी, अरुण काळे: व्यक्ती आणि 
वागड्•य एक मौलिक संपादन- डॉ. मच्छिंद्र चोरमारे, 
वादळांचे शिलेदार-नारायण जाधव येळगावकर, 
'कोरोना सर्पकाळातील काही कविता' भावसिल स्पंदने-
कमलाकर देसले, महापुरुषांच्या विचारांचे अधिष्ठान: 
उजेडाचा जागर: संतोष जोपूळकर, चिंतनाच्या तळाशी: 
तळ शोध घेणारे वागड्•मयीन भाष्य: डॉ. भास्कर पाटील, 
मानव्याचं स्वप्न जपणारा संपादक: प्रा. गंगाधर अहिरे-अमोल 
बागुल, सरकलेल्या सीमामधून साकारलेली सृजन दृष्टी-अरविंद 
सुरवाडे, भूमिका जगणारा सर्जनशील कार्यकर्ता- डॉ. त्र्यंबक 
दुनबळे, गंगाधर अहिरे निवडक कविता-महेंद्र भवरे आदींनी 
त्यांच्या साहित्यावर प्रकाशझोत टाकून त्यांच्या साहित्याविषयीची 
माहिती वाचकांना उपलब्ध करून दिली आहे.

'मैत्र'या गौरवग्रंथाच्या तिसऱ्या भागात प्रा. गंगाधर अहिरे 

यांचे व्यक्तिमत्व रेखाटण्याचा प्रयत्न त्यांच्या मित्रांनी केला 
आहे. ते मित्र म्हणून, चळवळीचा कार्यकर्ता म्हणून, लेखक 
साहित्यिक म्हणून, माणूस म्हणून कसे आहेत या त्यांच्या 
जीवनाच्या विविधांगी पैलूवर आदींनी प्रकाश 

टाकला आहे. त्यामुळे त्यांचे 
जीवनचरित्र कळण्यास सोपे झाले आहे. यामध्ये प्रामुख्याने 
विश्वनाथ व जनार्दन शेजवळ, प्राचार्य दिनकर पवार, प्रा. 
साधना देशमुख, डॉ. कविता खोलगडे, प्रदीप जाधव, डॉ. 
गणेश चंदनशिवे, डॉ. अमोल शेजवळ, रोहित गांगुर्डे,बुद्धभूषण 
साळवे, राजेंद्र उगले, सुहास सुरळीकर, अरुण घोडेराव,राजेंद्र 
सोमवंशी, रवींद्र मालुंजकर,किशोर शिंदे, रख्माजी सुपारे, डॉ. 
धीरज झाल्टे,संजय आहेर,गोपीचंद पगारे,रवींद्र उन्हवणे, डॉ. 
रमेश रणदिवे, डॉ. मेघा जंगम आदींनी प्रा. गंगाधर अहिरे यांचे 

जीवन चित्रीत केले आहे.
'चळवळीचा गोतावळा'या चौथ्या भागात चळवळी प्रा. 

गंगाधर अहिरे  यांच्याबरोबर ज्यांनी ज्यांनी काम केले; 
त्या त्यांच्या सहका-यांचे लेख समाविष्ट केले आहेत. 
त्या सहकाऱ्यांनीही प्रा. गंगाधर अहिरे यांच्या एकंदरीत 
व्यक्तिमत्वावर प्रकाश टाकला आहे.

'गणगोत'हा या गौरवग्रंथाचा पाचवा भाग आहे. 
यामध्ये प्रा. गंगाधर अहिरे यांच्या जवळचे नातेवाईक, 
आप्तस्वकीय यांचे त्यांच्या बद्दलच्या भावना व्यक्त करणारे 
लेख आहेत. गौरव ग्रंथाच्या सहाव्या भागात प्रा. गंगाधर 
अहिरे यांची मुलाखत डॉ. रेखा मेश्राम व कवी नितीन 
बागुल यांनी घेतली आहे. या मुलाखतीत त्यांच्या जीवन 
प्रवासाबाबत, शैक्षणिक प्रवास,चळवळीचा प्रवास,साहित्य 
लेखनाचा प्रवास या संबंधीची माहिती दिली आहे. 
सातवे प्रकरण'प्रतिबिंब' या शीर्षकाचे असून त्यात 
त्यांच्या छायाचित्रांचा समावेश आहे. त्यामध्ये विद्यार्थी 
दशेत पारितोषिक स्वीकारताना, प्रकाशन सोहळ्यात 
सहभागी असताना, सहावे दलित नाट्य संमेलनात 
व विविध साहित्य चळवळीच्या निमित्ताने घेतलेल्या 
छायाचित्रांचा समावेश करून त्यांच्या व्यक्तिमत्त्वाचा 
वेध घेण्यात आला आहे.

एकंदरीत हा धुरंदर शीर्षकाचा प्रा. गंगाधर अहिरे 
यांचा गौरवग्रंथ त्यांच्या आंबेडकरी चळवळ,साहित्य 
चळवळ व इतर कार्यांची नोंद घेणारा ग्रंथ आहे. 
तो निश्चितच आजच्या नवतरुणांना, वाचकांना 
, साहित्यिकांना व आंबेडकरी चळवळीतील 
कार्यकर्त्यांना  प्रेरणा देणारा,मार्गदर्शन करणारा 
ग्रंथ आहे. याविषयी डॉ. रावसाहेब कसबे 
म्हणतात की,"प्रा. गंगाधर अहिरे हे वयाच्या 
साठीपर्यंत विविध क्षेत्रात वावरले. स्वातंत्र्य,समता 
आणि बंधुता या त्यांच्या जीवननिष्ठा आहेत. 
त्याचा प्रचार प्रसार करण्यासाठी त्यांनी अनेक 
विचारमंच स्वतः उभे केले आहेत आणि ते 
समविचारी मित्रांच्या सहकार्याने व्यापक आणि 
समृद्ध केले आहेत. अनेकदा आपल्या अगदी 
जवळ असणाऱ्या व्यक्तींचे कर्तुत्व आपल्याला 

दिपून टाकीत नसते. कारण आपण त्यात भागीदार असतो. 
जे त्यांच्याकडे दुरून बघतात त्यांना मात्र तो प्रकाश जाणवतो 
आणि भारून टाकतो." अशा या कार्यकर्त्याची, लेखकाची, 
त्यांच्या कार्याची दखल जनमाणसाने,समाजाने मनोभावे घेतली 
म्हणूनच हा गौरवग्रंथ लोकवर्गणीतून प्रकाशित करण्यात आला 
आहे. 
धुरंधर: प्रा. गंगाधर अहिरे गौरवग्रंथ 
संपादक: देवेंद्र उबाळ े
परिवर्तन प्रकाशन, 

नाशिक पृ.३८४, मूल्य:६५०

आधुनिक केसरी 

आजकाल सेवानिवृत्तीनंतर आपल्या जीवन, कार्याचा आढावा घेणारे गौरवग्रंथ आता खेड्यापासून त ेशहरापर्यंत कुणीही आणि कसेही काढू लागले आहते. अनेक गौरवग्रंथांना आकार नाही, 
सामाजिक मूल्य नाही. तरीही बडेजावपणा म्हणून गौरवग्रंथाची निर्मिती होताना दिसत आह.े ज्यांचा गौरवग्रंथ काढत असतो त्यांचेही समाजाप्रती काही योगदान नसत.े केव ळ प्रसिद्धीच्या 
लालसेपोटी साहित्यातही आता काहीही पिकायला लागले आह.े  आशा वातावरणातही खडकावर हिरवळ उगवावी, तीनं अनेकांचे मन प्रसन्न करावे, मनाला आनंद द्यावा, अल्हाद वाटावा अगदी तीच 
परिस्थिती धुरंधर:प्रा. गगंाधर अहिरे यांच्या गौरव ग्रंथाच्या बाबतीत दिसून यायला लागत.े

प्रा. डॉ. सतीश मस्के   
संपर्क  क्र. : 9423397484

आरक्षण 

साजणाची आण... 

बहुसंख्येने आम्ही शेतकरी  
शेतीची लावली तुम्ही वाट  

बापाने घेतला गळफास म्हणून  
शोधतो आम्ही नवी पहाट  
रात्रंदिवस अभ्यास करून  
मिळवला पहिला नंबर  

आरक्षणाने केला सत्त्यानाश 
इंजिनियरिंगला डोनेशन बंपर 
नव्वद टक्केवाला चपराशी 

पंचेचाळीसवाला साहेब झाला  
रात्रंदिन मेहनत करून  

उपयोग आमचा काय झाला?  
वीस एकराचा मालक  

नवरदेव पस्तीसचा झाला  
लग्न जमेना मुलाचे म्हणून  

बाप विष पिऊन मेला  
बैल ओढतोयं नांगर  
घास खातोय घोडा  

आरक्षणाच्या नादापाई  
झेंडूला म्हणताय केवडा  

मराठ्यांच्या जीवावर  
राजकारण केले जोमात  

पिढ्यान् पिढ्यांची सोय करून  
मराठ्यांना लोटलं कोमात  
भूल थापा खूप झाल्या   
पाहू नका आता अंत  

लाव्हारस बाहेर पडल्यावर  
तुमचं जगणं होईल अशांत 

जो धावेल तोच जेवेल  
लढेल त्याचे होईल रक्षण  
समान संधी मिळत नाही  

म्हणून तर मागतोय आरक्षण.. 
म्हणून तर मागतोय आरक्षण.. 

कवी -ज्ञानेश्वर माऊली तासकर 
रुई ता.निफाड

भासे तुझा गळ्यामध्ये 
हात ही गुंतला 

झोक्या संगे साजनाचा 
जीव ही टांगला 

झुलूनिया झोक्यामध्ये  
झोकाळ्यल्या पोरी 

स्वप्नातल्या साजनाच्या 
हाती जणु दोरी 

झोक पुढे गेला तसा 
मागे उडे वेणी 

आल्हादला भास त्याचा  
हवेत साजणी 

झेपावला झोका त्याची 
आकाशात धाव 

साजणाच्या भेटी लागी 
आसुसले भाव 

वाऱ्याने हा अंगभर 
भिनला श्रावण  

सखे तुझ्या पदराला 
साजणा ची आण  
 बलराज संघई 
9420015108

सखा पाऊस

  गुरुजी, तुम्ही शिकवलं म्हणून

शिक्षक
सर्व  व्यापी  शिक्षक 
कामे जमतात  सारी 
पडेल ते सगळे करा 
नाही बोलायचे साॅरी 

मोजावी खानेसुमारी 
हिंडत  रहा घरो घरी 
लसीकरण केले  का  
पहात रहा दारो दारी 

बडदास्त  ठेवा  मस्त 
येता शिक्षणाधिकारी 
सज्ज रहा सेवे साठी  
चहा बिस्कुटे न् खारी 

वृक्षारोपण यंदा मोठे 
हातात शोभते  झारी 
इलेक्शन  ड्युटी वरी 
मधेच निघाली स्वारी 

कुटूंबनियोजन किती 
मोजायचीहागणदारी 
कोण जाणे सांगतीलं 
करावी वसुल  उधारी 

सकाळी बनव न्याहरी 
खिचडी पकवा दुपारी 
म्हणू नका नाचा रात्री 
घेऊन झकास  सुपारी  

मुले शिकती आपसूक 
ती स्वावलंबी  बिचारी  
का वाढे नापासप्रमाण 
रे शिक्षका प्रश्न विचारी 
- हेमंत मुसरीफ पुणे

तिचं आणि  त्याचं नातं घट्ट  बांधलेलं होतं 
जसं दळताना खुंटीसंगे  गोल फ़िरतं राहतं जातं..,.. 
तो रिमझीमत गाणं गायचा तिचा हात त्याच्या हाती 

असायचा तो धुंदीत मस्त नाचायचा 
आनंद मात्र तिच्या चेहऱ्यावर दिसायचा... 

वेदनेचा हुंदका डोळ्यातून तिच्या पाझरायचा 
सामावून घ्यायचा तो तिला अन  

हळुवार स्पर्शत गोजरायचा... 
दडी मारून मध्येच तो बसायचा 

अचानक शब्दमाळेत कधीचा घुसायचा  
अनेक जीवांचा सखा पाऊस 

कोसळताना मात्र धो धो हसायचा.... 
ती आठवांच्या हिंदोळ्यावर 

झोके घेत राहायची हदयातील प्रीत फुले 
त्याच्याच पायावर वहायची... 

©रंजना सानप मायणी (सातारा ) 

गुरुजी तुम्ही शिकवलं म्हणून 
आयुष्याचं गणित सुटलं 

बेरजेबरोबर वजाबाकीचंही 
स्थान नेमकं कळून चुकलं.. 

तुम्ही शिकवलं म्हणून समजलं 
समाधानी जीवनाचं सूत्र 
तुम्हीच दिला सर मला 

कर्मण्यवादाचा वैश्विक मंत्र.. 

तुम्ही शिकवलं म्हणून आज 
इतिहासातुन भविष्य घडलं 

भूगोलातील साऱ्याच गोलांचं 
गुपित मला अलगद उमजलं 

तुम्ही शिकविले खेळ सारे 
मैदानी अन बुद्धिबळाचे 

म्हणून आज टिकून खेळतो 
खेळ सारे जीवनाचे.. 

जीवनाच्या या महायुद्धात 
अर्जुन होऊनी उभा आहे 
खेळ जीवनाचा अनोखा 
रोज रोज खेळतो आहे.. 

     - ज्ञानेश्वर गायके, कन्नड 
     मो.९४०३३८४८८९ 

एका जरांगे पाटलाने 
मराठ्यांच्या आरक्षणाचा     

यज्ञकुंड पेटविला... 
आपल्या हक्कासाठी 

हा संघर्ष योद्धा मैदानात  
उतरला... आज नाही तर पुन्हा 

कधी नाही 
मैदानातून माघार आता           

शक्य नाही... 
आरक्षणाच्या मागणीसाठी 

मराठ्यांचा ढाण्या वाघ           
इरेला पेटला.. 

मराठा आरक्षणासाठी         
जीवाचं रान करू 

प्रसंगी मृत्यूला सामोरे                 
जाऊ.. एका इशाऱ्याने सरकारची 

झोप उडाली 
संघर्ष योद्धा जरांगे पाटलासमोर  

सरकारला माघार घ्यावी 
लागली... विकला नाही, 

दबावाला बळी पडला नाही. 
आपल्या भूमिकेवर ठाम राहिला. 
छत्रपती शिवरायांचा खरा मावळा 
संघर्ष योद्धा जरांगे पाटील खरा 
शोभला.... आरक्षणाचा विजय 

आपलाच होणार..  
छत्रपती शिवरायां शेजारी फोटो 

आमच्या जरांगे पाटलांचाच 
दिसणार. 

कवी - रवी दगू सगर 
शिंगवे ता.निफाड

!! संघर्ष योद्धा !!

कधी असतो,कधी नसतो ही 
कधी असतो, कधी नसतो ही 
 तुझ तूला कधी भान नसतं ही    

 बनवलं तू तुझ एक जग  
 हरवलेला असतो नेहमी तू तुझ्या दुनियेत  

एकटाच एकट्याशी बोलत राहतो   
आतल्या आत स्वतःला कोसत राहतो  

बोलका गडी तू  मुका होऊन जातो   
तुझ्या विचारांच्या वादळाशी  
तूच तुझा लढा लढत असतो  

जेव्हा तू खचून जातो  
तुझा तूच स्वतःला सावरुन पुन्हा उठतो   

नाहीच जमलं उठायला   
स्वतःला संपावून कायमचा शांत होतो  

स्वतःच्या जगात  कधी असतो, कधी नसतो ही 
- लक्ष्मण वाल्डे-कन्नड 

दहीहडी...!
गोकूळाष्टमीला आनंदाने 

दहीहंडी खेळतात 
मध्यभागी छान 

उंच हंडी बांधतात 
दही हंडीत असते 
दही अन् लाहया 
पाण्याने भिजते 
गोविंदांची काया 
गोविंदा रचतात 

उंच-उंच थर साऱ्यांचे लक्ष 
फक्त दहीहंडीवरउंच-उंच थर 

कधी खाली कोसळतात 
गोंधळलेले गोविंदा 

पुन्हा-पुन्हा प्रयत्न करतात 
थरांची कसरत 

असते खूप भारी 
मानाचे बक्षिस देई 
गावचे कारभारी 

- अय्युब पठाण लोहगांवकर, 
ता. पैठण. मो. ९७६४३५०३७४.

हसत हसत 
जाईल मी

हसत हसत जाईल मी 
पुन्हा कवितेत येईल मी 

बळीराजाच्या सोबत शिवारी 
गीत मातीचे गाईल मी.. 
सर्जा राजा सोबत रानात 
वारा होऊन राहील मी 

मिरगाची सर येता 
मृदगंध होईल मी.. 

जाणे म्हणजे काय शेवटी 
या देहाला बदलीन मी 

या मातीशी नाळ जन्मोजन्मीची 
सांगा कसा तोडीन मी.. 

माझ्या प्रत्येक शब्दांमधुनी 
या धरेवर राहीन मी 

माझी कविता जगा देऊनी 
हसत हसत जाईन मी... 

- ज्ञानेश्वर गायके.कन्नड 
मो.९४०३३८४८८९

व्यथा बळीराजाची
भोगाळल्या भुईला, फुलश्रमाची वाहतो । काळ्या ढेकळात बळीराजा, हिरव 
सपान पाहतो ।।धृ।। पिळ पोटाला घालून केली खरीपाची पेर । झाली दोन 

महिने, तशी खंडली रे धार ।। पोळलेली पीक, अजून भुईला रांगती । बळीराजा 
तुझं,आज भाकीत सांगती ।। पाहून आभाळी डोळा, आसवानी पानवतो ।।धृ।।

वर्ष येती वर्ष जाती, कधी सरल रे भोग । जीवनावर तुझ्या राजा, नित्य 
संकटाचे ढग ।। ओला-कोरडा दुष्काळ, तुझ्या पाचविला पुंजीला। कधी 
सामना ढेकळाशी, कधी तुडवितो चिखला ।। उन-सावल्याचा खेळ, ढगा 

तुझा रे चालतो ।।धृ।। कोकीळा तुझी आज, बंद झाली रे बोलती। उदास उदास 
आज, तुझा बोलका सांगाती ।। भाकीत सांगून थकली रे, हवामान खाती। 
संकटकाळी कोण, असा कळवळ्याची जाती।। विसरूनी ऋतुबंध, सूर्यदेव 

तळपतो।।धृ।। पोसून साऱ्या जगा, काय केले आम्ही पाप
घाम गाळून पिकवितो, तरी दुसऱ्या हाती माप ।। शेतकरी हिताचं नशीबी नाही 
सरकार। भाव पाडून मालाचे, करी पाठीवर मार।। कवी भावले, लेखणीतून 

न्याय शासनाला मागतो ।। ।।धृ।। काळ्या ढेकळात राजा....
कवी अप्पाराव रावणराव भावले

वसुंधरेचे दास
वसुंधरेचे होऊ दास भरून काढू झाला ऱ्हास
हिरव्यागार वनराईचा फुलवू पुन्हा वसंतमास

डोंगर माथी लावू झाडे खाचा खोदून मुरवू पाणी
मातीचीही धूप थांबवू दशा तिची रे केविलवानी

गाळ काढू तळे नद्यातील करू मोकळा कोंडील श्वास
जंगल प्राणी पितील पाणी हक्क राखीव त्यावर खास

खनिजे काढून केली छिद्रे पोटा फाडून केले विद्रुप
सजवू तिजला पुन्हा नव्याने प्राप्त करून देऊ मुळरूप

उलथा पालथ भुरूपांची डोंगर फोडूनी केले रस्ते
अधिवासाला मुकले श्वापद मरण तयांचे झाले सस्ते

भूतदयेचे भान ठेऊनी अधिवासाला देऊ जागा
जंगल प्राणी माणूस एकच सहृदयाचा अखंड धागा

-भानदुास धोत्रे,                                                                                        
परभणी, 7972625086

मानवधन
पृथ्वीवर या मानवा 
तुझे असे श्रेष्ठ स्थान  
मानवा मानवजन्म 
ईश्वराचे वरदान 
आदितून अनंतात 
अखंड तुझा प्रवास  
जीवन चक्रव्यूहात  
गुणवत्तेचा घे ध्यास 
सद्गुणाची संगत  

व्यक्तीमत्वाचे हे धन 
मानवा कर संचय  
सद्गुणांचा सन्मान  
अंश तुझ्यात ईश्वरी  
नको करू तू अधर्म  
मानवा रे हो माणूस  
माणुसकी हाच धर्म  

मानवधन सदैव  
नव्यापिढीस प्रेरक  
मानवधन अमूर्त  

राष्ट्रोध्दाराचे प्रतिक... 
- सुनिल माथने 

माझ्या मना
तुला का हे कळेना?  अपेक्षेच्या दारी असे तू 

            नको घुटमळू ना..॥  माझ्या मना  का तुजसी ह्या 
वेदना?  सुंदरसा गुलाब फुलतो   तो काट्यावरीच ना..॥ 

 माझ्या मना  का रे हा अशांतपणा? 
         शांतशा धरेच्या उदरी ही ज्वालामुखी आहेच ना..॥ 
माझ्या मना  का तुज हे समजेना? समाज ना बदलणार 
कधी  तू स्वतःची बदल ना..॥  माझ्या मना आता जरासे 
तू ऐकना?  आभासी दुनीये पासुनी या  दुर थोडे तू जा 

ना..॥ माझ्या मना  का करसी वल्गना? 
            हव्यासापोटी दु:ख आहे  समाधानी रहाना..॥ 

 माझ्या मना माया मोह हा सोडना   सद्गुरु वाचोनी दुजा 
जगी  तुझा कोणी असेची ना..॥ 
           ©® हेम:ज्योती, लातूर

साक्षर भारत
शिक्षणाची गंगा  

आली आपल्या दारी 
चला सर्व शाळेला 

राहू नका घरी 

अज्ञानाच्या अंधारात 
पेटवूया ज्ञानाच्या ज्योती 

रोज शाळेला जावूनी  
पाटी पेन्सिल घ्या हाती 

सांगून गेले गाडगेबाबा 
ज्ञान म्हणजे तिसरा डोळा  

धन अक्षराचे मोठे 
राहू नये कुणी खुळा 

ज्ञानाची कास धरता 
प्रगतीचे उघडतिल दारे 
देश साक्षर करण्यासाठी  

आपण झटूया सारे 

साक्षरतेची मशाल घेवूनी 
अज्ञानाला आता तुडवूया  
बीज पेरूनी शिक्षणाचे 
साक्षर भारत घडवूया 

 रवींद्र व्ही. चालीकवार 
जि.यवतमाळ 

    मो.9011559106 

सर्ज्या राज्या
सालभर राब राब राबतो 
नंदी तू करितो चाकरी 
तुझ्या मूळ धनी खाई 
सुखाची भाजी भाकरी 
सण पोळ्याचा हा येता 

तूला नवा कसरा , वेसण 
घुंगळमाळ वाजे खळखळ 

रंगाने माखे तुझं रे अंग 
एका दिवसात नंदी तुझा 

कसा होऊ रे उतराई 
कष्ट तुझे मोठे भारी 

शेतीचा भार तुझ्या डोई 
सण पोळ्याच्या या दिनी 

मनोभावे करितो तुझी पूजा 
शिंग्यावर डोले फुग्यांचा साज 
जगी शोभतो रे तू सर्ज्या राज्या 

संदिप वाकडे पाटिल  
9284212556

आधुनिक केसरी  

मराठा आरक्षणाचा मुद्दा निकाली निघत आह ेअसे बऱ्याच लोकांना वाटण आह.े मुळात मराठा आरक्षणाचा मुद्दा हा कुणबी प्रमाणपत्र देऊन मुळीच निकाली निघत नाही. मराठा कुणबी ह ेएकच आहते. अनेक 
मराठा बांधवाना कुणबी नावाखाली ओबिसीचे प्रमाणपत्र अगोदरच मिळालेले आहते आणि त्यांनी ओबीसी प्रवर्गातनु फायदे देखील घेतले आहते. परंत ूआरक्षण ह ेविशिष्ट जातीलाच आह,े आरक्षण घेणे म्हणून 
हीन माणसिकता असे विचार डोक्यात असल्याने मराठा कुणबी समाजाने आरक्षण, संविधान यावर कधीच ठोस भुमिका घेतली नाही. ज्या मराठा कुणबी लोकांनी संविधान व आरक्षण आरक्षण यांचे समर्थन 
केले त्यांना परुोगामी म्हणून लोकांनी वैचारिक वाळीत टाकले.

आधुनिक केसरी  

मराठा आरक्षणाचा मुद्दा जेव्हा समोर येतो तेव्हा वंचित बहुजन आघाडीचे सर्वेसर्वा अॅड. प्रकाश ऊर्फ  बाळासाहबे आंबेडकर ह ेत्यांची भूमिका अगदी स्पष्ट शब्दांत मांडत असतात. गरीब मराठयांच्या विरोधात 
श्रीमंत मराठा आह.े ह ेत ेवारंवार सांगत आलेले आहते.प्रकाश आंबेडकरांचा हा मुद्दा अनेक मराठा बांधवांना पटणारा असून प्रकाश आंबेडकर यांच्या भूमिकेचे स्वागत करणारे व त्यांच्या विचारांना समर्थन 
करणारे अनेक मराठा बांधव स्वतःचे मत व्यक्त करत असतात. जालन्यातील आंदोलनकर्ते मनोज जरांग ेयांनी सुद्धा एका वृत्त वाहिनीला बोलताना प्रकाश आंबेडकर मांडत असलेल्या भूमिकेला सहमती 
दर्शविली. मनोज जरांग ेयांनी त्यांच्या भूमिकेचे कौतकुच केले. जालन्यातील लाठी चार्ज प्रकरणी सर्वच पक्षाचे नेत ेमंडळी आंदोलकांना भेटण्यासाठी येत होत.े 

आरक्षणाचा मुद्दा येथेच संपत नाही...

गरीब मराठ्यांच्या विरोधात प्रस्थापित, श्रीमंत मराठा ? 

 मागास लोकांनाच आरक्षणाची गरज आहे व 
आम्ही मागास नाही म्हणून काही मराठा लोकांनी 
स्वतः ला कुणबी न संबोधता प्रत्येक ठिकाणी 
मराठा शब्द वापरला. परिणामी त्यांनी कुणबी 
लिहले ते ओबिसी मध्ये मोडले गेले, ज्यांनी मराठा 
लावला ते सर्वसाधारण प्रवर्गात राहीले. ज्या 
मराठा कुणबी लोकांनी आरक्षणाचा लाभ घेतला 
त्यांनी आपल्याच बांधवांना आरक्षणाविषयी व 
कुणबी लिहण्याविषयी माहिती देणे आवश्यक होते. 
परंतु वास्तविक परिस्थिती अशी होती की ज्या 
मराठा कुणबी लोकांनी ओबिसी आरक्षणाचा लाभ 
घेतला त्या लोकांनी आरक्षणांबद्दल एकही शब्द 
बोलला नाही. कारण त्यांच्या डोक्यात कदाचित 
असे विचार असतील की आरक्षण हे बोधीसत्व 
डॉक्टर बाबासाहेब आंबेडकर यांनी संविधानाच्या 
माध्यमातून दिले. आरक्षणाचा प्रचार केला तर 
कदाचित बोधिसत्व डॉक्टर बाबासाहेब आंबेडकर 
व संविधानाचे गुणगान गावे लागेल. कारण मनुच्या 
पिलावळींनी आरक्षण आणि  संधिधान लोकांपर्यंत 
पोहचुच दिले नाही. हजारो हिंदुत्ववादी संघटना 
आहेत परंतु एकाही हिंदुत्ववादी संघटनेचे कुणबी 
मराठा यांच्या सह सर्व भारतीयांना समान हक्क 
अधिकार दिले यावर कधीच प्रबोधन केले नाही, 
आरक्षण बहुतांश हिंदु धर्मातीलच लोकांना लागु 
आहे व त्याचा फायदा सर्वात जास्त हिंदुंनाच 
होतो याबद्दल कोणत्याही हिंदुत्ववादी संघटनांनी 
आरक्षणाचे महत्त्व समजावून सांगितले नाही. उलट 
हिंदुत्ववादी संघटनांनी आरक्षण विरोधी भुमिका 
घेऊन हिंदु धर्मातीलच लोकांना ज्यांना आरक्षण 
मिळते अशाच लोकांना आरक्षण विरोधात उभे केले. 
संविधानावर कधी च हिंदुत्ववादी संघटना बोलत 
नाहीत उलट संविधान बदलायची भाषा करतात. 
महाराष्ट्रात मराठा समाज लोकसंख्येने जास्त असून 
सामाजिक वर्चस्व जास्त आहे. मनुच्या पिलावळींनी 
मराठा समाजालाच अज्ञानात ठेवून आरक्षण व 
संधिधान याबद्दल त्यांच्या डोक्यात तिरस्कार पेरला 
आणि बहुसंख्य मराठा समाज या षडयंत्रात फसला 

गेला. ज्यांनी मराठा समाजा सह प्रत्येक भारतीयांना 
हक्क अधिकार व आरक्षण बहाल केले हेच 
लपवून स्वतः ची सत्ता मजबूत करून महराष्ट्राचे 
व देशाचे शोषण करून स्वतः ची व्यवस्था मजबूत 
करण्याचा प्रयत्न केला त्याच लोकांना महाराष्ट्रात 
व देशात समस्या वाढवायला सुरुवात केली. 
जशा जशा समस्या वाढायला सुरवात झाली तशी 
तशी राजकीय खेळी करून आरक्षणाच्या मुद्यावर 
राजकारण करून सत्तेची पोळी भाजून घेतली. जसे 
मराठा कुणबी एकच असून मराठा वेगळे व कुणबी 
वेगळे दाखवले, धनगरांना अगोदरच आरक्षण 
असुन त्यांना पुन्हा आरक्षणासाठी लढवले गेले.  हे 
असे कृत्य करून केवळ समाजात द्वेष व विषमता 
पसरवून सत्ता विशिष्ट लोकांच्या हातातच असावी 
यासाठी हा सर्व खटाटोप केला. आज हिंदु धर्म 
धोक्यात आहे म्हणून जातीय दंगलीमध्ये मराठा 
तरुणांचा वापर करून त्यांचे भविष्य उध्वस्त करत 
होते. परंतु मराठा हा कुणबीच आहे त्याला ओबिसी 
मध्ये आरक्षण मिळावे यासाठी जेव्हा महाराष्ट्र 
भर लाखोंचे मोर्चे निघतात, सध्या आंदोलन 
तिव्र रुप धारण करते तेव्हा हिंदुत्ववादी संघटना 
समोर येऊन मराठा लोकांना समर्थन करत नाही 
याचा अर्थ हिंदुत्ववादी लोकांचे व मराठा लोकांचे 
हिंदुत्व वेगळे आहे. मराठा लोकांचा हिंदुत्ववादी 
उपयोग करून घेतला जातो परंतू मराठा रस्त्यावर 
असताना हिंदुत्ववादी संघटना रस्त्यावर नसतात 
हे समजून घेतले तरच जागृती होईल. सरकारने 
ने कुणबीचे प्रमाणपत्र देऊ असे जाहीर केले परंतु 
मराठा मुळातच कुणबी आहे त्यांना सरकार कुणबी 
प्रमाणपत्र देऊन त्यांच्या वर उपकार मुळीच करत 
नाही. मराठा लोकांना कुणबीचे प्रमाणपत्र मिळून 
ओबिसी मधून लाभ देण्याची घोषणा केल्यावरही 
एकही मराठा कुणबी समोर येऊन एकही शब्द 
बोलला नाही की मी या अगोदरच याचा लाभ 
घेतला आहे. आरक्षणामुळे मी नोकरी शिक्षण घेऊ 
शकलो असे एकही लाभार्थी बोलुन दाखवत नाही. 
याचाच अर्थ आरक्षणाविषयी आजही गैरसमज 

लोकांच्या मनात आहेत. आरक्षणाच्या लाभार्थी 
जर आरक्षणा विषयी बोलले तर जागृती होईल 
आणि गरजु पर्यंत पोहचवता येईल. म्हणून एक 
गोष्ट लक्षात घेणे खुपच आवश्यक ती म्हणजे 
केवळ ओबीसीचे प्रमाणपत्र मिळाले म्हणून खुश 
होऊ नका. सरकारने ओबीबीचे प्रमाणपत्र दिले 

म्हणजे आरक्षण मिळालाचे असे नाही हे लक्षात 
घेणे अत्यंत आवश्यक आहे. आज ओबिसीचे 
प्रमाणपत्र सर्व मराठा लोकांना मिळेल, म्हणजे 
सर्व मराठा लोक ओबीसी प्रवर्गात येणार. म्हणजे 
ओबीसी प्रवर्गात संख्या वाढणार. संख्या वाढणार 
म्हणजे गर्दी होणार आणि गर्दी झाली तर ती कमी 
करावी लागणार. मग ओबीसी प्रवर्गातील गर्दी कमी 
करण्यासाठी ओबीसीचे घर मोठे करावे लागणार 
अर्थात ओबीसी कोटा वाढवावा लागणार. ओबिसी 
कोटा कधी वाढेल तर ओबीसी ची जनगणना झाली 
तर ओबीसीची लोकसंख्या माहिती होती लोकसंख्या 
माहिती झाली तर त्या प्रमाणात आरक्षण वाढेल. 
म्हणुन ओबीसीची जनगणना होणे अत्यंत आवश्यक 
आहे. असे नाही झाले तर सध्या ओबिसी प्रवर्गात 
असलेले ओबीसी बांधव मराठा लोकांना विरोध 
करून हा वाद कायम राहिल. आतमधले यांना 

आत येऊ देणार नाहीत. परंतु यांच्या कडे आत 
जाण्याची पास असल्याने हे मागे हटणार नाही. वाद 
ओबिसी मध्येच लागेल फायदा कोणाचा होईल हे 
जागरूक लोकांना चांगले कळेल. दुसरा व सर्वात 
महत्वाचा मुद्दा म्हणजे सर्व सार्वजनिक क्षेत्राचे 
खाजगीकरण केले जात आहे. खाजगीकरणामध्ये 

आरक्षण लागु नाही. एकिकडे आरक्षणावर लढवून 
दुसरीकडे खाजगीकरणाच्या माध्यमातून आरक्षणच 
बंद केले गेले. इकडे आरक्षणासाठी किती तरी जिव 
गेले,  किती तरी लोकांवर गुन्हे दाखल झाले आणि 
एवढा संघर्ष केल्या नंतर मुळात असलेले आरक्षण 
सरकार पुन्हा देण्याचे नाटक करत असेल पण 
प्रत्यक्षात अस्तित्वात च नसेल तर संघर्षाचा फायदा 
काय? म्हणुन खाजगीकरण थांबवण्यासाठी खुप 
मोठा लढा उभा करून आरक्षणाला संरक्षण देणे 
आवश्यक आहे. म्हणजे फक्त प्रमाणपत्र मिळाले 
म्हणजे आरक्षण नाही तर ओबीसी ची जनगणना 
करणे आणि खाजगीकरण थांबवने हे खरे आरक्षण 
मिळण्याचे मुख्य संकेत आहेत. नाही तर परिस्थिती 
अशी होईल एका विहिरीतील पाण्याचा वापर 
करण्यासाठी प्रत्येकाला पाण्याची मोटार देईल व 
सरकारी विहिरीवरील पाणी गरजेनुसार घ्या असे 

सांगेल आणि ती विहीर एका खाजगी कंपनीला 
विकुन टाकेल. तेव्हा कंपणीवाला त्या विहीरी 
वरचे पाणी भरू देणार नाही कारण ती खाजगी 
आहे. सरकारला विचारायला गेलो तर सरकार 
म्हणेल तुम्हाला सरकारी विहीरी चे पाणी भरायला 
सांगितले. या गोंधळात सरकारी विहीरीचा लिलाव 
होऊन खाजगी होतील आणि आपण मोटार घेऊन 
घरातच बसु. गरज पडली तर कंपणीच्या नळाने 
पैसे देऊन पाणी घेऊ हिच गत आज देशात होत 
आहे. म्हणून खाजगीकरण विरोधात खुप मोठा 
लढा उभा करणे खूप आवश्यक आहे. संविधान, 
आरक्षण, खाजगीकरण या साठी रस्त्यावर येऊन 
स्पष्ट बोलणे गरजेचे आहे. मराठा समाजानेच नाही 
तर इतरही लोकांनी संविधान घरात आणून वाचले 
असते. बोधिसत्व डॉक्टर बाबासाहेब समजून घेतले 
असते तर आरक्षण आणि हक्क अधिकार याबाबत 
अगोदरच ते जागृत झाले असते. परंतु आजही 
संविधान व बोधिसत्व डॉक्टर बाबासाहेब आंबेडकर 
यांना वाचले नाही म्हणून नसलेल्या समस्या आहेत 
असे भासवले गेले. म्हणून डोक्यातील विषमतेची 
घाण व चुकिची ऐकीव माहिती बाजूला सारुन 
संविधान व डॉक्टर बाबासाहेब आंबेडकर वाचने 
आवश्यक आहे. ज्यांच्या डोक्यात समता बंधुता 
न्याय व स्वातंत्र्य आहे त्याच लोकांना संविधान व 
डॉक्टर बाबासाहेब आंबेडकर हे आपुलकी ने वाचु 
वाटतात. ज्या मराठा लोकांनी वाचायला सुरवात 
केली त्यांना आपण कुणबी ओबिसी असल्याचे 
पुरावे सापडले. ते ईतर कोणालाही मागण्याची गरज 
पडली नाही. आरक्षण अगोदरच घटनेत असून 
सरकारने जाणीव पुर्वक नाकारले. याची जाणीव 
झाली. या संघर्षातुन अजून वाचायची सवय लावली 
नाही व सत्य परिस्थिती समजून घेतली नाही तर 
संविधान व व्यवस्था समजणार नाही. संविधान 
आणि व्यवस्थाच समजली नाही तर समस्या 
सुटणार नाही. म्हणून प्रमाणपत्र मिळाले म्हणून 
आरक्षणाचा मुद्दा येथेच संपत नाही. हे लक्षात घेणे 
आवश्यक आहे.

याच पार्श्वभूमीवर आंदोलकांशी संवाद 
साधण्यासाठी प्रकाश आंबेडकर यांची वाट 
जालन्याकडे येण्यापूर्वीच एका वृत्तवाहिनीने प्रकाश 
आंबेडकरांच्या बाबत आंदोलनकर्ते मनोज जरांगे 
यांना प्रश्न विचारला असता,नेता असावा तर प्रकाश 
आंबेडकर साहेबांसारखा.अशी भावना मनोज जरांगे 
यांनी व्यक्त केली होती.त्यांना जाणीव आहे,ते गोर 
गरीब मराठ्यांच्या लेकरांना आरक्षण मिळावं या 
बाजूचे आहेत.असे त्यांनी प्रकाश आंबेडकर यांच्या 
बद्दल कौतुक तर केलेच शिवाय त्यांनी मांडलेल्या 
आरक्षण भूमिकेला समर्थन सुद्धा केले.आरक्षण 
केवळ स्वतःला मिळावं आणि इतरांना मिळू नये 
असा विचार करणारे ते नाहीत.त्यांच्या भूमिका 
स्पष्ट असतात आणि आरक्षणाच्या बाबतीत त्यांनी 
घेतलेली भूमिका आम्हाला आधीपासून आवडते.
बाळासाहेब आंबेडकर आधीपासून सांगत होते पण 
राज्यकर्ते ऐकून बहिरे झाले होते.आता बाळासाहेब 
आमच्या सोबत आले आहेत.त्यामुळे आम्हाला 
आरक्षण १००% मिळणार! आमच्या खांद्याला 
खांदा लाऊन ते उभे आहेत.असा विश्वास सुद्धा 
मनोज जरांगे यांनी दाखवून देताना सकल मराठा 
समाजाच्या वतीने मी त्यांचं स्वागत करतो.अशा 
शब्दांत प्रकाश आंबेडकर यांच्या बद्दल प्रतिक्रिया 
व्यक्त केली होती.  आंदोलनकर्ते मनोज जरांगे 
यांना जे समजले ते मात्र आजपर्यंत ज्यांनी ज्यांनी 
सत्ता उपभोगली, मराठा समाजाच्या आरक्षणावर 
वर्षानुवर्षे इथले प्रस्थापित राजकारण करत राहिले, 
त्यांना मात्र प्रकाश आंबेडकरांची भूमिका समजून 
घेता आलेली नाही.किंवा त्यांनी समजून घेण्याची 
मानसिकताच ठेवलेली नाही.प्रकाश आंबेडकर हे 
एका राजकीय पक्षाचे प्रमुख जरी असले तरी ते 
एक अभ्यासू वकील आहेत.हे अजिबात विसरता 
येणार नाही.ज्या डॉ.बाबासाहेब आंबेडकरांनी 

भारतीय संविधान लिहिले.अनेक वंचित घटकांना 
व सामाजिक शोषण झालेल्या जातींना आरक्षण 
मिळवून दिले.त्यांचेच वारसदार असलेले त्यांचे 
नातू म्हणून प्रकाश आंबेडकर यांच्या कडे 
पाहिले जाते. ज्या बाबासाहेबांनी न्यायाची भूमिका 
स्वीकारली. तीच न्यायाची भूमिका त्यांचेच नातू 
गरीब मराठ्यांच्या बाबत मांडत आहेत.कायदेशीर 
मार्गाने शक्य असलेल्या अनेक बाबी ते वेळोवेळी 
मांडत आलेले आहेत.राजकारण बाजूला ठेवून प्रश्न 
समजून घेण्याची वैचारिक बुद्धीच महत्वाची आहे.
परंतु कोणताही मुद्दा हा राजकारण केल्याशिवाय,
त्या मुद्द्याला वर्षानुवर्षे खेळवत ठेवण्याची परंपरा 
जोपासल्या शिवाय राजकीय नेते मंडळी,सरकार 
व प्रस्थापित यांना सुद्धा आपण राजकारणी 
असल्याचे वाटत नसेल ही.जनतेच्या समस्येचा 
मुद्दा हा राजकीय बनत असतो.तेव्हा जनतेनेच 
लढण्याच्या भूमिकेतून जाणे गरजेचे आहे.आज 
प्रकाश आंबेडकरांची जी भूमिका आहे ती योग्यच 
वाटते.श्रीमंत मराठा हा कधीच गरीब मराठयांना पुढे 
येऊ देऊ शकत नाही.त्यामुळे गरीब मराठयांच्या 
विरोधात जो प्रस्थापित श्रीमंत मराठा आहे.हे सत्य 
वास्तव वाटते.प्रकाश आंबेडकर मांडत असलेल्या 
या भूमिकांकडे गरीब मराठयांनी दुर्लक्षित करून 
चालणार नाही. प्रकाश आंबेडकरांचे मुद्दे तुम्हाला 
तुमचे स्वतःचे अस्तित्व निर्माण करण्यास सांगत 
आहे. गरीब मराठा आणि प्रस्थापित मराठा 
यांच्यातील जी विषमतेची दरी पाहायला मिळते.
यावर विशेष लक्ष दिल्यास याच विषमतेच्या 
परिस्थितीने गरीब मराठा पाठी मागे पडत चाललेला 
आहे. ही परिस्थिती सुधारता येऊ शकते.इथले 
सरकार आणि प्रस्थापित लोकांना मराठा आरक्षण 
मिळवून देण्याची इच्छा शक्ती नसल्याचे दिसून 
येत आहे. आरक्षण मिळेल तेव्हा मिळेल. परंतु 

सरकार आणि प्रस्थापितांच्या विरोधातच गरीब 
मराठ्यास संघर्ष करावा लागेल. राज्य सरकार, 
केंद्र सरकार आणि न्यायालय यांच्या मध्ये चांगल्या 
व सकारात्मक समन्वयातून हे प्रकरण कायदेशीर 
मार्गाने न्याय देणारे ठरणारे आहे.परंतु मराठा 

आरक्षणासोबतच ओबीसी आरक्षणाची चर्चा मुद्दाम 
घडवून आणली जात आहे.मराठा आरक्षणाचा 
मुद्दा भरकटवला जातोय.मराठा आणि ओबीसी 
वर्गामध्ये ठिणगी पेटवून अशांतता मय वातावरण 
तयार केले जात आहे. हे सर्व घडत असताना जे 
मराठा समाजाचे नेते आहेत.आमदार खासदार 
आहेत.ते मात्र त्यांच्या भूमिका मांडण्या व्यतिरिक्त 
कोणताही संघर्ष करताना आढळून येत नाहीत. 
मराठ्यांच्या विरोधात ना ओबीसी, ना एससी, ना 
एसटी,ना एन टी आहे.तर खुद्द प्रस्थापित असलेला 
काही श्रीमंत मराठाच गरीब मराठ्याला पुढे 
जाण्याची संधी मिळवून देत नाही.नुसते आंदोलन, 
चर्चा, समित्या, सरकारी आदेश, न्यायालयीन 

प्रक्रिया यांवरच मराठा आरक्षण थांबवून ठेवलेले 
आहे.आरक्षण मिळणारी अंमलबजावणी सत्यात 
उतरविण्यासाठी कृतीशीलपणे निर्णय येणे अपेक्षित 
आहे. मराठा आरक्षणा बाबत प्रत्येक वेळी हे 
असेच घडत आलेले आहे. काही दिवसांवरच 

लोकसभा आणि विधानसभेच्या निवडणूका 
आल्याने मराठा आरक्षणाचा मुद्दा हिकडून तिकडे 
म्हणजे सरकार आणि कोर्ट यांच्या मध्येच अडकून 
ठेवला जाण्याची शक्यता नाकारता येत नाही.गरीब 
मराठयांच्या विरोधात प्रस्थापित मराठा असल्याचे 
अनेकांना मान्य होत असल्यानेच कदाचित इथला 
प्रस्थापित मराठा प्रकाश आंबेडकर यांच्या वैचारिक 
बोलण्याकडे दुर्लक्ष करत असतील.परंतु मराठा 
आरक्षणाच्या समस्येचे निराकरण करणारा विचार 
सुद्धा प्रकाश आंबेडकर वारंवार देत असून सुध्दा 
यांकडे कानाडोळा करण्याचा प्रयत्न पूर्वीच्या 
आणि आताच्या सरकारकडून  सुद्धा होत आहे.हा 
कानाडोळा गरीब मराठ्यांनी करून चालणार नाही.

प्रकाश आंबेडकरांच्या भूमिका सत्यात उतरविण्याचा 
प्रयत्न सरकारने केला असता तर गरिब मराठा 
आरक्षणाचा लाभ घेताना दिसला असता.गरीब 
मराठ्यांची वाताहत होण्यास जितकी राजकिय 
परिस्थिती जबाबदार आहे. तेवढाच श्रीमंत मराठा 
व प्रस्थापित असलेला मराठा सुद्धा आहे. हे वास्तव 
गरिब मराठ्यास स्वीकारावे लागेल. गरीब मराठा 
बांधवांची वाट सत्तेच्या दिशेने जाण्यासाठी गरीब 
मराठा लढला पाहिजे.सत्तेत गरीब मराठ्यांचा टक्का 
वाढला पाहिजे.या पोरांचा सत्तेत किती प्रमाणात 
वाटा दिसतो.तर काहीच दिसत नाही.राजकारणात 
मराठा समाजाचे नेतृत्व सर्वच पक्षातून दिसून येते. 
परंतु सत्तेच्या दारात किती गरिब मराठा असतो. 
सत्तेचे पंचपक्वान्न हे कायम मराठा समाजातील 
प्रस्थापित असलेले व श्रीमंत मराठे आजवर चाखत 
आलेले आहेत.परंतु यांपासून गरिब मराठ्यास कोसो 
दूर ठेवण्यात आलेले आहे. कोणताही समाज घ्या. 
समाज हा समाजच असतो.समाजाच्या व्यथा, दुःख, 
समस्या मांडणे किंवा त्या सोडविणे हे समाजातील 
प्रतिष्ठित व पुढारपण घेऊन समाजात मिरवणाऱ्या 
व्यक्तींची महत्वपूर्ण जबाबदारी असते. परंतु ही 
जबाबदारी प्रामाणिकपणे व तळमळतेने न पेलल्यास 
समाजातीलच गरिब घटकांना विपरीत परिणामांना 
सामोरे जावे लागते.अगदी तीच परिस्थिती गरीब 
मराठा समाजाची झालेली आहे.मराठा समाजाच्या 
बाबतीत मराठा आरक्षणाचा मुद्दा अत्यंत कळीचा 
व संवेदनशील असा बनलेला आहे.सुधारलेल्या व 
प्रस्थापित मराठ्यांना आरक्षणाची गरज नाही.परंतु 
गरीब मराठा मुख्य प्रवाहात येणे आवश्यक बनलेले 
आहे.परंतु आरक्षणाचा मुद्दा राजकारण्यांसाठी 
स्वार्थाचे राजकीय गणित साध्य करण्यासाठी 
उपयुक्त ठरलेला आहे. मराठ्यांना आरक्षण मिळोत 
किंवा नाही मिळोत क्रमश :

सुशील गायकवाड               
संपर्क  क्र. :  9309474068

इनोव्हेरा करिअर अकॅडमी -एक शैक्षणिक चळवळ
आधुनिक केसरी 

शिक्षण ह ेवाघिणीचे दधू आह,ेजो पईेल तो गरुगरूल्या शिवाय राहणार नाही हा शैक्षणिक विचार देणारे डॉ.बाबासाहबे आंबेडकर ह ेत्यांच्या अभ्यासाच्या जोरावर ज्ञानाचे प्रतीक बनले.शिक्षण ह ेखूप 
महत्वाचे असून त्या शिक्षणाला अभ्यासाची जोड असणे आवश्यक असत.ेयाचे महत्त्व ओळखूनच अभ्यासातनू अधिकारी घडवून आणण्याच्या दृष्टीने व शैक्षणिक चळवळ गतिमान करण्यासाठी 

लोणंदच्या करिअर अकॅडमी कडून पाऊल टाकले जात आह.ेमहात्मा फूले यांच्या प्रेरणेतनूच गले्या वर्षी म्हणजे १० सप्टेंबर २०२२ रोजी लोणंद ता.खंडाळा येथे इनोव्हेरा करिअर अकॅडमी सुरू करून 
करण्यात आली. यातनूच अभ्यास करण्यासाठी अभ्यासिका उपलब्ध करून देण्यात आलेली आह.े 

इनोव्हेरा करिअर अकॅडमीचे उद्घाटन करताना 
शैक्षणिक क्षेत्रासह राजकिय व सामाजिक क्षेत्रातील 
मान्यवरांनी हजेरी लावली होती.लोणंद सारख्या 
शहरात भव्य स्वरूपाची अभ्यासिका उपलब्ध 
करून दिल्याबद्दल कौतुक ही करण्यात आले 
होते.आपण आपल्या जीवनात जे काही कमवत 
असतो.मिळवित असतो.यातूनच आपल्या समाज 
घटकातील बांधवांसाठी व समाजातून आलेल्या 
व अभ्यास करू इच्छिणाऱ्या विद्यार्थ्याला अभ्यास 
करण्याच एक चांगलं माध्यम उभं राहावे.यासाठी 
ना नफा ना तोटा ही संकल्पना अंमलात आणून 
इनोव्हेरा करिअर अकॅडमीचे  संचालक प्रवीण 
बनकर,गिरीश बनकर,किरण जाधव,अनिल कोकरे, 
शुभम नेवसे, किरण गोरे,प्रशांत ढावरे आदी झटत 
आहेत.या कार्यातून शैक्षणिक चळवळ गतिमान तर 
होतच आहे.शिवाय शिक्षणा सारख्या पवित्र कार्यास 
अनुसरून कार्य करण्याची संधी मिळत असल्याने 
समाधान लाभत असल्याचे संचालक म्हणत 
असतात.खंडाळा तालुक्यातील मोठी अभ्यासिका 
म्हणून या इनोव्हेरा करिअर अकॅडमी कडे पाहिले 

जाते.आज ह्या इनोव्हेरा करिअर अकॅडमीस १ 
वर्ष पूर्ण होत असले तरी शैक्षणिक क्षेत्रात अजून 
खूप काही चांगले कार्य करण्याचा मानस इनोव्हेरा 
करिअर अकॅडमीचा आहे.अनेक गरजू विद्यार्थ्यांना 
अभ्यास करण्याची सुवर्णसंधी ही अकॅडमी करुन 

देत असून पुढे पुढे मार्गक्रमण करत चाललेली 
इनोव्हेरा करिअर अकॅडमी अनेकांना मार्गदर्शकाच्या 
भूमिकेतून मार्गदर्शन करणारी ठरणार आहे.
अभ्यासाच्या दृष्टीने नव नवीन संकल्पना 
अस्तित्वात आणण्याचा प्रयत्न केला जाणार आहे.

एक सामाजिक बांधिलकी जपत विद्यार्थ्यांसाठी 
शैक्षणिक दृष्टीने व स्पर्धा परीक्षेचा अभ्यास 
करणाऱ्या विद्यार्थ्यांच्या दृष्टीने ध्येय धोरणे 
अंमलात आणली जात आहेत.लोणंद शहरातील 
ही इनोव्हेरा करिअर अकॅडमी महत्वाची बनलेली 

आहे.एक शैक्षणिक चळवळ राबविण्याचे कार्यच 
इनोव्हेरा करिअर अकॅडमी राबवित आहे.यशस्वी 
झालेल्या अनेक गुणवंत विद्यार्थ्यांचा सन्मान सुद्धा 
इथे केला जात असतो.मार्गदर्शन करण्यासाठी तज्ञ 
लोकांना बोलविले जाते.काही महिन्यापूर्वीच मुंबई 
पोलीस भरतीत यशस्वीरित्या यश संपादन केलेल्या 
गुणवंतांचा सन्मान सोहळा घेण्यात आला होता.असे 
सन्मान सोहळे खऱ्या अर्थाने संघर्षाची यशोगाथा 
सांगत असतात आणि यातूनच खऱ्या अर्थाने 
अनेकांना प्रेरणा मिळत असते.ही प्रेरणा देण्याचे 
काम सुद्धा इनोव्हेरा करिअर अकॅडमी करत आहे.
अभ्यासाची जिद्द आणि चिकाटी मिळवून देण्यासाठी 
इनोव्हेरा करिअर अकॅडमी कायम प्रयत्नशील आहे.
ज्या ज्या महामानवांनी शैक्षणिक चळवळी गतिमान 
केल्या.गोर गरिबांच्या शिक्षणा साठी संघर्ष केला.
त्यांना ज्ञान मिळवुन दिले.शिक्षणा सारख्या पवित्र  
ज्ञानाचा वृक्ष फुलविला...त्या वृक्षाचेच एक फुल 
बनून इनोव्हेरा करिअर अकॅडमीच्या माध्यमातून ही 
शैक्षणिक चळवळ पुढे पुढे घेऊन जाणार असल्याचा 
विश्वास संचालकांकडून व्यक्त करण्यात येत आहे.

सुशील गायकवाड               
संपर्क  क्र. :  9309474068

आधुनिक केसरी न्यूज 

चिंचोली लिंबाजी : कला व विज्ञान 
महाविद्यालय, चिंचोली लिंबाजी येथील गृहविज्ञान 
विभागातर्गंत राष्ट्रीय पोषण सप्ताह निमित्त 
भरडधान्य ओळख स्पर्धा आयोजित करण्यात 
आली होती. अध्यक्ष महाविद्यालयाचे प्राचार्य 
डॉ. दिनकर टकले यांनीही अध्यक्षीय समारोपात 
पूर्वीच्या काळातील आहार आणि आधुनिक 
काळातील आहार विषयी माहिती सांगितली. 
अयोग्य आहारामुळे लठ्ठपणा व मधुमेहासारखे 
विकार वाढले आहेत.असे प्रतिपादन केले. 
भरडधान्य ओळख स्पर्धेसाठी महाविद्यालयातील 
30 विद्यार्थ्यांनी सहभाग घेतला होता. स्पर्धेत 
डोळ्यावर पट्टी बांधून एक मिनिटात पाच 
भरडधान्य ओळखावे असे स्पर्धेचे स्वरूप होते. 
यामध्ये नाचणी, बाजरी, राळे, ज्वारी, भगर ही 
धान्ये ठेवण्यात आली होती. (कमीत कमी वेळेत 
पाचही धान्ये स्पर्शाने ओळखणे) या स्पर्धेत प्रथम 
क्रमांक कु.दामिनी दिलिप गायकवाड, द्वितीय 

क्रमांक राणी पांडुरंग पवार, तृतीय वर्ष कु. प्रिया 
सुभाष पाचोणे असे क्रमांक पटकावले. स्पर्धेसाठी 
परिक्षक म्हणून डॉ. विक्रमसिंह पवार, डॉ. 
रामेश्वर राऊत हे होते. कार्यक्रमासाठी धनराज 
साबळे, ऋषीकेश पवार, समाधान पवार, किरण 
भुजंग, निकिता कुलकर्णी, मयुरी सुरडकर,सिमा 
गायकवाड, प्रतिभा गायकवाड, पूनम नागोडे, 
निकिता सहाने योगिता नागोडे, कविता गिरी, 

मनिषा गिरी, जयश्री नागोडे, किरण सोनवणे, 
भक्ति आढाव, कार्तिकी सपकाळ, सायली बिलंगे, 
प्रियंका राजरवाल, दिशा सोंळूके,ऋषीकेश 
पवारभारती ताटू, संध्या बावस्कर इत्यादी 
विद्यार्थ्यांनी सहभाग घेतला होता. प्रा.प्र तिभा 
आघार्डे यांनी सुत्रसंचालन केले. यावेळी 
महाविद्यालयाचे सर्व प्राध्यापक व कर्मचारी 
उपस्थित होते.

चिंचोली लिंबाजीत भरडधान्य ओळख स्पर्धेचे आयोजन

आधुनिक केसरी न्यूज 

सोयगाव : तालुक्यातील फर्दापूर येथे 
फर्दापूर हद्दीत त्यांचे कडुन चोरीचा 
मुद्देमाल जप्त करण्यात आला. पोलीस 
अधिक्षक मनिष कलवानिया यांनी 
जिल्हयातील चोरी करणा-याचा चोरट्यांचा 
शोध घेवून त्यांना जेरबंद करण्याबाबत 
सुचना सर्व प्रभारी अधिकारी यांना दिल्या 
आहेत. यावरुन सिल्लोड उपविभागिय 
पोलीस अधिकारी डॉ. दिनेश कुमार कोल्हे 
साहेब यांनी अशा गुन्हयांचा जलद गतीने 
तपास करण्याबाबत मार्गदर्शन करुन गुन्हे 
उघडकिस आणुन अशा घटनांना आळा 
बसणे कामी मार्गदर्शन केले. फर्दापुर 
पोलीस स्टेशन गुन्हा रजिस्टर नंबर 
134/2023 भादवि कलम 379 प्रमाणे 
फिर्यादी नामे करंजीतसिंग चंचलसिंग 
भटटल वय 47 वर्षे व्यवसाय न्यु के. एस. 
ट्रान्सपोर्ट राजबिंदा इस्टेट शहानुरवाडी जि. 
औरंगाबाद यांनी दिनांक 05/09/2023 
रोजी त्यांचे मालकीचे ब्रिस्टॉन कंपणीचे 
ट्रकचे दोन टायर व डिक्स असे एकुन 
72000/- रुपये चा मुददेमाल अज्ञात 
आरोपीतांनी चोरी केल्याबाबत फिर्याद 

दिलेली होती त्यानंतर फर्दापुर पोलीस 
स्टेशनचे पोलीस सहाय्यक पोलीस 
निरीक्षक भरत मोरे हे त्यांचे तपास 
पथकासह फर्दापूर शिवारातील धनवट 
फाटयावर व गांवामध्ये तसेच राजकुवर 
महाविदयाल च्या समोर ज्याठिकाणी 
चोरी झालेली होती त्याठिकाणी पोहोचले 
त्यानंतर त्यांनी तपासाची चक्रे तात्काळ 

फिरवुन ट्रक क्र.एम.एच.26 एडी 
3144 वरील ड्रायव्हर नामे अर्जुन 
पिता गौरीशंकर प्रसाद वय 35 वर्षे रा. 
थमणपुरा तालुका बासडी जि. बलिया 
राज्य उत्तरप्रदेश व क्लिनर नामे सुशिल 
पिता शिवविलास प्रसाद वय 23 वर्षे रा. 
हल्दी पोस्ट अलमपुर जिल्हा बलिया राज्य 
उत्तरप्रदेश यांना ताब्यात घेवुन चौकशी 

केली असता त्यांनीच सदर ची चोरी 
केली आहे असे चौकशी मध्ये निष्पन्न 
झाल्यानंतर सदरचा मुददेमाल कोठे 
आहे यासाठी आम्ही सदर आरोपीतांला 
विचारले असता फर्दापुर गांवामधील 
टायरचे पंक्चर काढणारा इसम नाम 
मोहम्मद अजमल शेख वय 22 वर्षे रा. 
ह. मु. फर्दापुर मुळ रा. मुपो मगदुमपुर 
कुदरिया जि.मज्जफरपुर राज्य बिहार 
यांने घेतलेले आहे असे समजल्यानंतर 
त्यास पण सदर च्या गुन्हयामध्ये अटक 
करुन 03 दिवसांचा पिसीआर घेतलेला 
असुन पोलीस कस्टडी रिमांडमध्ये त्यांचे 
कडुन 52000/- रुपये किंमतीचे ब्रिसटॉन 
कंपणीचे दोन टायर व 20000/- रुपये 
किंमतीचे दोन लोखंडी डिक्स असा एकुन 
72000/- रुपये किंमतीचा मुददेमाल 
100 टक्के रिकवर केलेला आहे. सदर 
ची कार्यवाही पोलीसांनी 48 तासांच्या 
आत करण्यात आली आहे सपोनि भरत 
मोरे यांच्या मार्गदर्शनाखाली, पोना निलेश 
लोखंडे, पोकॉ. योगेश कोळी, पो.कॉ.
प्रकाश कोळी, भरत कोळी, सतिश 
हिवाळे, प्रदिप बेदरकर, जगदिश सोनवणे, 
आनंद पगारे यांनी मिळुन केलेली आहे.

पोलीसांनी ट्रकचे टायर व डिक्स 
चोरणाऱ्या चोरट्यांना केले जेरबंद

सपोनि भरत मोरे यांची धडाकेबाज कारवाई

आधुनिक केसरी न्यूज 

लोणंद : ता.खंडाळा येथील इनोव्हेरा करिअर अकॅडमीचा प्रथम वर्धापनदिन 
दिनांक १० सप्टेंबर 
रोजी सकाळी १० 
वाजता संपन्न होत 
असून विविध क्षेत्रातील 
मान्यवर मंडळी 
उपस्थित राहणार आहेत.
या  कार्यक्रमासाठी 
लोणंद नगरपंचायतीच्या 
नगराध्यक्षा सीमा 
खरात, उपनगराध्यक्ष 
रवींद्र क्षीरसागर, 
उपजिल्हाधिकारी 

विकास व्यवहारे, सपोनि सुशिल भोसले, सपोनि विशाल वायकर, मुख्याधिकारी 
दत्तात्रय गायकवाड, सपोनि हर्षद गालिंदे, सातारा जिल्हा परिषदेचे माजी 
समाजकल्याण सभापती आनंदराव शेळके पाटील,सुवर्णगाथा प्रतिष्ठानचे अध्यक्ष 
डॉ.नितीन सावंत, कृषी उत्पन्न बाजार समितीचे सभापती सुनील शेळके पाटील, 
पोलीस उपनिरीक्षक सचिन कोकरे, इनरव्हील क्लबच्या अध्यक्षा दर्शना रावळ, 
डॉ.सुधीर धायगुडे, रोटरी क्लबचे अध्यक्ष पंढरीनाथ चव्हाण आदींची प्रमुख 
उपस्थिती असणार आहे. डॉ.बाबासाहेब आंबेडकर यांचा विचार आणि महात्मा 
फुले यांची प्रेरणा घेऊन ही अभ्यासिका सुरू झाली असल्याचे इनोव्हेरा करिअर 
अकॅडमीचे संचालक प्रवीण बनकर, गिरीश बनकर,किरण जाधव, अनिल 
कोकरे, शुभम नेवसे, किरण गोरे, प्रशांत ढावरे यांनी म्हटले. ज्या समाजात 
जन्माला आलो. त्या समाजाचा उद्धार करणे हे आपले आद्यकर्तव्य आहे.
बाबासाहेबांच्या या विचाराची मशाल हाती घेऊन व राष्ट्रपिता महात्मा  ज्योतिबा 
फुले यांच्या प्रेरणेतून अभ्यासिका एक शिक्षण चळवळ म्हणून लोणंद शहरात 
इनोव्हेरा करिअर अकॅडमी व अभ्यासिका काम करत आहे. च अभ्यासिकेचा 
प्रथम दिन वर्धापन दिन या निमित्ताने यशस्वी अधिकाऱ्यांकडून मार्गदर्शन 
करण्यात येणार आहे. पहिला मजला,इनामदार प्राईड शास्त्री चौक, लोणंद येथे 
कार्यक्रम संपन्न होत असून विद्यार्थी व पालकांनी कार्यक्रमास उपस्थित राहण्याचे 
आवाहन संचालकांकडून करण्यात आलेले आहे.

इनोव्हेरा करिअर अकॅडमीच्या 
वर्धापन दिनी मार्गदर्शन कार्यक्रम

आधुनिक केसरी न्यूज 

बाजार सावंगी : खुलताबाद तालुक्यातील बाजार सावंगी येथे राष्ट्रवादी युवक काँग्रेसच्या संपर्क 
कार्यालयांचे उद्घाटन पदवीधर मतदार संघाचे आमदार सतिष भाऊ चव्हाण पाटील यांच्या हस्ते करण्यात 
आले. यावेळी माजी सरपंच भिमराव नलावडे, उपसरपंच कारभारी नलावडे,युराकाॅंचे तालुकाध्यक्ष 
अजिनाथ साळुंके, प्रकाश आबा, कचरु आघाडे, विनोद साळुंके, गुलाब आघाडे, भगवान सुराशे, दिलीप 
बनसोड, छत्रपती बोरसे, बाबासाहेब बोरसे, रवि आघाडे,प्रविण साळुंके, कारभारी बनसोड, सखाहरी 
बनसोड, आसाराम गोरे, अजिनाथ बनसोड, अंबादास आघाडे, गंगाधर साळुंके, बाबासाहेब गायकवाड            
यांच्या सह मोठ्या संख्येने कार्यकर्ते नागरिक उपस्थित होते.

राष्ट्रवादीच्या कार्यालयाचे उद्घाटन 

लैंगिक समस्या निदान व उपचार

शीघ्रपतन : पुरुषांमध्ये सर्वसामान्य पद्धतीने आढळणाऱ्या समस्यांपैकी ही आणखी एक कॉमन समस्या. 
प्रक्रिया पूर्ण होण्याआधी किंवा प्रक्रिया सुरू करण्यापूर्वीच 
वीर्यपतन होणे म्हणजे शीघ्रपतन. यामध्ये त्या व्यक्तीचे 
पतनावर नियंत्रण रहात नाही. 
या समस्येमागे प्रामुख्याने कौटुंबिक ताणतणाव, 
संबंधांमध्ये खूप अवधी लागणे, मूत्रमार्गाचे संसर्ग, 
प्रोस्टेट ग्रंथीचे विकार अशी ढोबळ कारणे सांगता 
येतात. शीघ्रपतनामुळे येणारे नैराश्य ही सुद्धा एक 
मोठी समस्या बनली आहे. आणि शीघ्रपतनासारख्या 
समस्येवर शंभर टक्के उपाय आहेत. मात्र त्यासाठी अशी 
समस्या असलेल्या रुग्णांनी पुढे येणे आणि योग्य अशा 

सेक्सॉलॉजिस्टला भेटून त्यांचे मार्गदर्शन घेणे आवश्यक आहे. हस्तमैथुन : पुरुष आणि स्त्री या दोघांमध्येही 
हस्तमैथुन हा प्रकार असतो. मात्र तुलनेने पुरुषांमध्ये हे प्रमाण आधिक आढळून येते. हस्तमैथुनाबाबात 
समाजामध्ये खूप अज्ञान आहे, गैरसमजुती आहेत. हस्तमैथुनाचे परिणाम, दुष्परिणाम याविषयीसुद्धा अनेक 
समज-गैरसमज आहेत. वयात आल्यानंतर उत्तेजना निर्माण होते आणि ती शमविण्यासाठीच हा एक मार्ग 
आहे. मानसिक तणावातून दिलासा, स्वतःच्या शरीराची ओळख, सेक्सचा प्रथमानुभव असे या हस्तमैथुनाचे 
लाभ सांगता येतील. मात्र आपल्या मराठीत जी म्हण आहे, 'अति तिथे माती' ती या हस्तमैथुनाच्या बाबतीत 
अगदी तंतोतंत लागू पडते. अतिहस्तमैथुनामुळे अनेक समस्या उद्भवतात. यामध्ये प्रामुख्याने थकवा येणे, 
जोडीदाराबद्दल निरुत्साह, मूळ क्रियेचे अनाकर्षण, स्वप्नरंजनातच स्वारस्य अशा समस्यांचा समावेश होतो. 
या सगळ्या समस्यांचा थेट परिणाम वैवाहिक जीवनावर झालेला दिसून येतो. 
स्वप्नदोष : पुरुष आणि स्त्री या दोघांमध्येही आढळणारी ही आणखी एक सर्व 
समस्या, झोपेत नकळतपणे वीर्यपतन किंवा स्राव बाहेर येणे म्हणजे 
स्वप्नदोष. कुमारवयातून वयानुरूप प्रौढत्व येण्यास 
सुरुवात होते तेव्हा सामान्यतः हा दोष आढळतो. 
तो बरादेखील होतो. मात्र काही जणांमध्ये तो 
कायमचा राहतो. झोपेत स्वप्नरंजनातून ही 
समस्या उद्भवते. शारीरिक, मानसिक व्याधी 
आणि तणाव यामुळे देखील स्वप्नदोष बळावतो. 

हस्तमैथुनामुळे 
सुद्धा ही समस्या 
उद्भवू शकते. 
अतिहस्तमैथुनामुळे 
शरीरात टेस्टेस्टेरॉन 
या हार्मोनची पातळी वाढून 
अधिक प्रमाणात वीर्य तयार होते. हे 
जास्तीचे प्रमाण स्वप्नदोषातून बाहेर पडते. 
तसेच जननेंद्रीयांचे स्नायू व मज्जातंतू कमकुवत होऊन सूज येते. यामुळे 
वीर्यस्खलनावर नियंत्रण ठेवणारी यंत्रणा कमकुवत होते. आणि परिणामी 
स्वप्नदोष होतो. स्वप्नदोष टाळण्यासाठी अनेक उपाय आहेत. रात्री 
झोपण्याआधी न विसरता मूत्रविसर्जन करणे, ग्रीन टी किंवा साधा चहा घेणे. 
तसेच वैद्यकीय उपायांमध्ये उत्कृष्ट गोळ्या, औषधी, मलम उपलब्ध आहेत. 
मात्र त्याचा वापर योग्य डॉक्टरांच्या सल्ल्यानेच करावा.

आधुनिक केसरी  

नमस्कार! मी डॉ. विजय दहिफळे 'सुखी जीवनाचा मंत्र' या माझ्या पुस्तकावर आधारित 
साप्ताहिक सदरात तुम्हा सर्वांचं अगदी मनापासून स्वागत करतो. गेल्या अनेक दिवसांपासून आपण 

टीव्ही, सोशल मीडिया या माध्यमांमधून भेटत आहोतच, पण आता आपण दर रविवारी दैनिक 
आधुनिक केसरी मधून भेटत राहणार आहोत. माझ्या गेल्या २०-२५ वर्षांच्या कारकीर्दीमध्ये मला 

आलेले अनुभव, मला भेटलेली माणसं, वेगवेगळ्या रूपात समोर येणाऱ्या गंभीर लैंगिक समस्या या 
सर्व गोष्टींचा ऊहापोह मी या सदरातून करणार आहे.

युरोलॉजिस्ट, 
अँड्रॉलॉजिस्ट अँड 

सेक्सॉलॉजिस्ट  
9822326248

डॉ. विजय दहिफळे

सुखी जीवनाचा सुखी जीवनाचा 

मंत्रमंत्र

भाग ७

सर्वपल्ली राधाकृष्णन जयंती निमित्त 
स्वयंशासन दिन उत्साहात साजरा 

आधुनिक केसरी न्यूज 

बाजार सावंगी : महाराजा 
सयाजीराव गायकवाड हायस्कूल 
दरेगाव येथे 5 सप्टेंबर शिक्षक 
दिनाच्या निमित्ताने डॉक्टर 
सर्वपल्ली राधाकृष्णन यांच्या 
जयंती निमित्ताने शाळेत 
स्वयंशासन दिन साजरा करण्यात 
आला शाळेची सुरुवात व 
सर्वच कामकाज विद्यार्थी वर्गाने  
सांभाळले. कार्यक्रमाची सुरुवात 
डॉक्टर सर्वपल्ली राधाकृष्णन 
यांच्या प्रतिमेची पूजन करून  
शाळेचे मुख्याध्यापक प्रकाश 
वेताळ यांनी तसेच स्वयंशासन 
दिनाच्या निमित्ताने विद्यार्थी वर्गातून 
आजच्या शाळेच्या स्वयंशासन 
दिनाच्या मुख्याध्यापिका म्हणून 
काम पाहिलेल्या विद्यार्थिनी 
कुमारी प्रेरणा विष्णू गायकवाड 
यांनी केले. याप्रसंगी मुलांना 
वर्ग अध्यापन करताना आलेले 

अनुभव कथन करताना सहभाग 
नोंदविलेले विद्यार्थीनी कुमारी 
पूजा शंकर गायकवाड, निकिता 
जोशी, स्नेहल सुरेंद्र गायकवाड, 
प्रिया शिवाजी अहेवाड, समीक्षा 
शिवाजी अहेवाड, सायली जगदीश 
गायके, या विद्यार्थिनी भाग घेऊन 
डॉक्टर सर्वपल्ली राधाकृष्णन 
यांच्या विषयी मनोगत व्यक्त 
केली याप्रसंगी शाळेचे शिक्षक 
साळुंखे यांनीही मुलांना मार्गदर्शन 
केले. त्यानंतर कार्यक्रमाचे 
अध्यक्ष शाळेचे मुख्याध्यापक 
प्रकाश वेताळ, यांनी मुलांना 
मार्गदर्शन करताना डॉक्टर 
सर्वपल्ली राधाकृष्णन यांच्या 
त्यांची विद्वत्ता व ज्ञान व ज्ञानाच्या 
बळावर पंडित जवाहरलाल नेहरू 
यांनी राजकारणात  येण्याची 
विनंती करून त्यांच्या विद्वत्तेचा 
आपल्या देशासाठी उपयोग करून 
घेण्याची गळ त्यांना घातली 
व उपराष्ट्रपतीपदापासून ते 

राष्ट्रपती पदापर्यंत ते पोहोचले ते 
केवळ ज्ञान आणि विद्वत्ता यांच्या 
बळावरच. जेव्हा डॉक्टर सर्वपल्ली 
राधाकृष्णन भारताचे राष्ट्रपती 
झाले तेव्हा पाश्चात्य विचारवंत 
रसेल असे म्हणतात हा भारतीय 
विचारवंतांचा मोठा सन्मान 
 आहे.तसेच ते एक शांतीचे दूत 
होते असेही शाळेचे मुख्याध्यापक 
विद्यार्थ्यांना संबोधताना म्हणाले. 
कार्यक्रमाचे सूत्रसंचालन शाळेचे 
शिक्षक शिवाजी पडुळे यांनी केले 
याप्रसंगी शाळेतील शिक्षक यशवंत 
पाटील, रवींद्र पवार, विश्वास 
निळ, मंजुनाथ भवरे, डॉक्टर 
बाळासाहेब निंभोरे, राजू बनसोडे, 
संतोष शिंदे, संजय देवकर, दत्तू 
गायकवाड, भरत काळे, कर्मचारी 
याप्रसंगी हजर होते कार्यक्रमाची 
सांगता शाळेचे शिक्षक किरण 
ताकटे यांनी आभार मानून 
राष्ट्रगीताने कार्यक्रमाची सांगता 
करण्यात आली.

आधुनिक केसरी न्यूज 

निफाड : जालना जिल्ह्यातील अंतरवाली 
सराटी येथील मनोज जरांगे पाटील मराठा 
आरक्षणासाठी गेल्या दहा-बारा दिवसापासून 
आमरण उपोषणास बसलेले आहेत. मात्र 
शासन त्यांच्याकडे अजूनही गांभीर्याने लक्ष देत 
नाहीत ही बाब गंभीर असून त्यांच्या समर्थनार्थ 
नैताळे येथील मराठा शेतकरी वाल्मीक गंगाराम 
बोरगुडे यांनी दिनांक १० सप्टेंबर पासून 
सरणावर अमरण उपोषण करण्याचा निर्णय 
घेतला आहे. याबाबतचे निवेदन निफाड पोलीस 
ठाण्यास देण्यात आले आहे. दरम्यान आज चार 
वाजता सरण रचण्यासाठी लाकूड व गौरी गोळा 
करण्यासाठी गावातील मराठा तरुण घरोघरी 
जाऊन एक एक लाकूड व एक गौरी गोळा 
करणार आहेत. त्यांच्या या इशाऱ्याने प्रशासनाचे 
धाबे दणाणले असून आंदोलकांची मनधरणी 
करण्याचे प्रयत्न सुरू आहेत. 

मनोज जरांगे यांच्या समर्थनार्थ 
सरणावर उपोषणाची तयारी सुरू

● मनोज जरांगे पाटील यांच्या समर्थनार्थ नैताळे येथे सरणावर उपोषण केले जाणार असल्याने नाशिक जिल्ह्यातील 
मराठा तरुणांनी यासाठी आपला पाठिंबा दर्शविण्यासाठी १० सप्टेबर २०२३ रोजी  सकाळी ८-०० वाजता 
नैताळे ग्रामपंचायत समोर उपस्थित रहावे. राजेंद्र बोरगुडे, संचालक, लासलगाव कृषी उत्पन्न बाजार समीती

आधुनिक केसरी न्यूज 

चारठाणा : जालना जिल्ह्यातील अंतरवाली 
सराटी येथील मनोज जरांगे पाटील यांनी 
मराठा आरक्षणासाठी सुरू केलेल्या अमर 
उपोषणास पाठिंबा देण्यासाठी चारठाणा 
विधानसभा मतदारसंघातील येथील रुस्तुम 
देशमुख या एक युवकांनी दि.५सप्टेंबर 
सकाळपासून अमर उपोषण सुरू केले 
आहे ,मात्र उपोषणार्थी युवकाची प्रकृती 
गंभीर बनत चालली आहे शासनाचा मराठा 
आरक्षणासंदर्भात जीआर निघणार नाही 
तोपर्यंत माघार घेणार नाही असा निर्धार 
अमर उपोषणार्थी रुस्तुम देशमुख यांनी केला 

आहे दरम्यान या उपोषणास वाढता पाठिंबा 
मिळत आहे दरम्यान चारठाणा पंचक्रोशीतील 
मराठा बांधवांनी भाजप शासनाचा व  
मुख्यमंत्री मिंदे सरकार यांचा निषेध केला 
मराठा समाजाला जोपर्यंत आरक्षण मिळणार 
नाही तोपर्यंत अमर उपोषण चालूच राहील 
असा इशारा उपोषणार्थी रुस्तम देशमुख यांनी 
दिला होता. 
या उपोषणकर्ता ची शारीरिक परिस्थीती 
विचारात घेऊन या उपोषण ची माघार 
घ्यावी  आपले मराठा समाज बांधवांवर 
अंदोलकावर जो हल्ला याचा  निषेध व्यक्त 
करीत या आपल्या सर्व मागणी शासनाकडे 
पाठविण्यात येईल असे अश्वासन जिंतूर 

तहसीलदार राजेश सरवदे व चारठाणा 
पोलीस ठाण्याचे सहाय्यक पोलीस निरीक्षक 
बालाजी गायकवाड यांनी दिल्यानंतर उपोषण 
कर्ते रुस्तुम देशमुख यास नारळ पाणी पाजुन 
५व्या दिवशी उपोषण बंद करण्यात आले 
आहे. यावेळी  सरपंच नानासाहेब राऊत, 
अनिरुद्ध चव्हाण,नायब तहसीलदार प्रशांत 
राखे,, ईद्रंजीत घाटुळ,तलाठी आर.एन.
गायकवाड,वाजेद कुरेशी,पो.काॅ.पवन राऊत, 
किरण देशमुख, एकनाथ चव्हाण, तहेसीन 
देशमुख, स.मुस्ताक अहेमद पत्रकार, 
ढगे,ज्ञानेश्वर चव्हाण, दत्तराव चव्हाण, 
यांच्यासह सर्व सकल मराठा समाज बांधव 
उपस्थित होते.

अखेर अाश्वासनानंतर उपोषण घेतले मागे 
तहसीलदार व पोलीस प्रशासनाकडून दखल



लक्षवेधी

आधुनिक केसरी 

सबवे..नाव ऐकूनच सुटले ना तोंडाला पाणी ? मग 
करायचे का आज घरच्या घरीच हेल्दी न टेस्टी 
सबवे..चला मग लगेंच .. 
साहित्य :  1 लहान टोमॅटो ,1 सिमला मिरची 
,गाजर , 1काकडी ,कांदा , कोबी यांच्या पातळ 
चकत्या, मेयॉनीज , मिंट मेयोनीज , स्वीट टोमॅटो 
सॉस चिपोतले सॉस, मस्टर्ड सॉस , चिलीसॉस, 
चिली फ्लेक्स ,  पनीर क्युब्ज ,चीज , 2 मल्टी ग्रेन 
फुटलॉंग ब्रेड , लसूण एकदम बारीक चिरलेल्या 
5..6  पाकळ्या , मिक्स हर्बज, 1बीट , 1 लहान 
बटाटा , 1 चमचा धनेजिरे पावडर, 1 चमचा लाल 
तिखट, पाव वाटी पोहे, बटर, कोथिंबीर ,पाव  
वाटी  जाड रवा, मीठ, तेल.  कृती :  प्रथम आपण 
बिट व बटाटयाचा लाप्रै व चपटा रोल बनवू या . 
त्यासाठी बिटाची साल  काढून पाव बिटाच्या पातळ 
चकत्या करून बाकी च्या बिटाच्या व बटाट्याची 
ही साल काढुन फोडी करून कुकर मधून वाफवून 
घ्याव्यात. मग थंड झाल्यावर त्यात पोहे घालून 
निम्म्या बारीक चिरलेल्या लसूण पाकळ्या घालून 

मिक्सर मधून फिरवावे म्हणजे बिटाचा ओलसर 
पणा पोहे शोषूण घेतील व छान एकजीव होऊन 
गोळा बनेल. आता हे बाऊल मध्ये काढून त्यात 
तिखट, मीठ, धनेजिरे पावडर, कोथिंबीर घालून 
गोळा बनवावा . 2 गोळे करून दोन्ही लांबट व 
चपटे आकार देऊन रोल बनवावेत. हे रोल रवा 
डिश मध्ये पसरून त्यात छान घोळवून  ठेवावेत. 
आता फ्राईंग पॉट  मध्ये थोडे तेल घालून किंवा 
तव्यावर शालोफ्राय करावेत .हे रोल्स खूपच 
सुरेख दिसतात. टेस्टीसुद्धा असल्यामुळे नुसते चाट 

मसाला घालून खाल्ले तरी सुद्धा मस्त लागतात. 
आता मेन आपला रोल तर रेडी आहे. सालेड, 
मसाले, सॉस  सर्व काही तयार आहे. ब्रेड तयार 
आहे, चला तर मग बनवायला सुरु करू. सर्वांत 
आधी ब्रेडवर ब्रशने बटर लावून घ्यावे. मग त्यावर 
खिसलेल्या चीझचा थर देऊन त्यावर रोल ठेवून 
बाजूने पनीर क्युब्ज ठेवावेत. मग पुन्हा चीजचा थर 
देऊन त्यावर आवडीनुसार मेयोनीज, सॉस, घालून 
भरपूर सलाड व्यवस्थीत रचून मिक्स हर्बज, बारीक 
कट केलेला लसूण , घालून बाहेरुन सुद्धा बटर 

 सौ. स्नेहा मुसरीफ , पणुे. 
संपर्क  क्र. 9503434424

सुगरणसुगरण
लय भारी

 बीट व बटाटा रोल्सचे हेल्दी  सबवे  बीट व बटाटा रोल्सचे हेल्दी  सबवे 

िहवराळे िक्लनिक
अॅण्ड हर्बल हेल्थ केअर

9130174444
डॉ. के.बी. हिवराळेडॉ. के.बी. हिवराळे
आयुर्वेद जनरल फिजिशियन, 

अॅक्युपंक्चर तज्ज्ञ

पंचकर्म सुविधा (मुख्यकार्य) 1) वमन, 2) विरेचन, 3) बस्ती, 4) नस्य, 5) रक्तमोक्षन

B.A.M.S., N.D.,C.M.S.& Ed(MUMBAI)
R.No.2366/12/2000
एमसीए/2022/10/बी/000839 बॉम्बे नर्सिंग होम 
परवाना क्र.218, औरंगाबाद

जुनाट सांधे दुखी (गुडघे दुखी)
आम वात उदर रोग
दमा व अॅलर्जी (जुनाट)
चिकन गुनिया
मनोकयीईक आजार

त्वचा व गुप्त रोग
स्त्रीयांचे आजार           
स्थूलपणा, मूळव्याध
वंध्यत्व, संतती प्राप्ती
कॅन्सर सल्ला, मुतखडा

वजन वाढविणे
वजन कमी करणे
केसांच्या सर्व तक्रारी
लहान मुलांची 
स्मरणशक्ती वाढविणे

उपलब्ध सुविधा

अिजंठा रोड, सारा कॉलनी, फुलंब्री, ता. फुलंब्री, िज. औरंगाबाद

लावून प्रि सेट केलेल्या ओवनमध्ये ग्रीलवर ठेवावा. हा जस्ट चीज मेल्ट  करण्यापुरताच गरम करावा. त्यासाठी 
30 सेकंड सुद्धा चालेल. नन्तर  बाहेर काढून त्यावर आवडी नुसार  सॉसेज् , मिंट मेयोनीज घालून मग हा ब्रेड 
बटर पेपर मध्ये मस्त घट्ट गुंडाळावा. वरून पुन्हा ॲल्युमिनियम फॉईल गुंडाळून  सर्व्ह करावा. वैशिष्ट्य : 
ब्रेडच्या ऐवजी आपण घरी जाडसर पराठा  बनवून सुद्धा असा रोल बनवू शकतो . भरपूर  भाज्या वापरल्यामुळे 
हा रोल हेल्दी बनतो. टेस्ट तर एकदम लाजवाब ! आपल्या आवडीनुसार मसाले ,सॉसेज  कमी..जास्त प्रमाणात 
वापरू शकतो. शिवाय सर्वांत महत्वाची टेस्ट म्हणजे बिट व बटाटा रॊलमुळे येते . त्याची लज्जत काही औरच ! 
मुलेच  काय, अगदी जवान, म्हातारे  सर्वच तुटून पडणार हे नक्की.

आधुनिक केसरी न्यूज 

चारठाणा : जालना जिल्ह्यातील अंतरवाली सराटी येथील 
मराठा आंदोलनकर्त्यावर झालेल्या लाठीहल्ल्याच्या 
निषेधार्थ येथुन जवळच असलेल्या बामणी (ता.जिंतुर)
येथे दि.९शनिवार रोजी बंदचे आयोजन सकल मराठा समाज 
बांधवाच्या वतीने करण्यात आले होते. 

मराठा आरक्षण प्रकरणी जालना जिल्ह्यातील आंतरवाली 
सराटी येथे आंदोलन चालू असतांना पोलीस प्रशासनाने 
आंदोलनकर्त्यांवर लाठीहल्ला केल्याने महिला-पुरुष मोठ्या 

प्रमाणावर जखमी झाले आहेत. त्याच्या निषेधार्थ सर्वत्र 
पडसाद उमटत असताना, बामणी येथील सकल मराठा 
समाज बांधवाच्या वतीने या मारहाणीच्या घटनेचा निषेध 
नोंदवून मराठा आरक्षणाची मागणी बामणीकर यांनी गावातील 
दुकान बंद ठेवून गावातील प्रमुख रस्त्या वरून मोर्चा काढला 
त्यावेळी काही भाजप कार्यकर्त्यांनी शिवाजी महाराज चौकात 
भाषेने केली व मराठा आरक्षणावर काही घोषणा दिल्या व 
शेवटी हभप यांनी हनुमान चालीसा म्हणून सांगता केली 
त्यावेळी गावातील देशमुख परीवार मोठ्या संख्येने सहभागी 
झाले होते.

बामणी येथे कडकडीत बंद 

आधुनिक केसरी न्यूज 

सुधाकर जेठे
फुलंब्री : तालुक्यातील वडोद बाजार येथील महावितरणचे 
वायरमन यांच्या कानाडोळा दिसून येत आहे. वडोद बाजार 
येथील दिवसा लाखो युनिट आकडा टाकून वी ची जोडी 
करण्यात येत असून यावर संबंधित वायरमन यांचे दुर्लक्ष दिसून 
येत आहे तर दुसरीकडे बिल भरणारे यांचे बिल नाही भरलं तर 
मीटर काढून नेतात तर गावामध्ये वीज चोरी करणाऱ्यांचं वर 
काय कारवाई करतात असा प्रश्न सर्वसामान्य नागरिकांमध्ये 
पडला आहे. तरी वडोद बाजार येथील भर दिवसा आकडा 
टाकून ‌ सर्रास वीज चूर्ण सुरू आहे जे रेगुलर बिल भरतात त्यांनी 
एक ते दोन महिने वीज बिल भरलं नाही तर वायरमन त्यांची 
मीटर काढून घेऊन जातो या वीज कनेक्शन कट करतो मात्र भर 
दिवसा वीज चोरी करणाऱ्यांचा वडोद बाजार येथील धुमाकूळ 
सुरू असून यांच्यावर कारवाई कोण करणार असा सर्वसामान्य 
नागरिकांमध्ये प्रश्न निर्माण झाला आहे यावर संबंधित 
अधिकाऱ्यांचे दुर्लक्ष दिसून येत आहे यांच्यावर कारवाई कोण 
करणार असा प्रश्न सर्वसामान्य नागरिकांमध्ये पडला आहे.

भरदिवसा लाखो युनिट वीज चोरी 
महावितरण कंपनीचे दुर्लक्ष

आधुनिक केसरी न्यूज 

खुलताबाद : तालुक्यातील 20 गावामध्ये ज्या गावात 
आरोग्यच्या सुविधा उपलब्ध नाहीत अशा तालुक्यातील 20 
गावात कायम स्वरूपी एस.बी.आय. फाऊंडेशन, बॉर्डरलेस 
फाऊंडेशन,व भगवान बाबा समाजसेवा प्रतिष्ठान यांच्या संयुक्त 
विद्यमाने मोबाईल व्हॅनचे नियोजन करण्यात आले असून या 
मोबाईल व्हॅनमध्ये सर्व सुविधा उपलब्ध आहेत एक डॉक्टर, 
नर्स व औषधी ह्या जागेवर रूग्णांना देण्यात येत आहे. या 
मोबाईल व्हॅनचे उद्घाटन आज भडजी येथे भारतीय जनता 
पार्टी रत्नपुर-खुलताबादचे तालुकाध्यक्ष प्रकाश वाकळे, माजी 
उपसभापती दिनेश अंभोरे, प्रकाश चव्हाण, नगरसेवक योगेश 
बारगळ व सरपंच बाबासाहेब वाकळे, ग्रामपंचायत सदस्य 
मच्छिंद्र वाकळे याच्या हस्ते करण्यात आले . या उद्घाटन 

प्रसंगी प्रोजेक्ट डायरेक्टर डाॅ. मनिषा पळसकर, रिजनल 
काॅरडीनेटर( महाराष्ट्र) अपेक्षा वाघ  डॉक्टर योगिता राऊत नर्स 
आम्रपाली मॅडम, मच्छिंद्र वाकळे, साहेबराव वाकळे,बद्रीनाथ 
वाकळे, गणेश वाकळे, रुस्तुम वाकळे, शाईनाथ वाकळे, 
शेख कादरभाई, शेख रहेमान,नानाभाऊ कसारे, ज्ञानेश्वर 
वाकळे,विजय वाकळे, काशिनाथ वाकळे, रावसाहेब वाकळे, 
बद्रीनाथ वाकळे, सुधाकर वाकळे, आप्पाराव वाकळे आशा 
कार्यकर्ती मिनाबाई वाकळे व गावातील नागरिक पुरुष व महिला 
उपस्थित होते. या मोबाईल व्हॅनच्या माध्यमातून गावातील 
92 नागरिकाची तपासणी करून औषधोपचार करण्यात 
आले. तालुक्यातील नागरिकाना चांगली सोय उपलब्ध करून 
दिल्याबद्दल तालुकाध्यक्ष प्रकाश वाकळे व सरपंच बाबासाहेब 
वाकळे यानी केंद्रीय मंत्री भागवतजी कराड व मा.आमदार 
प्रशांतजी बंब यांचे आभार व्यक्त केले आहे.

भागवत कराड, आ. प्रशांत बंब यांच्या 
प्रयत्नातून तालुक्यासाठी मोबाईल व्हॅन

आधुनिक केसरी न्यूज 

भोकर : तालूक्यातील सेवानिवृत्त शिक्षकाच्या विविध 
समस्यावर तोडगा काढण्यासाठी एक 
समिती गठीत करण्यात आली असुन 
संघटणेच्या अध्यक्षपदाची धूरा एकमताने 
सौ.विजयाताई घिसेवाड यांच्याकडे 
सोपविण्यात आली आहे. 
शिक्षकांना सेवेत असताना आणि 

सेवानिवृती नंतर बऱ्याच समस्यांना  तोंड द्यावे लागते अशावेळी 
एकसंघ होवून लढा देण्याची गरज आहे. 

याच मुळ हेतूनी सेवानिवृत्त शिक्षकाची संघटना स्थापण 

करण्यासाठी नुकतीच  येथील शासकीय विश्रामगृहात बैठक 
आयोजित करण्यात आली. यावेळी सर्वानूमते नूतन कार्यकारिणी 
जाहीर करण्यात आली. अध्यक्ष सौ. विजयाताई रमेश घिसेवाड, 
ऊपाध्यक्ष सूरेश मूपडे, टि.एन. कंधारे, सहसचिव एस.एस.
चामनर, कोषाध्यक्ष विजयकुमार कमटलवार, सल्लागार एम.ए. 
कदम., ए.एन. अनंतवाड, रियाजोद्दीन शेख, बी.पी.कलवले, 
बालाजी देशमुख, संघटक यू.एन. एडके, बी.पी. वाढई, 
सदस्य एन.एल. कोटुरवार, पठाण एच.एस., शेख अलीमोद्दीन, 
गायकवाड ए.एन. पींगलवाड के.बी. महिला प्रतिनिधी श्रीमती 
निलेवार एस.डी., सौ.कदम यशोदाबाई, सौ.कमलटलवार 
एस.एन. यांची निवड करण्यात आली आहे. निवडीचे सर्व 
स्तरातून अभिनंदन केले जात आहे.

सेवानिवृत्त शिक्षक संघटना अध्यक्षपदी घिसेवाड

वीज केंद्रातील ५०० मेगावॅट संच बंद
आधुनिक केसरी न्यूज 

चंद्रपूर : महाऔष्णिक वीज केंद्रातील ५०० मेगावॅट क्षमतेच्या 
संच क्रमांक ५ च्या जनरेटरमध्ये बिघाड आल्यामुळे हा संच 
मे महिन्यापासून बंद आहे. साडेतीन महिन्या पासून बंद 
असलेल्या संच व जनरेटरमधील बिघाड दुरुस्ती होत नसल्याने 
महाजनकोचे व्यवस्थापकीय संचालक डॉ. पी. अनबलगन यांनी 
नुकतीच केंद्राला भेट देवून पाहणी केली. या वीज केंद्रातील 
८ आणि ९ क्रमांकाचे संच वगळता इतर पाच संच जुने होत 

आले आहेत. सध्या या वीज केंद्राची उत्पादन क्षमता २९२० 
मेगावॅट आहे. मात्र, प्रत्यक्षात वीजेचे उत्पादन निम्म्यापेक्षा 
कमी होत आहे. १३२६ मेगावॅट उत्पादन सुरू आहे. २१० 
मेगावॅट क्षमतेच्या संच क्रमांक ४ हा २७ जुलैला देखभाल 
व दुरुस्तीसाठी बंद करण्यात आला. तो अद्याप सुरू झालेला 
नाही. ५०० मेगावॅट क्षमतेचा संच क्रमांक ५ मध्ये २२ मे रोजी 
बिघाड आला. जनरेटरमधील बिघाडामुळे संच क्रमांक ५ हा 
२२ मेपासून बंद आहे. जनरेटरच्या रिवायडिंगचे काम आटोपले 
असून, आता टेस्टिंग सुरू आहे.

डीपीवरील वितरण पेट्यांचे तीन 
हजारांहून अधिक दरवाजे केले बंद

आधुनिक केसरी न्यूज 

छत्रपती संभाजीनगर : विद्युत यंत्रणा 
सुरक्षित ठेवण्यासाठी महावितरणच्या 
डीपीवरील वितरण पेट्यांचे उघडे दरवाजे 
बंद करण्याची मोहीम औरंगाबाद परिमंडलात 
8 सप्टेंबर रोजी राबविण्यात आली. यामध्ये 
औरंगाबाद शहर मंडलात 1200, औरंगाबाद 
ग्रामीण मंडलात 891 व जालना मंडलात 
1192 अशा एकूण 3 हजार 283 उघड्या 
वितरण पेट्यांचे दरवाजे बंद करण्यात आले. 
मुख्य अभियंता डॉ. मुरहरी केळे यांनी स्वतः 
पाहणी करीत शहरातील अनेक उघड्या 
वितरण पेट्यांचे दरवाजे बंद केले.
 डॉ.केळे यांनी तीन महिन्यांपूर्वी पदभार 
स्वीकारताच विविध उपक्रम राबवले 
आहेत. प्रत्यक्ष वापरात असलेली परंतु 
महावितरणच्या प्रणालीत नसलेली रोहित्रे 
प्रणालीत नोंद करण्याची मोहीम त्यांनी 
राबवली. नवीन 7800 रोहित्रांची प्रणालीत 
नोंद करताच रोहित्र नादुरुस्तीचे पूर्वीच्या 
संख्येनुसार असलेले प्रमाणही आपोआप 

घटले. त्यानंतर आता विद्युत सुरक्षेसाठी 
वितरण पेट्यांचे दरवाजे मोहीम त्यांच्या 
संकल्पनेतून राबवण्यात आली. विद्युत 

सुरक्षिततेचे मानवी जीवनात अनन्यसाधारण 
महत्त्व आहे. ग्राहकांना अखंडित वीजपुरवठा 
करण्यासोबतच विद्युत यंत्रणा सुरक्षित 

ठेवण्याचे काम महावितरण करते. तथापि, 
‍विविध कारणांनी अनेकदा डीपीवरील वितरण 
पेट्यांचे दरवाजे उघडे व तुटलेले दिसतात.
आता गणेशोत्सवाच्या पार्श्वभूमीवर सुरक्षा 
उपाययोजना म्हणून सर्व उघड्या वितरण 
पेट्यांचे दरवाजे स्वयंस्फूर्तीने एकाचवेळी 
बंद करण्यासाठी शुक्रवारी सकाळी 
साडेआठ ते साडेदहा या वेळेत ही मोहीम 
राबविण्यात आली. महावितरणची कार्यालये 
असणारी शहरे व गावे यांचा यात प्राधान्याने 
समावेश करण्यात आला होता. त्यानुसार 
परिमंडलातील सर्व अभियंते व जनमित्रांनी ही 
मोहीम यशस्वी केली. वितरण पेट्यांचे उघडे 
दरवाजे व नंतर ते बंद केल्याची छायाचित्रे 
घेऊन परिमंडल कार्यालयास अहवाल  
पाठविण्यात आला. नागरिकांना कुठे उघडी 
अथवा धोकादायक वितरण पेटी आढळली 
तर त्वरित त्याची माहिती महावितरणच्या 
संबंधित शाखा कार्यालयास अथवा 1912, 
1800-212-3435 अथवा 1800-233-
3435 या क्रमांकावर द्यावी, असे आवाहन 
करण्यात आले आहे.

आधुनिक केसरी न्यूज 

घनसावंगी : महाराष्ट्र शासनाच्या 
शालेय शिक्षण विभाग यांच्या वतीने 
दिला जाणारा शिक्षक दिनानिमित्त 
शैक्षणिक क्षेञात उत्कृष्ट कार्य करणाऱ्या 
शिक्षकास दिला जातो. क्रांतीज्योती 
साविञीमाई फुले राज्यशिक्षक गुणगौरव 
पुरस्कार 2022-23 हा जि.प.प्रा.
शा.आवलगाव बु.ता.घनसावंगी 
जि.जालना येथील उपक्रमशील शिक्षक 
निलेश नंदकुमार जोशी यांना आपल्या 
महाराष्ट्र राज्याचे माननीय मुख्यमंत्री 
एकनाथराव शिंदे साहेब, माननीय 

उपमुख्यमंञी अजितदादा पवार, 
माननीय विधानसभा अध्यक्षराहूलजी 
नार्वेकर, माननीय शालेय शिक्षण 
मंञी दिपकजी केसरकर, आदरणीय 
शिक्षक आमदार, विक्रमजी काळे, 
आदरणीय शिक्षक आमदार सरनाईक 
साहेब, शिक्षक आमदार आदरणीय 
कपिलजी पाटील, माननीय महाराष्ट्र 
राज्य शिक्षण सचिव रणजितसिंग 
देओल, महाराष्ट्र राज्य शिक्षणआयुक्त 
आदरणीय सुरज जी मांढरे साहेब 
यांच्या उपस्थितीत मुख्यमंत्री साहेबांच्या 
हस्ते पुरस्कार  देण्यात आला. याबद्दल 
शालेय व्यवस्थापन समिती अध्यक्षा 

सविताताई कचरुदादा थोरात, उपाध्यक्ष 
दिलीपराव भालेकर, तसेच सर्व सदस्य, 
माजी अध्यक्षा श्रीमती शारदाताई 
दादाराव ठेंगडे तसेच गावचे सरपंच 
काकासाहेब कुर्हाडे,उपसरपंच बेग, माजी 
सरपंच मधूकरराव ठेंगडे,उपसरपंच 
समशेरभाई, मुदस्सीर बेग तसेच शाळेचे 
मुख्याध्यापक भगवानराव हिवाळे सर, 
भुजंग जैवाळ सर, अजय गजम सर, 
विवेक कुलकर्णी सर, श्रीमती पल्लवी 
खेडेकर तसेच सर्व पालक,समस्त 
गावकरी आवलगाव बु. यांनी अभिनंदन 
तसेच पुढील वाटचालीस शुभेच्छा दिल्या 
आहेत.

नीलेश जोशी यांना शिक्षक गुणगौरव पुरस्कार

चंद्रपूर : जिल्ह्याचे जिल्हाधिकारी मा. विनय गौडा यांनी 
नुकतीच एक बैठक घेत चंद्रपूर मधे होत असलेल्या अंमली 
पदार्थ तस्करी व विक्रि वर अंकुश लावण्याचे निर्देश दिले होते. 
त्या अनुषंगाने संबंधित विभाग कामालाही लागले. बल्लारशा 
येथे अन्न व औषध प्रशासन विभागाने मिळालेल्या गुप्त 
माहितीच्या आधारावर विद्या नगर वार्ड येथील अशोक किराणा 
स्टोअर्स वर धडक कारवाई करून तब्बल २ लाख ३८ हजार 
रुपयांचा ९० किलो सुगंधी तंबाखू पकडला होता. त्यानंतर 
आठ दिवसांच्या आतच परत बल्लारशा मार्गावर स्थानिक गुन्हे 
शाखेने कारवाई करत अंमली पदार्थ विक्रि करणार्यांना पांढऱ्या 
स्कॉर्पिओ गाडीसह आरोपींना पकडले. या कारवाईतून सुगंधित 
तंबाखू विक्री करणारे लहान लहान किरकोळ व्यापाऱ्यांवर 
कारवाई करण्यात आली. परंतू यातील मोठे व्यापारी , ठोक 
व्यापारी मात्र अजूनही बल्लारशासह जिल्ह्य़ात अनेक ठीकाणी 
मोठ्या प्रमाणात अंमली पदार्थासह सुगंधित तंबाखूचा सप्लाय 
करून आपला गल्ला भरत असल्याचेच दिसुन येत आहे.
सुगंधि तंबाखूच्या विक्रीवर राज्यात सर्वत्र बंदि असतांना चंद्रपूर 
जिल्ह्य़ात अनेक ठिकाणी सुगंधि तंबाखूची विक्री खुलेआम 
होत आहे हे उघड सत्य आहे. परंतू यात फक्त चिल्लर, 
किरकोळ विक्रेत्यांना पकडून मोठ्या व ठोक व्यापाऱ्यांना 
मात्र अभय मिळत असल्याचे चित्र आहे. चंद्रपुर जिल्हयातील 
सर्वच तालुक्यात या मोठ्या व्यापाऱ्यांचे जाळे पसरले असून 

बल्लारशा तालुका हा मात्र सुगंधित तंबाखूसह अंमली पदार्थाचा 
हब झालाय असं सर्वत्र बोलल्या जाते. बल्लारशा मधे बांबोळे 
यांच्या दुकानावर अन्न व औषध प्रशासन विभागाच्या कारवाई 
नंतर या भागात सुगंधित तंबाखू विक्रीच्या अनुषंगाने ठोक 
व्यापारी व मुख्य सप्लायर म्हणून कन्नू चे नाव समोर येत होते 
सोबतच वैभव, अरुण, निरज ही नावे देखील चौकाचौकात 
उघडपणे चर्चिल्या जात आहेत. परंतू पोलीस विभाग मात्र 
यांच्यापर्यंत का पोहोचू शकत नाहीत हे मात्र गुलदस्त्यात 
आहे. बल्लारशा येथील अशोक किराणा स्टोअर चे अशोक 
बांबोळे यांना अटक करण्यात आल्यानंतर पोलीस विभागाला 
पुढील काहीच माहीती मिळाली नाही का ? पिसीआर चा धाक 
संपलाय का ? लहान लहान व्यापाऱ्यांना पकडलं जातं , मोठे 
व्यापारी , ठोक व्यापारी मात्र कधीच पकडले जाणार नाहीत 
का ? बांबोळेचे तोंड उघडण्यात पोलिसांना यश का येत नाही 
? की मोठ्या व्यापाऱ्यांचे काही विभागांशी घनिष्ठ संबंध आहेत 
?? हे आणि असे अनेक प्रश्न आता केवळ बल्लारशातच नाही 
तर संपूर्ण जिल्ह्य़ात खुलेआम चौकाचौकात, पानठेल्यांवरही 
विचारले जात आहेत.              

अन्न व औषध प्रशासन, स्थानिक गुन्हे 
शाखेचीही घडक कारवाई झाली; पुढे काय ?

सुगंधित तंबाखूची विक्री सर्रास सुरुच
बल्लारशा येथिल अन्न व औषध प्रशासन विभागाच्या धडक कारवाई 
नंतर बल्लारशा मधे प्यादे पकडले वजिरांना कधी पकडाल ? असा प्रश्न 
चर्चिल्या जात आहे. शिवाय या प्रकरणात बड्या व्यापाऱ्यांमधे कन्नू, 
वैभव ,निरज या मोठ्या व्यापाऱ्याचे नाव समोर येत आहेत यांच्यापर्यंत 
पोलीस कधी पोहोचणार असाही प्रश्न आता चौकाचौकात चांगलाच 
चर्चिल्या जात आहे.

उरण : रायगड जिल्हा काँग्रेस कमिटीच्या 
वतीने गुरुवार दिनांक 8 सप्टेंबर 2023 रोजी 
अलिबाग येथे भाजप सरकार विरोधात जनसंवाद 
पदयात्रेचे निरीक्षक माजी खासदार सुरेश टावरे, 
जिल्हाअध्यक्ष महेंद्रशेठ घरत व सहप्रभारी श्रीरंग 
बरगे यांच्या नेतृत्वाखाली अलिबाग शहरात 
भर पावसात शेकडो कार्यकर्त्यांच्या उपस्थितीत 
जनसंवाद पदयात्रा काढण्यात आली. शहरातील 
डॉ. बाबासाहेब आंबेडकर यांच्या पुतळ्यास 
अभिवादन करून शहरातील छत्रपती शिवाजी 
महाराज चौकातून अलिबाग बस स्टॅंड पासून 
पुढे हुतात्मा स्मारकास अभिवादन करून हि 
जनसंवाद यात्रा बॅरिस्टर अंतुले भवन येथे या 
यात्रेचा शेवट करण्यात आला. यावेळी अंतुले 
भवन येथे सभा घेण्यात आली. यावेळी काँग्रेस 
कार्यकर्त्यांना उपस्थित मान्यवरांनी मार्गदर्शन 
केले. तसेच यावेळी काँग्रेस पक्षाच्या विविध 
विभागातील पदाधीकारी यांना नियुक्ती पत्रे 
देण्यात आली. यामध्ये प्रामुख्याने रायगड 
जिल्हा काँग्रेस अंतर्गत उरण तालुका पर्यावरण 
विभाग अध्यक्ष अंगत ठाकूर तर पनवेल तालुका 

पर्यावरण अध्यक्ष संतोष म्हात्रे तसेच रायगड 
जिल्हा अंतर्गत पनवेल तालुका सामाजिक 
न्याय विभागाच्या अध्यक्षपदी अमर गायकवाड 
यांची निवड करून त्यांना भिवंडी लोकसभेचे 
माजी खासदार सुरेश टावरे , जिल्हा अध्यक्ष 
महेंद्रशेठ घरत, श्रीरंग बरगे, महाराष्ट्र प्रदेश 
काँग्रेसचे चिटणीस ऍड प्रविणदादा ठाकूर 
यांच्या शुभहस्ते नियुक्ती पत्रे देण्यात आली.
यावेळी बॅरिस्टर अंतुले भवन येथे पत्रकार 
परिषद घेण्यात आली यावेळी पत्रकारांशी 
संवाद साधताना निरीक्षक सुरेश टावरे यांनी 
सांगितले कि भारतरत्न बाबासाहेब आंबेडकर 

यांनी दिलेले संविधान धाब्यावर बसवून मोदी 
सरकारचा मनमानी कारभार देशात सुरू आहे. 
सर्व क्षेत्रात मोदी सरकारचा हस्तक्षेप वाढला 
आहे, यातून निवडणूक आयोग व न्यायव्यवस्था 
सुद्धा सुटलेली नाही. आता बदल करायचा आहे  
आणि पुन्हा जनतेच काँग्रेस सरकार निवडून 
द्यायचे आहे ही भावना यावेळी  व्यक्त केली.
तर महेंद्रशेठ घरत यांनी सांगितले कि केंद्र आणि 
राज्य सरकारचा गलथान कारभार जनतेपर्यंत 
पोहचविण्यासाठी प्रदेश काँग्रेस कमिटीने 
राज्यभरात जनसंवाद यात्रेच्या माध्यमातून 
लोकांपर्यंत महागाई, वाढती बेरोजगारी, 

शेतीमालाला हमीभाव नसणे, कामगारांवर 
अन्यायकारक कायदे लादणे, शासकीय 
यंत्रणांचा गैरफायदा घेऊन दबाव तंत्राचा वापर 
करणे, राज्यातील जनता हैराण झाली आहे. हीच 
तक्रार सगळीकडे नागरिक करत आहे. भाजप 
सरकारने जनतेला पूर्णपणे दुर्लक्ष करून फक्त 
उद्योजकांसाठी काम करण्याचे धोरण हाती घेतले 
आहे. जनसंवाद यात्रेला पल्लवीताई रेणके, 
वरिष्ठ उपाध्यक्ष मिलिंद पाडगावकर, महाराष्ट्र 
प्रदेश काँग्रेस कमिटीचे सदस्य इस्माईल घुले, 
राजाभाऊ ठाकूर, उपाध्यक्ष अबू खोत,कोकण 
फिशरमॅन अध्यक्ष मार्तंड नाखवा,अजगर 
दळवी,अल्पसंख्यांक अध्यक्ष अखलाक शिलोत्री, 
कोकण विभाग ओबीसी अध्यक्ष शंभू म्हात्रे, 
पनवेल शहर जिल्हा ओबीसी अध्यक्ष वैभव 
पाटील, रायगड जिल्हा ओबीसी अध्यक्ष उमेश 
भोईर, सरोज डाकी, जेष्ठ काँग्रेस नेते काका 
ठाकूर, सुनील थळे, रायगड जिल्हा युवक 
काँग्रेसचे अध्यक्ष निखिल डवले, युवक व क्रीडा 
विभाग अध्यक्ष आदित्य घरत यांच्यासह अनेक 
ज्येष्ठ नेते, तालुका अध्यक्ष, शहर अध्यक्ष व 
स्थानिक पदाधिकारी कार्यकर्ते उपस्थित होते.
शेवटी पत्रकार परिषद घेण्यात आली.

काँग्रेस कमिटीच्या वतीने अलिबाग येथे जनसंवाद पदयात्रा

खुलताबाद : ममुराबाद येथे जि. प. शाळेमध्ये शिक्षक 
दिन उत्साह मध्ये साजरा करण्यात आला. यावेळी सहावी 
सातवी आठवी विद्यार्थ्यांनी शिक्षकाची वेशभूषा केली होती. 
डॉक्टर सर्वपल्ली राधाकृष्ण यांच्या प्रतिमेस पुष्प अर्पण 
करून शाळेचे पूर्ण काम शिक्षक बनलेल्या विद्यार्थ्यांनी केले 
होते यावेळी गावकरी विविध कार्यकरी सोसायटी चेरमन 
रऊफ पटेल जावेद पटेल, दैनिक आधुनिक केसरी जिल्हा 
प्रतिनिधी सुधाकर जेठे व पत्रकार अफसर शेख, ज्ञानेश्वर 
बापु वेताळ यांनी येथे उपस्थित दिली होती.

ममुराबाद जिल्हा परिषद 
शाळेमध्ये शिक्षक दिन 

उलटचोच तुतारी पक्ष्याचे 
अवेळी स्थलांतर

आधुनिक केसरी न्यूज 

अमरावती : येथील पक्षी निरीक्षकांनी शहरालगत बोरगाव धरणावर 
सप्टेंबर महिन्यात 
उलटचोच तुतारी या 
पक्ष्याची महत्त्वपूर्ण 
नोंद केली असून 
सदर पक्ष्याचे 
सुस्पष्ट छायाचित्रही 
टिपण्यात आले 

आहे. हा पक्षी उन्हाळ्यात सायबेरिया आणि फिनलँड या त्यांच्या मूळ 
ठिकाणी विणीच्या हंगामाकरिता परत जात असताना उन्हाळ्याच्या 
सुरुवातीला मध्य भारतात काही ठिकाणी तात्पुरता थांबा घेतो. पण, 
हिवाळी स्थलांतरणाच्या सुरुवातीलाच अशी नोंद होणे ही बाब 
आश्चर्यकारक मानली जात आहे.
अभिमन्यू आराध्य, प्रशांत निकम पाटील, वैभव दलाल आणि मनोज 
बिंड या पक्षी निरीक्षकांनी या पक्ष्याची महत्त्वपूर्ण नोंद केली आहे. 
उलटचोच तुतारी हा पक्षी भारतात मुख्यत्वे समुद्रकिनारपट्टीवर 
हिवाळी स्थलांतर करून येतो. झेनुस सिनारिअस असे शास्त्रीय 
नाव असलेल्या या चिखल पक्ष्याला टेरेक सँडपायपर असे इंग्रजी 
नामाभिधान आहे. उलटी म्हणजे खालून वरच्या बाजूने वाकत गेलेली 
याची तुतारीसारखी बाकदार निमुळती चोच या पक्ष्याचे वैशिष्ट्य 
असून त्यावरून याचे नाव पडले आहे. हिवाळ्याच्या सुरुवातीला 
भारतातील पूर्व, पश्चिम किनारपट्टी आणि अंदमान निकोबार येथे 
तो स्थलांतर करतो. भारतातून उन्हाळ्याच्या सुरुवातीला म्हणजेच 
परतीच्या प्रवासादरम्यान काही तुरळक नोंदी अमरावती जिल्ह्यातील 
वरुड आणि यवतमाळ येथे यापूर्वी घेण्यात आल्या आहेत. मात्र, त्या 
सर्व नोंदी उन्हाळ्यातील आहेत. गेल्या काही दशकांपासून जागतिक 
वातावरणात मोठ्या प्रमाणात बदल होत आहे. 

गुप्तरोगाबाबत 
काहीही लपवू नका

या अशा अडचणी असतात ज्या कोणाला सांगता येत नाहीत व न 
सांगितल्याने त्या वाढत जातात पण काळजी करू नका डॉक्टरपासून 
काहीही लपवू नये, ते आपले सर्व प्रश्न सहज सोडवितात. डॉ. शेख 

आजपर्यंत 200 पेक्षा अधिक पुरस्काराने सन्मानित, प्रचंड अनुभवी व 
अत्यंत माफक खर्चात इलाज करतात, आजपर्यंत लाखों पेशंटनी याचा 
अनुभव घेतलाय, आपली माहिती अत्यंत गुप्त ठेवली जाते, आयुर्वेदाने 

सर्व रोग नष्ट होतात, (रविवारी मोफत तपासणी). 
आपल्या सर्व चिंताचा एकमेव उपाय म्हणजे डॉ. शेख यांचे नवजीवन 

आयुर्वेदीक डीस्पेंसरी. आजच भेट द्या व खात्री करा. 

प्रादेिशक
रविवार, १० सप्टेंबर २०२३ १६

मराठा समाज बांधवांचे धर्माबादेत साखळी उपोषण सुरू
समाज बांधवांवर दाखल करण्यात आलेले गुन्हे मागे घेण्याची मागणी

आधुनिक केसरी न्यूज 

बाबुराव गोणारकर 
धर्माबाद : मराठा समाजाला आरक्षण मिळावे 
व लोकशाही मार्गाने उपोषण करणाऱ्या समाज 
बांधवांवर जालना जिल्ह्यात झालेल्या लाठी चार्ज 
चां निषेध व त्या ठिकाणी समाज बांधवांवर दाखल 
करण्यात आलेले गुन्हे मागे घेण्यात यावे इत्यादि 
मागण्या साठी धर्माबाद तालुका सकल मराठा 
समाज बांधवांचे तहसिल कार्यालयासमोर साखळी 
उपोषण आज 9 सप्टेंबर पासून सुरू करण्यात आले 
आहे. जगालाही अचंबित करणारे तब्बल 58 सकल 
मराठा क्रांती मोर्चे शांततेत काढून मराठा समाज 
बांधवांना ओ.बी.सी आरक्षण द्यावे अशी मागणी 
शासनाला करण्यासाठी लाखोंच्या संख्येने रस्त्यावर 
उतरत शांत, संयमी सोज्वळपणे व शिस्तबद्ध पणे 
मुकमोर्चे काढले. हे मोर्चे सनदशीर हक्काने व 
लोकशाही मार्गानेच निघालेले होते परंतू या मागची 
संवेदनशीलता व जनभावना न ओळखता शासनाने 
व प्रसाशनाने मराठा आरक्षणाचा प्रश्न कायम 
प्रलंबित ठेवत मराठा समाज बांधवांना झुलवत ठेवले 
आणि याचा शेवट म्हणून की काय 1 सप्टेंबर रोजी 

जालना जिल्हा पोलिस अधीक्षकांनी आंतरवाली 
सराटी ता.अंबड जि.जालना येथील शांतपणे 
उपोषणाला बसलेल्या मराठा समाज बांधवांच 
उपोषण मोडीत काढण्यासाठी पोलिस बळाचा वापर 
करून अमानुष लाठीहल्ला व गोळीबार केला. याचा 

आम्ही तीव्र शब्दात निषेध करतो. शासनाच्या या 
हिटलरी वृत्तीमुळे आता देशात लोकशाही मोडीत 
निघालेली आहे असा आमचा विश्वास आता दृढ 
झाला आहे.याचाच तीव्र निषेध म्हणून आम्ही  
धर्माबाद तालुक्यातील समस्त सकल मराठा बांधव 

दि. 09 पासून खालील मागण्यांसाठी कार्यालयासमोर 
साखळी उपोषणाला बसत आहोत. अशी प्रतिक्रीया 
यावेळी सकल मराठा समाज बांधवांनी व्यक्त केली 
आहे. 1)मौ.आंतरवाली सराटी येथील उपोषणकर्ते 
मनोज पाटील जरंगे यांनी मराठा आरक्षणा बाबतीत 

केलेल्या न्याय मागण्या तात्काळ मंजूर करण्यात 
याव्या. 2)मौ.आंतरवाली जराटी येथील उपोषणाला 
पाठींबा देण्यासाठी भक्तिमय वातावरणात बसलेल्या 
मराठा समाज बांधव,तरूणांना, आबाल वृध्द लेकरां 
बाळांना पोलिस अधीक्षक जालना यांनी उपोषण 
मोडीत काढण्याच्या नियोजित कटानुसार दोन 
हजार पोलिसांच्या बळाचा वापर करून अगदी पशूं 
प्रमाणे अमानुष मारहाण  व गोळीबार केला.सदरील 
घटनेच्या मागील सुत्रधार न्यायालयीन चौकशी 
करून जाहीर करणे तो पर्यंत मा.पोलीस अधीक्षक 
व जबाबदार अधिकारयांना तातडीने निलंबित करणे. 
3) मराठा आरक्षणा संबंधित महाराष्ट्र राज्यात आज 
पर्यंत मराठा समाज बांधवांवर पोलीसांनी नोंदविलेले 
गंभीर गुन्हे कलम तत्काळ रद्द करणे. 4)ओ.बी.
सी मराठा आरक्षणाचा विषय तातडीने निकाली 
काढणे. 5) मौ.आंतरवाली घटनेच्या लाठीहल्ल्या 
संबंधित मंत्र्याचा राजीनामा घेणे. जोपर्यंत वरील 
मागण्यासहीत मराठा आरक्षणाचा विषय शासन 
कायम निकाली काढणार नाही तो पर्यंत हे साखळी 
उपोषण चालूच राहिलं अशी भूमिका  सकल 
मराठा समाजधर्माबाद तालुका यांनी यावेळी जाहिर 
करण्यात आली आहे.

आधुनिक केसरी न्यूज 

जालना : आजच्या डिजिटल जमान्यात हरवलेली 
संवेदना आणि आत्मशोध घेण्यासाठी विद्यार्थ्यानी कला- 
छंद जोपासावे, असा सल्ला बहुरंगी कलाकार सुधीर 
कोर्टीकर यांनी दिला. स्व. दत्तात्रय हेलसकर यांच्या 
आठव्या स्मृतिदिन अभिवादन कार्यक्रमाचे शुक्रवारी ( 
ता.८)  आयोजन करण्यात आले होते. अंबड येथील 
मस्त्योदरी विद्यालयात आयोजित स्मृतिदिन अभिवादन 
कार्यक्रमाच्या अध्यक्षस्थानी ज्येष्ठ साहित्यिक प्रा.बसवराज 
कोरे हे होते. या वेळी  विद्यालयाचे मुख्याध्यापक अरविंद 
देव,साने गुरुजी कथामालेचे जिल्हाध्यक्ष डाॅ. सुहास 
सदाव्रते, प्रमुख कार्यवाह आर.आर. जोशी, उपाध्यक्ष डाॅ.
दिगंबर दाते, रामदास कुलकर्णी यांची प्रमुख उपस्थिती 
होती. कार्यक्रमात  स्व.दत्तात्रय हेलसकर यांच्या आठव्या 
स्मृतिदिनानिमित्त प्रतिमेस पुष्पहार अर्पण करून अभिवादन 
करण्यात आले. अभिवादन कार्यक्रमात बोलताना बहुरंगी 
कलाकार सुधीर कोर्टीकर म्हणाले, की  किशोरवयात 
मुलांनी आपले ध्येय ठरवून ते पूर्ण करण्यासाठी प्रयत्नांची 
पराकाष्ठा करायला शिकले पाहिजे, असेही कोर्टीकर यांनी 
सांगितले. कार्यक्रमात कोर्टीकर यांनी विविध पशू- पक्षी, 
रिक्षा, रेल्वेचा आवाज काढत विद्यार्थ्याना मंत्रमुग्ध केले. 
कार्यक्रमात विविध हास्याचे प्रकार कसे याचे प्रात्यक्षिकातून 
सादरीकरण केल्याने विद्यार्थ्याना खळखळून हसविले. 
अध्यक्षीय समारोपात बोलताना जेष्ठ साहित्यिक प्रा.
बसवराज कोरे म्हणाले, की आजच्या मुलांनी  सभोवतालचे 
वातावरण अनुभव घेताना मनात सकारात्मक विचार ठेवले 

पाहिजे. तंत्रज्ञान आणि डिजिटल युगात हरवत चाललेली 
मूल्यसंस्काराची जाण ठेवत पुस्तक वाचनाचे संस्कार 
रुजविण्यासाठी शिक्षकांनी प्रयत्न करावे,असे आवाहन 
प्रा.कोरे यांनी केले. कार्यक्रमात साने गुरुजी कथामाला 
आयोजित ' श्यामची आई ' संस्कार वाचनमाला परीक्षेतील 
३० विशेष प्राविण्यासह यश संपादन करणाऱ्या गुणवंतांचा 
सत्कार करण्यात आला. कार्यक्रमाचे प्रास्ताविक करताना 

साने गुरुजी कथामालेचे प्रमुख कार्यवाह आर.आर.जोशी 
यांनी कथामाला आणि स्व.दत्तात्रय हेलसकर यांच्या 
कार्याची ओळख उपस्थितांना करून दिली. कार्यक्रमात 
मुख्याध्यापक अरविंद देव यांनी मनोगतात  विद्यार्थ्यानी 
ज्ञानाबरोबर छंद जोपासावे असे सांगितले.  कार्यक्रमाचे 
सूत्रसंचालन संदीप इंगोले यांनी केले. उपस्थितांचे आभार 
अशोक डोरले यांनी मानले. 

आत्मशोधासाठी कला-छंद जोपासा : सुधीर कोर्टीकर 

सातोना झेडपी शाळेत  शैक्षणिक साहित्य वाटप :  परतूर तालुक्यातील सातोना बु. येथील जिल्हा परिषद प्राथमिक शाळेत साने गुरुजी 
कथामाला हेलसचे संस्थापक अध्यक्ष स्व.दत्तात्रय हेलसकर यांच्या आठव्या स्मृतिदिनानिमित्त शालेय विद्यार्थ्याना शैक्षणिक साहित्य वाटप 
करण्यात आले.

आधुनिक केसरी न्यूज 

सुशिल गायकवाड
लोणंद : चव्हाणवाडी, ता.फलटण येथील सुपुत्र मनोज महादेव चव्हाण 
यांना आदर्श शिक्षक पुरस्काराने सन्मानित करण्यात आले.या सन्माना बद्दल 
त्यांचे शिक्षण क्षेत्रासह विविध क्षेत्रातील मान्यवरांनी तसेच ग्रामपंचायत 
कोरेगाव,विविध कार्यकारी सहकारी सोसायटी कोरेगाव सर्व ग्रामस्थ,तरुण 
मंडळ,महिला बचत गट,पालक वर्ग यांनी अभिनंदन केले.मनोज चव्हाण हे 
गोवेकर वस्ती (कोरेगाव) ता. फलटण येथील जिल्हा परिषद प्राथमिक शाळेचे 
मुख्याध्यापक असून त्यांच्या शैक्षणिक कार्याची दखल घेण्यात आलेली आहे.
गिरवी येथील जय भवानी एज्युकेशन सोसायटी या संस्थेच्या वतीने मनोज 
चव्हाण यांना आदर्श शिक्षक पुरस्कार जाहीर करण्यात आला.मनोज चव्हाण 
यांना हा पुरस्कार सातारा जिल्हा परिषदेच्या माध्यमिक शिक्षण अधिकारी 
प्रभावती कोळेकर यांच्या हस्ते सन्मानचिन्ह, प्रमाणपत्र, शाल,श्रीफळ देऊन 
सन्मानित करण्यात आले. यावेळी जय भवानी एज्युकेशन सोसायटीचे 
चेअरमन सह्याद्री सुर्याजीराव ऊर्फ चिमणराव कदम, फलटण पंचायत 
समितीच्या गटशिक्षणाधिकारी शाहीन पठाण, जिल्हा परिषद विस्तार अधिकारी 
वाडेकर,जेष्ठ पत्रकार रमेश आढाव, बीआरसी समन्वयक दमयंती कुंभार, 
प्राथमिक शिक्षक बँकेचे माजी संचालक तथा महाराष्ट्र राज्य शिक्षक संघाचे 
कोषाध्यक्ष तुकाराम कदम, केंद्रप्रमुख बन्याबा परसे सातारा जिल्हा प्राथमिक 
शिक्षक संघाचे उपाध्यक्ष व तंत्रस्नेही शिक्षक किशोर चांदगुडे, फलटण तालुका 
शिक्षक संघाचे उपाध्यक्ष पांडुरंग खताळ, पाडेगाव शाळेचे मुख्याध्यापक 
बापूराव गायकवाड, कोरेगावचे मुख्याध्यापक अनिल भंडलकर, सेवानिवृत्त 
शिक्षक कृष्ण कोळपे, बाबूलाल ढोणे, संजय इमडे, कुसुर शाळेचे अमोल 
जिंजुर्के, तडवळे शाळेचे अशोक सावंत, अंकुश बांडे, सालपे शाळेचे अजित 
चव्हाण, श्रीधर झोडगे, दत्तात्रय मसुगडे आदी उपस्थित होते.

मनोज चव्हाण यांना 
आदर्श शिक्षक पुरस्कार


